Улсын Их Хурлын 2005 оны намрын ээлжит чуулганы 11 дүгээр сарын 10-ны өдөр /Пүрэв гараг/-ийн нэгдсэн хуралдаан 09 цаг 05 минутад Төрийн ордны чуулганы нэгдсэн хуралдааны танхимд эхлэв. 


Хуралдааныг Улсын Их Хурлын  дарга Ц.Нямдорж нээж, гишүүдийн ирц болон хэлэлцэх асуудлыг танилцуулав. 


Өглөөний нэгдсэн хуралдаанд ирвэл зохих 76 гишүүнээс 58 гишүүн ирж  76.3
хувийн ирцтэй байв.


Чөлөөтэй: Р.Амаржаргал,  Г.Батхүү,  С.Баярцогт,  Л.Гүндалай,  Ж.Гүррагчаа,  Л.Одончимэд, С.Оюун, Р.Раш,  К.Саираан,  Ц.Шаравдорж, 



Өвчтэй: С.Ламбаа, Г.Занданшатар


Тасалсан:  Н.Батбаяр, Сүх,Батболд,  Ж.Батхуяг, Д.Бат-Эрдэнэ, Д.Одхүү, Б.Эрдэнэбат.


Хэлэлцэх асуудал: 


Нэг.Монгол Улсын 2006 оны Төсвийн тухай хуулийн төсөл

Хэлэлцэж буй асуудалтай холбогдуулан ажлын хэсэгт:  Сангийн сайд Н.Алтанхуяг,  Төрийн нарийн бичгийн дарга Ч.Хүрэлбаатар,  мөн яамны Төсвийн бодлого зохицуулалтын газрын дарга Д.Баасанхүү,  Хэлтсийн дарга Б.Нанзаддорж,  Д.Мягмардаш, УИХ-ын Тамгын газрын зөвлөх С.Доржханд, Төсвийн байнгын хорооны референт  Ё.Мөнхбаатар нар байлцав.


Уг асуудлын талаар: Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн З.Энхболд,  Байгаль орчны байнгын хорооны дүгнэлтийг УИХ-ын гишүүн Ч.Раднаа,  Боловсрол, соёл, шинжлэх ухааны байнгын хорооны дүгнэлтийг УИХ-ын гишүүн Д.Дондог, Дэд бүтцийн байнгын хорооны дүгнэлтийг УИХ-ын гишүүн Ж.Наранцацралт,  Мэдээлэл, харилцаа холбоо, технологийн хөгжлийн байнгын хорооны дүгнэлтийг УИХ-ын гишүүн М.Зоригт, Нийгмийн бодлогын байнгын хорооны дүгнэлтийг УИХ-ын гишүүн Б.Мөнхтуяа,  Төрийн байгуулалтын байнгын хорооны дүгнэлтийг УИХ-ын гишүүн Т.Бадамжунай,  Хууль зүйн байнгын хорооны дүгнэлтийг УИХ-ын гишүүн Батж.Батбаяр,  Хүнс, хөдөө аж ахуйн байнгын хорооны дүгнэлтийг УИХ-ын гишүүн  А.Бакей,  Эдийн засгийн байнгын хорооны дүгнэлтийг УИХ-ын гишүүн Ч.Авдай,  Төсвийн зарлагын хяналтын дэд хорооны дүгнэлтийг УИХ-ын гишүүн А.Бакей,  УИХ дахь МАХН-ын бүлгийн дүгнэлтийг УИХ-ын гишүүн Д.Идэвхтэн, Төсвийн байнгын хорооны дүгнэлтийг УИХ-ын гишүүн Р.Бадамдамдин нар тус тус танилцуулав.


Байнгын хороо болон УИХ дахь МАХН-ын бүлгийн дүгнэлттэй холбогдуулан Улсын Их Хурлын гишүүн  Н.Баяртсайхан, Д.Лүндээжанцан,  Г.Адъяа,  Ц.Дамиран, Д.Ганхуяг,  Д.Одбаяр,  Р.Буд, Э.Бат-Үүл,  Ц.Цэнгэл нар асуулт асууж, Улсын Их Хурлын гишүүн Р.Бадамдамдин, Ж.Наранцацралт, Д.Идэвхтэн, Р.Буд, Ц.Цэнгэл, ажлын хэсгийн гишүүн Н.Алтанхуяг  нар хариулав. 


Улсын Их Хурлын гишүүн  Э.Бат-Үүл,  Б.Бат-Эрдэнэ,  Б.Батбаяр,  Б.Эрдэнэсүрэн, М.Зоригт, Ц.Сүхбаатар, Н.Энхболд нар санал хэлэв. 


Уг асуудалтай холбогдуулан Улсын Их Хурлын дарга Ц.Нямдорж асуулт асууж,  Улсын Их Хурлын гишүүн Ц.Баярсайхан хариулав.


Улсын Их Хурлын дарга Ц.Нямдорж товч үг хэлэв. 

Байнгын хорооны саналаар санал хураалт явуулав. 

Ц.Нямдорж: УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Төсвийн орлогыг 41.5 тэрбум төгрөгөөр нэмэгдүүлж, 2006 оны төсвийн хүрээний мэдэгдлийн үзүүлэлтийг хангах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
43

Татгалзсан 

6

Бүгд


49 


87.8 хувийн саналаар дэмжигдлээ. 

Ц.Нямдорж:  УИХ дахь МАХН-ын бүлэг, Ардчилсан намын  харьяалалтай гишүүдийн гаргасан,  Төрийн албан хаагчдын цалинг 20 хувиар нэмэгдүүлэх, түүнд шаардлагатай хөрөнгийг 9 тэрбум төгрөгөөр нэмэгдүүлэх  гэсэн  Төсвийн байнгын хорооны дэмжсэн саналыг дэмжье.

Зөвшөөрсөн 
46

Татгалзсан 

6

Бүгд


52 


88.5 хувийн саналаар дэмжигдлээ.

Ц.Нямдорж: УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Тэтгэврийн доод хэмжээг нэмэгдүүлэх, зөрүүг багасгахаар төлөвлөсөн 12.2 тэрбум төгрөг дээр 10 тэрбум төгрөг нэмж тусгах гэсэн  Төсвийн байнгын хорооны дэмжсэн саналыг дэмжье.

Зөвшөөрсөн 
48

Татгалзсан 

4

Бүгд


52


92.3 хувийн саналаар дэмжигдлээ.

Ц.Нямдорж: УИХ дахь МАХН-ын бүлэг, Ардчилсан намын  харьяалалтай гишүүдийн гаргасан, Эмзэг бүлгийн болон амьдралын баталгаажих төвшингээс доогуур орлоготой өрхийн 3 ба түүнээс дээш хүүхдийн хичээлийн хэрэгслийн зардалд 1.0 тэрбум төгрөг нэмж тусгах  гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
47

Татгалзсан 

5

Бүгд


52 


90.4 хувийн саналаар дэмжигдлээ.

Ц.Нямдорж: УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Нийслэлд шинэ дэд бүтэц бий болгоход зориулж 5.0 тэрбум төгрөг нэмж тусгах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
49

Татгалзсан 

3

Бүгд


52 


94.2 хувийн саналаар дэмжигдлээ.

Ц.Нямдорж:  УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Бэлчээр усжуулах, худаг засварлахад   2.5 тэрбум төгрөг нэмж тусгах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
48

Татгалзсан 

4

Бүгд


52 


92.3 хувийн саналаар дэмжигдлээ.

Ц.Нямдорж:  УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Ажлын байр шинээр бий болгох, мэргэжлийн сургалт үйлдвэрлэлийг дэмжих, жижиг, дунд үйлдвэрлэл эрхлэгчдэд дэмжлэг үзүүлэх бодлогыг хэрэгжүүлэхэд зориулж  3.0 тэрбум төгрөг нэмж тусгах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
52

Татгалзсан 

0

Бүгд


52 


100 хувийн саналаар дэмжигдлээ.

Ц.Нямдорж:  УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Эмчилгээ, оношлогоо орчин үеийн тоног төхөөрөмж, /диализийн аппарат, цөмийн оношлуур/  худалдан авахад зориулж, 2.3 тэрбум төгрөг тусгах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
51

Татгалзсан 

1

Бүгд


52 


98.1 хувийн саналаар дэмжигдлээ.

Ц.Нямдорж:  УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Улсын Их Хурлын Тамгын газрын 2006 оны төсвийн багцын хөрөнгө оруулалтын зардлыг нэг тэрбум төгрөгөөр нэмэгдүүлэх гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
47

Татгалзсан 

5

Бүгд


52 


90.4 хувийн саналаар дэмжигдлээ.

 Ц.Нямдорж:  УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Цагаатгагдсан иргэдэд орон сууцны нөхөн олговор олгох арга хэмжээнд 100 сая төгрөг төсөвт тусгах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
46

Татгалзсан 

6

Бүгд


52 


88.5 хувийн саналаар дэмжигдлээ.

Ц.Нямдорж:  УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Орон нутгийг хөгжүүлэх нэмэлт хөрөнгө оруулалт болгож 7.6 тэрбум төгрөгийг төсөвт нэмж тусгах, уг хөрөнгө оруулалтын хүрээнд тусгагдах арга хэмжээний саналыг  төсвийн төслийн  3 дахь хэлэлцүүлэгт оруулж шийдвэрлүүлэх гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
47

Татгалзсан 

5

Бүгд


52 


90.4 хувийн саналаар дэмжигдлээ.

Ц.Нямдорж: Төсвийн байнгын хорооны горимын саналыг дэмжье.

Зөвшөөрсөн 
46

Татгалзсан 

4

Бүгд 


50


92.0 хувийн саналаар дэмжигдлээ.

Ц.Нямдорж: Төсвийн байнгын хороон дээр хэлэлцэгдэн жагсаалтанд орсон 100-гаад саналыг дэмжих боломжгүй гэсэн саналыг дэмжье.

Зөвшөөрсөн 
45

Татгалзсан 

5

Бүгд 


50


90.0 хувийн саналаар дэмжигдлээ.

Төсвийн төслийн  хоёр дахь шатны хэлэлцүүлэг дуусав.

Хуралдаан 13.05-15.25 цагт завсарлав. 

Оройн нэгдсэн хуралдаанд ирвэл зохих 76 гишүүнээс 51 гишүүн ирж 67.1

хувийн ирцтэй байв.


Чөлөөтэй: Р.Амаржаргал,  Г.Батхүү,  С.Баярцогт,  Л.Гүндалай,  Ж.Гүррагчаа,  Л.Одончимэд, С.Оюун, Р.Раш,  К.Саираан,  Ц.Шаравдорж, 



Өвчтэй: С.Ламбаа, Б.Бат-Эрдэнэ, Г.Занданшатар


Тасалсан: Д.Арвин, Ц.Батаа, Су.Батболд, Н.Батбаяр, Д.Бат-Эрдэнэ, Т.Ганди, Л.Гансүх,  Д.Одхүү, Д.Тэрбишдагва,  Ч.Улаан,  Б.Эрдэнэбат.

Хоёр. Засгийн газрын тухай хуульд өөрчлөлт оруулах тухай хуулийн төсөл /Хэлэлцэх эсэх/

Хэлэлцэж буй асуудалтай холбогдуулан ажлын хэсэгт:  Сангийн сайд Н.Алтанхуяг,  УИХ-ын Тамгын газрын зөвлөх Г.Цэрэндулам, Эдийн засгийн байнгын хорооны референт Д.Отгон нар байлцав. 

Төсөл санаачлагчийн илтгэлийг Сангийн  сайд Алтанхуяг  танилцуулав. 

Танилцуулгатай холбогдуулан  Улсын Их Хурлын гишүүн Ц.Сүхбаатар, Ч.Раднаа,  Б.Жаргалсайхан нар асуулт асууж,   Сангийн сайд Н.Алтанхуяг танилцуулав.

Уг асуудлын талаар Эдийн засгийн байнгын хорооны  дүгнэлтийг Улсын Их Хурлын гишүүн З.Энхболд танилцуулав. 

Байнгын хорооны дүгнэлттэй холбогдуулан Улсын Их Хурлын гишүүн  Г.Адъяа, Д.Ганхуяг, Б.Батбаяр,   Д.Одбаяр нар асуулт асууж, Улсын Их Хурлын гишүүн  Ц.Дамиран, Ц.Сүхбаатар нар хариулав. 

Ц.Нямдорж: Байнгын хорооны саналаар хуулийн төслийг хэлэлцье.

Зөвшөөрсөн 
25

Татгалзсан 

15

Бүгд 


40


62.5 хувийн саналаар дэмжигдлээ.

Ц.Нямдорж: Байнгын хорооны гаргасан анхны хэлэлцүүлгийг хамтад нь явуулъя гэсэн горимын саналыг дэмжье.

Зөвшөөрсөн 
24

Татгалзсан 

15

Бүгд 


39


61.5 хувийн саналаар дэмжигдлээ.

Ц.Нямдорж: Анхны хэлэлцүүлгээр нь баталъя гэсэн горимын саналыг дэмжье.

Зөвшөөрсөн 
31

Татгалзсан 

9

Бүгд 


40


77.5 хувийн саналаар дэмжигдлээ.

Ц.Нямдорж: Төслийн 1 дүгээр зүйлийн “шалгуур үзүүлэлт” гэсний дараа “эдийн засаг, нийгмийн хөгжлийн шийдвэрлэх томоохон арга хэмжээг” гэж нэмэх гэсэн Эдийн засгийн байнгын  хорооны  дэмжсэн саналыг дэмжье.

Зөвшөөрсөн 
27

Татгалзсан 

13

Бүгд 


40


67.5 хувийн саналаар дэмжигдлээ.

Ц.Нямдорж: Хуулийн төслийг бүхэлд нь баталъя.

Зөвшөөрсөн 
30

Татгалзсан 

10

Бүгд 


40


75.0 хувийн саналаар батлагдлаа.

Уг асуудлыг 16 цаг 20 минутад хэлэлцэж дууслаа.

Гурав. Монгол Улсын эдийн засаг, нийгмийг 2006 онд хөгжүүлэх үндсэн чиглэл батлах тухай Улсын Их Хурлын тогтоолын төсөл /Анхны хэлэлцүүлэг/


Уг асуудлын талаар: Байгаль орчны байнгын хорооны дүгнэлтийг УИХ-ын гишүүн Ч.Раднаа,  Мэдээлэл, харилцаа холбоо, технологийн хөгжлийн байнгын хорооны дүгнэлтийг УИХ-ын гишүүн М.Зоригт, Нийгмийн бодлогын байнгын хорооны дүгнэлтийг УИХ-ын гишүүн Б.Мөнхтуяа,  Төрийн байгуулалтын байнгын хорооны дүгнэлтийг УИХ-ын гишүүн Д.Дондог, УИХ дахь МАХН-ын бүлгийн дүгнэлтийг УИХ-ын гишүүн Д.Идэвхтэн, Эдийн засгийн байнгын хорооны дүгнэлтийг УИХ-ын гишүүн Р.Буд нар тус тус танилцуулав.


Байнгын хороо болон УИХ дахь МАХН-ын бүлгийн дүгнэлттэй холбогдуулан Улсын Их Хурлын гишүүн  А.Бакей, Э.Бат-Үүл, Б.Эрдэнэсүрэн, О.Энхсайхан нар асуулт асууж, Улсын Их Хурлын гишүүн Ц.Дамиран, ажлын хэсгийн гишүүн Н.Энхбаяр нар хариулав. 

Ц.Нямдорж:  Макро эдийн засгийн үндсэн тэнцвэр, өсөлт
Монгол Улсын Ерөнхийлөгчийн гаргасан, Энэ бүлгийн эхний зорилтод “Дотоодын нийт бүтээгдэхүүний өсөлтийг 2006 онд 6.3 хувьд хүргэх” гэснийг 10 хувьд хүргэхээр өөрчлөлт оруулах гэсэн Эдийн засгийн байнгын хорооны дэмжсэн саналыг дэмжье. 


Зөвшөөрсөн 24


Татгалзсан 
17


Бүгд 

41



58.5 хувийн саналаар дэмжигдлээ.

Ц.Нямдорж:  Улсын Их Хурлын гишүүн З.Энхболдын гаргасан, 1 дүгээр бүлгийн 5-д заасан “дотоодын нийт бүтээгдэхүүнд экспортын эзлэх хувь 2006 онд 51.8, 2007 онд 52.70, 2008 онд 53.30” гэснийг “2006 онд 53 хувь, 2007 онд 56 хувь, 2008 онд 59 хувь” гэж тус тус өөрчлөх  гэсэн Эдийн засгийн байнгын хороо, Аюулгүй байдал, гадаад бодлогын байнгын хороод дэмжсэн саналыг дэмжье.


Зөвшөөрсөн 33


Татгалзсан 
9


Бүгд 

42



78.6 хувийн саналаар дэмжигдлээ.

Ц.Нямдорж:  Эдийн засгийн өсөлтийг дэмжих салбарын бодлого
Улсын Их Хурлын гишүүн Ч.Содномцэрэнгийн гаргасан, Энэ бүлэгт дараах агуулгатай “Хүнс хөдөө аж ахуй гэсэн багц зорилт” нэмэх гэсэн Эдийн засгийн,  Хүнс, хөдөө аж ахуйн байнгын хороод дэмжсэн саналыг дэмжье.

Зөвшөөрсөн 33


Татгалзсан 
10


Бүгд 

43



76.7 хувийн саналаар дэмжигдлээ.

Ц.Нямдорж:  Улсын Их Хурлын гишүүн Ч.Содномцэрэн, Ц.Сүхбаатар нарын гаргасан, Төслийн 1.2-т “Дунд хугацаанд бодит эдийн засгийн хөгжлийг дэмжих чиглэлүүд гэсэн бүлэгт “Мах, сүү, гурил, үр тарианы үйлдвэрлэлийг татварын бодлогоор дэмжих замаар эдгээр төрлийн хүнсний бүтээгдэхүүнээр дотоодын хэрэгцээгээ хангах.” гэж нэмэх гэсэн  Эдийн засгийн,  Хүнс, хөдөө аж ахуйн байнгын хороод дэмжсэн саналыг дэмжье.

Зөвшөөрсөн 29


Татгалзсан 
14


Бүгд 

43



67.4 хувийн саналаар дэмжигдлээ.

Ц.Нямдорж:  УИХ-ын гишүүн З.Энхболдын гаргасан, Төслийн хавсралтын “Эдийн засгийн өсөлтийг дэмжих салбарын бодлого”-ын талаарх 2 дугаар бүлгийн 18 дугаар  заалтыг дараах байдлаар тодорхой зорилттой болгож тоо тавих 

	Үзүүлэлт
	Хэмжих нэгж
	2006
	2007
	2008

	Нийт суурин телефон хэрэглэгчийн тоо
	мян.шир
	165.4
	162.9
	162.9

	Нийт үүрэн телефон хэрэглэгчийн тоо
	мян.шир
	640.3
	720.5
	756.0

	Холбооны салбарын орлого
	сая. төг 
	128747.3
	142566.5
	154570.0

	Интернетийн үйлчилгээ эрхэлдэг цэгийн тоо
	Шир
	120
	120
	120



 Мэдээлэл, харилцааны технологийг эзэмшсэн 5000 мэргэжилтэн бэлтгэх гэж нэмэх гэсэн  Эдийн засгийн байнгын хороо дэмжсэн, Аюулгүй байдал, гадаад бодлогын байнгын хороо дэмжээгүй саналыг дэмжье.

Зөвшөөрсөн 25


Татгалзсан 
18


Бүгд 

43



58.1 хувийн саналаар дэмжигдлээ.


Ц.Нямдорж:  Улсын Их Хурлын гишүүн Д.Ганхуягийн гаргасан, Төсөлд “Эх орны түүхий  эдэд тулгуурлан өргөн хэрэглээний болон хүнсний боловсруулах үйлдвэрийг дэмжиж хөгжүүлэх бодлого хэрэгжүүлнэ.” гэсэн заалт нэмэх гэсэн Эдийн засгийн байнгын хороо дэмжсэн саналыг дэмжье.

Зөвшөөрсөн 36


Татгалзсан 
7


Бүгд 

43



83.7 хувийн саналаар дэмжигдлээ.

Ц.Нямдорж:  Улсын Их Хурлын гишүүн Д.Ганхуягийн гаргасан, Төсөлд “Улаанбаатар-Эрдэнэт- Дарханы дэд бүтэц бүхий бүс нутагт фермерийн аж ахуйг төвлөрүүлэн хөгжүүлж 45-аас дээш насны хүмүүсийг ажлын байртай болгох.” гэсэн заалт нэмэх гэсэн Эдийн засгийн байнгын хороо дэмжсэн саналыг дэмжье.

Зөвшөөрсөн 27


Татгалзсан 
15


Бүгд 

42



64.3 хувийн саналаар дэмжигдлээ.

Ц.Нямдорж:  Улсын Их Хурлын гишүүн Ч.Авдайн гаргасан, Монгол Улсын Засгийн газрын “Чацаргана” хөтөлбөр боловсруулж 2006 оноос хэрэгжүүлэх. Хөтөлбөрийг хэрэгжүүлж, 2008 он гэхэд 1500-2500 хүний ажлын байр бий болгох. Санхүүжилтийг хувийн хэвшилд тулгуурлан шийдвэрлэх  гэсэн заалт нэмэх гэсэн Эдийн засгийн байнгын хороо дэмжсэн саналыг дэмжье.

Зөвшөөрсөн 34


Татгалзсан 
9


Бүгд 

43



79.1 хувийн саналаар дэмжигдлээ.

Ц.Нямдорж:  УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ нарын гаргасан, Энэ бүлэгт “Говь, хээрийн бүсийн түлшний асуудлыг шийдвэрлэх ажлын хүрээнд  сэргээгдэх эрчим хүч болон орон нутгийн зарим нүүрсний ордыг ашиглахад дэмжлэг туслалцаа үзүүлнэ.” гэсэн заалт нэмэх гэсэн Байгаль орчны байнгын хороо дэмжсэн, Эдийн засгийн байнгын хороо дэмжээгүй саналыг дэмжье.

Зөвшөөрсөн 15


Татгалзсан 
28


Бүгд 

43



65.1 хувийн саналаар дэмжигдлээ.

Ц.Нямдорж:  Улсын Их Хурлын гишүүн Ц.Сүхбаатарын гаргасан, Энэ бүлэгт “Зам гүүр зэрэг томоохон байгууламжийг  эргэж төлөгдөх зээлийн нөхцөлөөр хувийн хэвшлийн  хөрөнгөөр барих ажлыг хэрэгжүүлнэ. Тухайлбал: Улаанбаатар- Эрдэнэсантын хатуу хучилттай замыг шинэчилэх.”  гэсэн  Эдийн засгийн байнгын хороо дэмжсэн саналыг дэмжье.

Зөвшөөрсөн 35


Татгалзсан 
8


Бүгд 

43



81.4 хувийн саналаар дэмжигдлээ.

Ц.Нямдорж:  Улсын Их Хурлын гишүүн Б.Мөнхтуяагийн гаргасан, Энэ бүлэгт “Түлш эрчим хүчний салбарын бодлого: Дулааны алдагдлыг багасгах зорилгоор орчин үеийн шинэ технологи, материалыг нэвтрүүлэх зорилт тавьж ажиллана гэсэн Эдийн засгийн болон  Дэд бүтцийн байнгын хороодын дэмжсэн саналыг дэмжье.

Зөвшөөрсөн 33


Татгалзсан 
10


Бүгд 

43



76.7 хувийн саналаар дэмжигдлээ.

Ц.Нямдорж:  Улсын Их Хурлын гишүүн Р.Рашийн гаргасан, Энэ бүлэгт дараахь заалт нэмэх “Төмөр замын  тээврийн салбарт дараах  арга хэмжээг хэрэгжүүлэхээр төсөлд тусгах. Үүнд:

        -
Төмөр замын эрх зүйн орчныг шинэчилж, өмчийн олон хэлбэрт шилжүүлэх,

шинээр ашиглах ашигт малтмалын орд газруудад төмөр зам барих хөтөлбөр боловсруулах, хайгуул- төслийн ажлуудыг гүйцэтгэх
-төмөр зөмыг цахилгаанжуулах, авто хориглолоор тоноглох судалгаа, шинжилгээний ажил гүйцэтгэх
-төмөр замын одоогийн сүлжээний нэвтрүүлэх, боловсруулах чадварыг өсгөх, хөдлөх бүрэлдэхүүний паркийг нэмэгдүүлэх, зүтгүүр, вагоны засварын бааз, технологийг сайжруулах.”  гэсэн  Эдийн засгийн, Дэд бүтцийн байнгын хороо дэмжсэн саналыг дэмжье.

Зөвшөөрсөн 30


Татгалзсан 
13


Бүгд 

43



69.8 хувийн саналаар дэмжигдлээ.

Ц.Нямдорж:  Улсын Их Хурлын гишүүн Ц.Сүхбаатарын гаргасан, Энэ бүлэгт Төвийн бүсийн харилцаа холбоо, мэдээллийн сүлжээг сайжруулж шинэчлэх арга хэмжээ авах гэсэн
Эдийн засгийн болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.

Зөвшөөрсөн 33


Татгалзсан 
10


Бүгд 

43



76.7 хувийн саналаар дэмжигдлээ.

Ц.Нямдорж:  Улсын Их Хурлын гишүүн Д.Тэрбишдагвын гаргасан,  Энэ бүлэгт Улаанбаатар хотын захын хороо, алслагдсан сууриныг  /Жаргалант, Гачуурт, Баянхошуу гэх мэт/, хөдөлгөөнт холбоо, телевизийн найдвартай үйлчилгээгээр хангах арга хэмжээ авах гэсэн  Эдийн засгийн болон Мэдээлэл, харилцаа холбоо, технологийн хөгжлийн байнгын хороодын  дэмжсэн саналыг дэмжье.

Зөвшөөрсөн 31


Татгалзсан 
12


Бүгд 

43



72.1 хувийн саналаар дэмжигдлээ.

Ц.Нямдорж:  Улсын Их Хурал дахь МАХН-ын бүлгийн гаргасан, Нийслэл болон төв суурин газруудын захын гэр хорооллын цахилгаан дулаан,  цэвэр усны хангамжийг сайжруулах, агаарын бохирдлыг бууруулах, эрчим хүчний үр ашгийг дээшлүүлэх зорилгоор нийслэлийн Баянхошуу-Ханын материалын үйлдвэр, Шархад, Яармагын хорооллыг дулааны төвлөрсөн шугамд холбох, 110 кВт-ын 2 дэд өртөөг өргөтгөх, гэр хорооллын гурван мянгаас доошгүй айлыг цахилгааны шугамд холбох, нийслэлийн дэд бүтцийг сайжруулах арга хэмжээ авч, шаардагдах хөрөнгийг улсын төсөвт нэмж тусгах гэсэн саналыг дэмжье.


Уг саналыг тус тусад нь салгаж санал хураалгая гэсэн Улсын Их Хурлын гишүүн Р.Гончигдоржийн саналыг дэмжье.

Зөвшөөрсөн 12


Татгалзсан 
31


Бүгд 

43



72.1 хувийн саналаар дэмжигдсэнгүй.


Ц.Нямдорж:  Санал дэмжигдээгүй учраас уг саналыг бүхэлд нь дэмжье.

Зөвшөөрсөн 34


Татгалзсан 
10


Бүгд 

44



77.3 хувийн саналаар дэмжигдлээ.

Ц.Нямдорж:  Улсын Их Хурал дахь МАХН-ын бүлгийн гаргасан, Иргэдийн орон сууцны ахуй хангамжийг сайжруулах чиглэлээр тодорхой арга хэмжээ төрөлжүүлэн, шинээр барих орон сууцны тоо, инженерийн байгууламжийг аймаг хотоор нь тодорхой тусгаж өгөх гэсэн саналыг дэмжье.

Зөвшөөрсөн 33


Татгалзсан 
11


Бүгд 

44



75.0 хувийн саналаар дэмжигдлээ.

Ц.Нямдорж:  УИХ –ын гишүүн Ц.Батаа, А.Мурат, Ц.Жаргал нарын гаргасан, Энэ бүлэгт “Томоохон аж ахуйнуудад их хүчин чадалтай 100 трактор нийлүүлэх боломжийг судлаж шийдвэрлэх.” гэсэн заалт нэмэх гэсэн  Хүнс, хөдөө аж ахуйн байнгын хороо дэмжсэн, Эдийн засгийн байнгын хороо дэмжээгүй саналыг дэмжье.

Зөвшөөрсөн 27


Татгалзсан 
17


Бүгд 

44



61.4 хувийн саналаар дэмжигдсэнгүй.

Ц.Нямдорж:  Улсын Их Хурлын гишүүн Ч.Содномцэрэн, А.Цанжид нарын гаргасан, Энэ бүлэгт “ Шүлхий өвчний оношлуур, вакцины туршилт, судалгааны  ажлыг хийж, дотооддоо үйлдвэрлэх арга хэмжээ авч хэрэгжүүлнэ” гэж нэмэх гэсэн Эдийн засгийн болон  Боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн 35


Татгалзсан 
9


Бүгд 

44



79.5 хувийн саналаар дэмжигдлээ.

Ц.Нямдорж:  Улсын Их Хурал дахь МАХН-ын бүлгийн  гаргасан, Аймаг, хотын цэвэрлэх байгууламжуудын үйл ажиллагааг сэргээн засварлахтай холбогдсон асуудлыг нэмж тусгах гэсэн саналыг дэмжье.

Зөвшөөрсөн 32


Татгалзсан 
13


Бүгд 

45



71.1 хувийн саналаар дэмжигдлээ.


Ц.Нямдорж:  Бүлэг З. Хүний хөгжил, нийгмийн салбар
Эхний зорилтын  “нийт хүн амд ядуучуудын эзлэх хувийг 2008 онд 36.1” гэснийг  ”Ядуурлын түвшнийг 2006 онд 35, 2007 онд 33.5,  2008 оны эцэст  31.8 хувьд хүргэж бууруулахаар.“  өөрчлөх гэсэн  Эдийн засгийн байнгын хороо дэмжсэн саналыг дэмжье.  

Зөвшөөрсөн 30


Татгалзсан 
16


Бүгд 

46



65.2 хувийн саналаар дэмжигдлээ.

Ц.Нямдорж:   Улсын Их Хурал дахь МАХН-ын бүлгийн гаргасан, Нийгмийн салбарт цалин тэтгэвэр, тэтгэмжийг нэмэгдүүлэх, тэтгэврийн зөрүүг ойртуулах талаар тодорхой заалт нэмж тусгах гэсэн саналыг дэмжье.

Зөвшөөрсөн 39


Татгалзсан 
7


Бүгд 

46



84.8 хувийн саналаар дэмжигдлээ.

Ц.Нямдорж:  УИХ-ын гишүүн Н.Баяртсайхан, Р.Буд, Р.Раш, Т.Ганди, Д.Одхүү,  Ч.Содномцэрэн нарын гаргасан,  Энэ бүлэгт  “Говийн болон нийслэлээс алслагдсан  аймаг сумдын  эмч, багш нарын тогтвор суурьшлыг сайжруулахын тулд бүсийн нэмэгдэл олгох арга хэмжээ  хэрэгжүүлэх.” гэж нэмэх гэсэн Эдийн засгийн, Нийгмийн бодлогын, Мэдээлэл, харилцаа  холбоо, технологийн хөгжлийн байнгын хороод дэмжсэн саналыг дэмжье.

Зөвшөөрсөн 36


Татгалзсан 
10


Бүгд 

46



78.3 хувийн саналаар дэмжигдлээ.

Ц.Нямдорж:  Улсын Их Хурлын гишүүн Д.Идэвхтэний гаргасан, Энэ бүлэгт  дараахь заалт нэмэх:

 “2006 онд 45.0 мянган ажлын байр шинээр бий болгоно:

аж үйлдвэр, худалдааны салбарт   

15.0 мянга

хүнс, хөдөө аж ахуйн салбарт         

10.0 мянга
барилгын салбарт


    

10.0 мянга

зам тээвэр, аялал жуулчлалын салбарт 
 3.5 мянга

эрүүл мэнд, боловсрол, банк санхүүгийн зэрэг үйлчилгээний салбарт 4.5 мянга
бусад салбарт




2.0 мянга” 


Улсын Их Хурлын гишүүн Д.Идэвхтэн эхний гаргасан саналаа татаж, хажуугийн саналаар санал хураалгахаар болов.


Ц.Нямдорж:  Хажуугийн санал:  Улсын Их Хурал дахь МАХН-ын бүлгийн гаргасан, 2006 онд Хөдөө аж ахуйн салбарт 10362, Уул уурхай, боловсруулах болон жижиг дунд үйлдвэр, худалдаа үйлчилгээний салбарт 32600, Барилга хот байгуулалт, нийтийн аж ахуйн үйлчилгээний салбарт 5500, Зам тээвэр, холбоо, аялал жуулчлалын салбарт  1599,  улсын хэмжээгээр нийт 50061  ажлын байрыг шинээр бий болгох гэсэн саналыг дэмжье.

Зөвшөөрсөн 30


Татгалзсан 
15


Бүгд 

45



66.7 хувийн саналаар дэмжигдлээ.

Ц.Нямдорж:  Улсын Их Хурлын гишүүн З.Энхболдын гаргасан, Энэ бүлгийн 29 дүгээр заалтыг тодорхой тоотой болгож, “2006, 2007, 2008 онуудад тус бүр 10.000 айлын сууц барих” эсвэл “цэвэр бохир усны шугамд холбох нөхцөлийг бүрдүүлэх” гэж өөрчлөх гэсэн  Эдийн засгийн болон Аюулгүй байдал, гадаад бодлогын байнгын хороо дэмжсэн саналыг дэмжье.

Зөвшөөрсөн 36


Татгалзсан 
10


Бүгд 

46



78.3 хувийн саналаар дэмжигдлээ.

Ц.Нямдорж:  Улсын Их Хурлын гишүүн С.Ламбаа, Т.Ганди нарын гаргасан, Энэ бүлэгт  “Архи, тамхины онцгой татварын тодорхой хувиар Эрүүл мэндийг дэмжих сан байгуулж ажиллуулна.” гэж нэмэх  гэсэн Эдийн засгийн болон  Нийгмийн бодлогын байнгын хороо дэмжсэн саналыг дэмжье.

Зөвшөөрсөн 29


Татгалзсан 
17


Бүгд 

46



63.0 хувийн саналаар дэмжигдлээ.

Ц.Нямдорж:  Улсын Их Хурлын гишүүн Б.Жаргалсайханы гаргасан, Энэ бүлэгт  “Жилд нэг удаа хүн амын эрүүл мэндийн үзлэг хийх сан байгуулж бүх хүн амыг эрүүл мэндийн үзлэгт хамруулах.” гэсэн заалт нэмэх гэсэн  Эдийн засгийн байнгын хороо дэмжсэн саналыг дэмжье.

Зөвшөөрсөн 26


Татгалзсан 
20


Бүгд 

46



56.5 хувийн саналаар дэмжигдлээ.

Ц.Нямдорж:  Улсын Их Хурлын гишүүн Р.Раш гаргасан, Энэ бүлэгт ”Сумын төв, хөдөөгийн малчдын ундны усны цэвэршүүлэлт, хангамжийг сайжруулах, нутгийн чанартай зарим рашаан, худаг шандыг сэргээх, хамгаалалтад авах.” гэж нэмэх гэсэн Эдийн засгийн  болон Нийгмийн бодлогын байнгын хороо дэмжсэн саналыг дэмжье.

Хажуугийн санал: МАХН-ын бүлгийн гаргасан, Арван долоон аймгийн 102 сумын төвийн усыг зөөлрүүлэх, цэнгэгжүүлэх тоног төхөөрөмж суурилуулан хүн амыг стандартын шаардлагад нийцсэн усаар хангах.

Зөвшөөрсөн 15


Татгалзсан 
30


Бүгд 

45





66.7 хувийн саналаар МАХН-ын бүлгийн  санал дэмжигдлээ.

10.20-10.25 цагт Удирдлагын академи Төрийн удирдлагын сургуулийн “Төрийн захиргааны шинэтгэл ба Засгийн газрын үйл ажиллагааны хөтөлбөр” сэдэвт сургалтад хамрагдаж буй сонсогчид, 10.30-10.40 цагт Монголын ахмадын чөлөөт холбооны 10 төлөөлөгч, 11.50-11.55 цагт Ховд аймгийн Алтай сумын 11 жилийн дунд сургуулийн багш нар, 12.50-12.55 цагт  Нийслэлийн Сүхбаатар дүүргийн 9 дүгээр хорооны иргэд  тус тус  Улсын Их Хурлын чуулганы үйл ажиллагаатай танилцав. 

Хуралдаан 17 цаг 45 минутад  дуусав. 

ТАНИЛЦСАН:

ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА Н.ЛУВСАНЖАВ

ТЭМДЭГЛЭЛ ХӨТӨЛСӨН: 

ХУРАЛДААНЫ НАРИЙН БИЧГИЙН ДАРГА Д.ЦЭНДСҮРЭН
УЛСЫН ИХ ХУРЛЫН  2005 ОНЫ НАМРЫН ЭЭЛЖИТ ЧУУЛГАНЫ 11 ДҮГЭЭР САРЫН 10-НЫ ӨДӨР /ПҮРЭВ ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Ц.Нямдорж: Өнөөдөр 11 дүгээр сарын 10-ны өдрийн  хуралдаан 09 цаг 25 минутад эхэлж байна.  2006 оны Төсвийн  тухай хуулийн хоёрдугаар хэлэлцүүлэг, Засгийн газрын тухай  хуульд нэмэлт өөрчлөлт оруулах тухай хуулийн төслийн хэлэлцэх эсэх,  Эдийн засаг, нийгмийг 2006 онд хөгжүүлэх үндсэн чиглэл анхны хэлэлцүүлэг, Төрөөс мөнгөний талаар баримтлах бодлогын тухай Улсын Их Хурлын тогтоолын төслийн анхны хэлэлцүүлэг гэсэн ийм З үндсэн баримт бичгийг хэлэлцэхээр төлөвлөсөн байна.  


Хэлэлцэх асуудлын талаар саналтай гишүүн байна уу? 


Ц.Дамиран:  Баярлалаа. Үндсэн чиглэл хэлэлцэхтэй холбогдуулаад Засгийн газраас Үндсэн чиглэлийн талаар тогтоолын төсөл орж ирсэн. Эдийн засгийн байнгын хороон дээр яриад  энэ тогтоолын төслийг  Үндсэн чиглэлийг хэлэлцэхээс өмнө нь батлаад өгөх нь зүйтэй юм байна. Тогтоолын төслийг ярьсан, энэ талаар дүгнэлт гарсан байгаа, үүнийг оруулж өгөхийг хүсч байна.


Засгийн газрын хуульд нэмэлт өөрчлөлт оруулах  тухай хуулийн төсөл байгаа. 


Ц.Нямдорж: Өнөөдөр хэлэлцье гэж үү?


Ц.Дамиран: Үндсэн чиглэл хэлэлцэхээс өмнө тэр тогтоолын хуулийн өөрчлөлтийг хэлэлцье.


Ц.Нямдорж: Байнгын хороогоор хэлэлцсэн юм уу? 


Ц.Дамиран: Хэлэлцээд шийдчихсэн. Бүр эхний хэлэлцүүлгээр баталъя  гэж санал гаргасан.


Ц.Нямдорж: Энэ саналыг эсэргүүцэж байгаа гишүүн байна уу? Байхгүй байна. Тэгвэл Үндсэн чиглэлийн үед түүнийг нь хэлэлцээд явья.


Засгийн газар мунгинуу чавганц шиг л байх юм. Юмаа эртхэн оруулаад ирэхгүй, дандаа ингэж төсвийн дундуур будлиан хутгаж байдаг. 


Ц.Дамиран: Тэр үнэн.


Ц.Нямдорж: Түүнийг нь оруулъя. Нэрийг нь Дамиран дарга надад өгчихөөрэй.


Ингээд 2006 оны  төсвийн тухай хуулийн хоёр дахь хэлэлцүүлгийг эхэлье. 


Одоо Байнгын хороод, намын бүлгээс гаргасан дүгнэлтийг сонсоё. Эхлээд Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн З.Энхболд танилцуулна. 


З.Энхболд: Улсын Их Хурлын дарга, эрхэм гишүүд ээ. 


Монгол Улсын Засгийн газраас өргөн мэдүүлсэн Монгол Улсын 2006 оны Төсвийн тухай хуулийн төслийг Улсын Их Хурал 2005 оны 10 дугаар сарын 14, 18, 19, 20-ны өдрүүдийн нэгдсэн хуралдаанаараа хэлэлцэж Байнгын хороодод шилжүүлсэн билээ. 


Монгол Улсын 2006 оны Төсвийн тухай хуулийн төслийг Аюулгүй байдал, гадаад бодлогын байнгын хороо 2005 оны 10 дугаар сарын 24-ний өдрийн хуралдаанаараа хэлэлцээд Гадаад хэргийн, Батлан хамгаалахын, Гамшгийн асуудал эрхэлсэн сайдын болон тус Байнгын хорооны эрхлэх асуудлын хүрээнд хамаарах бусад байгууллагын 2006 оны төсвийн багцын төслийг төсвийн ерөнхийлөн захирагчид үйл ажиллагаагаа хэвийн явуулах нөхцөл бололцоог хангахуйц хэмжээнд төлөвлөгдсөн байна гэж үзэж зарчмын хувьд дэмжсэн болно. 


УИХ-ын гишүүн Ж.Гүррагчаа Батлан хамгаалах салбарын хөрөнгө оруулалтын хэмжээг 2006 оны төсвийн хүрээний мэдэгдэлд тооцоолж байсан хэмжээнд 540.0 сая төгрөг байхаар төлөвлөж Батлан хамгаалахын сайдын төсвийн багцыг 180.0 сая төгрөгөөр нэмэгдүүлэх нь зүйтэй гэсэн санал гаргасныг Байнгын хорооны гишүүд дэмжсэн болно. 


Улсын Их Хурлын эрхэм гишүүд ээ. 


Монгол Улсын 2006 оны төсвийн тухай хуулийн төслийн талаар тус Байнгын хорооноос гаргасан санал дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа.


Ц.Нямдорж: Баярлалаа. Байгаль орчны байнгын хорооны дүгнэлтийг Улсын Их Хурлын гишүүн Ч.Раднаа танилцуулна.


Ч.Раднаа:   Улсын Их Хурлын дарга, эрхэм гишүүд ээ, 

           Монгол Улсын Засгийн газраас Улсын Их Хуралд өргөн мэдүүлсэн Монгол Улсын 2006 оны  төсвийн тухай хуулийн төслийг Улсын Их Хурлын 2005 оны 10 дугаар сарын 14–20-ны өдрийн нэгдсэн хуралдаанаар хэлэлцээд хоёр дахь хэлэлцүүлгийг хийлгэхээр Байнгын хороодод шилжүүлсэн билээ.

      Уг хуулийн төслийг Байгаль орчны байнгын хороо 2005 оны 10 дугаар сарын 25-ны өдрийн хуралдаанаараа хэлэлцээд зарчмын хувьд дэмжиж, дараахи санал, дүгнэлтийг  Улсын Их Хурлын нэгдсэн хуралдаанд оруулж байна. Үүнд :

 
1. Монгол Улсын 2006 оны төсвийн төсөл нь Засгийн газрын үйл ажиллагааны хөтөлбөрт байгаль орчны салбарт тусгагдсан зорилтууд болон эдийн засаг, нийгмийг 2006-2008 онд хөгжүүлэх үндсэн чиглэлийн хэрэгжилтийг хангах, байгаль экологийн тэнцвэртэй байдлыг тогтворжуулахтай холбогдсон зарим бодлого, арга хэмжээг хэрэгжүүлэхэд чиглэгдсэн байна гэж  Байнгын хороо үзэж байна. 

 

2. 2006 оны төсвийн төсөлд Засгийн газрын үйл ажиллагааны хөтөлбөрт тусгагдсан зорилтуудыг хэрэгжүүлэх ажлын хүрээнд Улаанбаатар хотын агаарын бохирдлыг бууруулах арга хэмжээг авч хэрэгжүүлэхэд 10 тэрбум, биологийн төрөл зүйлийг хамгаалах, ялангуяа нэн ховор амьтан болох мазаалай баавгайг гаршуулан өсгөх, генфондыг нь хадгалах арга хэмжээг хэрэгжүүлэхэд зориулж 100,0 сая төгрөгийг тусгах, мөн инженерийн хийцтэй худаг, уст цэгийг засварлах хөрөнгийг 800,0 сая төгрөгөөр нэмэгдүүлж 1 тэрбум болгох нь зүйтэй гэж УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ, Х.Баттулга, Ж.Гүррагчаа нарын гаргасан саналыг гишүүд дэмжсэн болно.

       Засгийн газрын үйл ажиллагааны хөтөлбөрт туссаны дагуу ойжуулалтын зардлыг бууруулахгүйгээр өмнөх оны түвшинд байхаар тооцон 200,0 сая төгрөгөөр нэмэгдүүлэх, мөн Засгийн газрын үйл ажиллагааны хөтөлбөрт  гар худаг гаргаж бэлчээр нэмэгдүүлэх ажлыг сайн зохион байгуулсан аймаг, сум, ард иргэд, аж ахуйн нэгжийг урамшуулах талаар туссан зорилтыг хэрэгжүүлэх арга хэмжээнд зориулж 20,0 сая төгрөгийг тусгах нь зүйтэй гэж УИХ-ын гишүүн Ч.Раднаагийн гаргасан санал, түүнчлэн цаг уурын төвлөрсөн арга хэмжээний зардлыг Япон улсын Засгийн газрын буцалтгүй тусламжаар шинээр суурилагдсан аэрологийн станцуудын радиозондын хөөргөлтийн материалд шаардлагатай 274,0 сая төгрөгөөр нэмэгдүүлэх, орон нутаг дахь ус цаг уурын алба, станц, харуулуудын хэвийн үйл ажиллагааг хангах, шинэ байр барих, засварлах, унаа, багаж төхөөрөмж худалдан авах зэрэг арга хэмжээг санхүүжүүлэхэд  зориулж 103.1 сая, шинээр байгуулагдсан Усны хэрэг эрхлэх газрын төсөвт орон тоог нь дутуу тооцож тусгасан учир  36,0 сая төгрөгийн хөрөнгийг нэмж тусгах талаар УИХ-ын гишүүн Ж.Гүррагчаа нарын гаргасан саналыг Байнгын хороо дэмжсэн болно.

 

      Мөн Говь-Алтай аймгийн Төгрөг суманд соёл, спортын төв барихад шаардлагатай 100,0 сая төгрөгийг төсвийн төсөлд нэмж тусгах тухай  УИХ-ын гишүүн Б.Бат-Эрдэнэ, Т.Очирхүү нарын гаргасан саналыг гишүүд  дэмжсэн болно.

 

          Улсын Их Хурлын дарга, эрхэм гишүүд ээ,

      Монгол Улсын 2006 оны төсвийн тухай хуулийн төслийн талаар Байнгын хорооноос оруулж буй санал, дүгнэлтийг хэлэлцэн шийдвэрлэж өгөхийг Та бүхнээс хүсье.

 
Тус Байнгын хорооны гишүүдээс гаргасан бөгөөд Байнгын хороогоор дэмжигдсэн зарчмын зөрүүтэй саналын томъёоллыг хавсаргав.

 
Анхаарал тавьсанд баярлалаа.

 
Ц.Нямдорж: Баярлалаа.  Боловсрол, соёл шинжлэх ухааны  байнгын хорооны дүгнэлтийг Улсын Их Хурлын гишүүн Д.Дондог танилцуулна.


Д.Дондог: Улсын Их Хурлын дарга, эрхэм гишүүдээ!

Монгол Улсын Засгийн газраас Монгол Улсын Их Хуралд өргөн мэдүүлсэн Монгол Улсын 2006 оны төсвийн тухай хуулийн төслийг Улсын Их Хурал 2006 оны 10 дугаар сарын 14,18, 19,20-ны өдрүүдийн нэгдсэн хуралдаанаараа хэлэлцээд, төслийг Байнгын хороодод шилжүүлсэн билээ. 

Уг хуулийн төсөлд Боловсрол, соёл, шинжлэх ухаан/ БСШУ /-ны сайдын төсвийн зарлагын багцыг 172921.6 сая төгрөг байхаар төлөвлөсөн нь  2004 оны төсвийн  гүйцэтгэлээс 14.4 хувиар буюу 21734.4 сая төгрөгөөр, 2005 оны төсвийн төлөвлөгөөнөөс 13.5 хувиар буюу 20514.7сая төгрөгөөр, 2006 оны төсвийн хүрээний мэдэгдэлд тооцоолж байснаас 9.1 хувиар буюу 14420.9 сая төгрөгөөр тус тус нэмэгдэхээр төлөвлөжээ.

Нийт зардлын багцын 94.6 хувь буюу 163649.9 сая төгрөг урсгал зардал, 5.4 хувь буюу 9271.7 сая  төгрөг нь хөрөнгийн зардал байхаар тооцсон байна. 

Дээрх асуудлыг Боловсрол, соёл, шинжлэх ухааны Байнгын хороо 2005 оны 10 дугаар сарын 24-ны өдрийн хуралдаанаараа авч хэлэлцээд, зарчмын хувьд дэмжиж дараахи санал дүгнэлтийг Улсын Их Хурлын нэгдсэн хуралдаанд оруулж байна. Үүнд;

 БСШУ-ны салбарын 2006 оны төсвийн төслийг хийхдээ зарим зардлыг оновчтой бус шийдлээр хорогдуулж төлөвлөсөн байна гэж гишүүд үзлээ.  Тухайлбал: аймаг сумдын соёлын төв, театруудын санхүүгийн байдал өнөөгийн хэрэгцээ шаардлагыг хангаж чадахгүй хүндрэлтэй байсаар байхад тэнд хийгдэх их засвар, хөрөнгө оруулалтын зардлын төлөвлөлт жил дутамд хасагдан төлөвлөгдөж иржээ.    Ерөнхий боловсролын сургуулийн     барилгын их засварын зардлыг 2 дахин хорогдуулж төлөвлөсөн байна. 

Сургалтын төрийн сангийн төсөв элсэгчидтэйгээ уялдан жилээс жилд өөрчлөгдөж байдаг. Гэтэл энэ онцлогийг төсвийн төлөвлөлтөнд муу анхаарснаас он дамжсан өр үүсч, шинээр сургуульд элсэж байгаа оюутнууд сургалтын төрийн сангийн зээл, буцалтгүй тусламжинд хамрагдаж чадахгүйд хүрч байгааг гишүүд анхааруулж, сургалтын төрийн сангийн төсвийг нэмэгдүүлж 15,7 тэрбум төгрөг болгохоор шийдвэрлэлээ.

Үндсэн чиглэлд тусгагдсан асуудлыг төсөв зохиохдоо анхаарч үзээгүй, хоорондоо зөрчилтэй болсон зүйл ажиглагдаж байна. Эмзэг бүлгийн, бага орлоготой өрхийн 3 ба түүнээс дээш хүүхдэд хичээлийн хэрэгслэл олгох үндсэн чиглэлийн заалтыг хэрэгжүүлэхийн тулд 1 тэрбум төгрөг нэмж  2006 оны төсөвт тусгах шаардлагатай байна.    

Соёл урлаг, боловсролын  байгууллагын их засварын зардлыг нэмэгдүүлэх,Төв аймгийн Баян суманд спорт соёлын төвийн барилгыг эхлүүлэх, Завхан аймгийн Отгон суманд цэцэрлэгийн барилга барих, Говь-Алтай аймгийн Тайшир сумын сургуулийн 1988 онд эхлээд дуусгаагүй биеийн тамирын заалыг барьж дуусгах, Увс аймагт Ю.Цэдэнбалын музей байгуулах зэрэг ажлуудад хөрөнгө оруулалтын зардлыг нэмж төлөвлөх нь зүйтэй гэсэн УИХ-ын гишүүн Д.Дондог, Ч. Содномцэрэн,А. Цанжид, Б. Эрдэнэсүрэн, нарын гаргасан саналыг Байнгын хороо дэмжсэн болно.

Боловсрол, соёл, спортын барилгад их засвар хийлгэх талаар УИХ-ын гишүүн А. Бакей, Ч. Содномцэрэн, Б. Эрдэнэсүрэн, Д.Дондог  С. Ламбаа, Р. Нямсүрэн, Р. Раш нарын гаргасан саналуудыг протоколд тэмдэглэж, БСШУ-ны яаманд уламжилхаар тогтлоо 

Монгол Улсын 2006 оны төсвийн төслийг тус байнгын хорооны хуралдаанаар хэлэлцэх үед УИХ-ын гишүүдээс гаргасан зарчмын зөрүүтэй саналуудыг томъёолж, Та бүхэнд тараасан болно. 


Улсын Их Хурлын эрхэм гишүүд ээ,

Монгол улсын 2006 оны төвлөрсөн төсвийн тухай хуулийн төслийн талаар тус байнгын хорооноос оруулж байгаа дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.

Ц.Нямдорж: Баярлалаа.  Дэд бүтцийн байнгын хорооны дүгнэлтийг Улсын Их Хурлын гишүүн Ж.Наранцацралт танилцуулна.


Ж.Наранцацралт: Улсын Их Хурлын дарга, эрхэм гишүүд ээ !

Монгол Улсын Засгийн газраас Улсын Их Хуралд өргөн мэдүүлсэн Монгол Улсын 2006 оны төсвийн тухай хуулийн төслийн хоёр дахь хэлэлцүүлгийг Дэд бүтцийн байнгын хороо 2005 оны 10-дугаар сарын 26-ны өдрийн хуралдаанаараа хэлэлцээд дараахь дүгнэлтийг гаргаж байна. Үүнд:

1. Монгол Улсын 2006 оны төсвийн төсөл нь Монгол Улсын Засгийн газрын үйл ажиллагааны мөрийн хөтөлбөр, Монгол Улсын эдийн засаг, нийгмийг хөгжүүлэх үндсэн чиглэлд тусгагдсан үзүүлэлт, арга хэмжээнүүдийг хэрэгжүүлэхээр зорьсон,  түүний дотор дэд бүтцийн салбарт тулгамдаж байгаа асуудлыг тодорхой хэмжээнд шийдвэрлэхэд чиглэгдсэн байна гэж үзэж байна.

2. Төсвийн төслийг Байнгын хорооны хуралдаанаар хэлэлцэх явцад Түлш, эрчим хүчний чиглэлээр гарсан:

-Монгол Улсын дулааны алдагдлыг тодорхойлох технологи нэвтрүүлэх ажлыг эхлүүлэх,

-“100.0 мянган нарны гэрэл” хөтөлбөрийг хэрэгжүүлэх төсвийг нэмэгдүүлэх, Тайширын усан цахилгаан станцаас эрчим хүчийг төв, суурин газруудад түгээх бэлтгэл ажлыг хангах,

-Баянхонгор аймгийн Шинэжинст сумын нүүрсний уурхайг түшиглүүлэн нүүрсний хийгээр ажиллах бага оврын эрчим хүчний үйлдвэрийг байгуулах,

-Ховд аймгийн Мөст суманд 200 квт-ийн жижиг оврын усан цахилгаан станцыг барьж эхлэх зэрэг орон нутагт эрчим хүчний шинэ эх үүсвэрийг бий болгох, дулааны шугам сүлжээний үргүй зардлыг багасгах талаархи УИХ-ын гишүүдээс гаргасан саналуудыг Байнгын хорооны гишүүд дэмжих нь зүйтэй гэж үзлээ.

3.Мөн Булган–Ярантаас Ховдын чиглэлийн хатуу хучилттай замыг үргэлжлүүлэн барих,

-Улаанбаатар – Мандалговь - Даланзадгад чиглэлийн хатуу хучилттай замыг барих, 

-Төв аймгийн Зуунмод сум – Налайх дүүргийн хоорондох  замын ажлыг эхлүүлэх, 

-Багануур - Өндөрхааны Уст-Уул – Дуутын давааны 100 км хатуу хучилттай замын санхүүжилтийг нэмэгдүүлэх, 

-Хөвсгөл аймгийн Жаргалант сумын нутаг Ороохын давааг засах, Идэрийн голын гүүрийг засварлах,  

-Ховд голын 115 м урт төмөр бетонон гүүрийн ажлыг эхлүүлэх зэрэг саналуудыг Байнгын хороо дэмжиж улсын төсвийн хөрөнгө оруулалтын төлөвлөгөөнд тусгах нь зүйтэй гэж үзэж байна.

4. Түүнчлэн орон сууц, барилга хот байгуулалт чиглэлээр УИХ-ын гишүүдээс гаргасан Гандангийн дэнжийн айл өрхийг цэвэр бохир усанд холбох, орон сууцны лифтний засварт хөрөнгө тусгах, Эрдэнэт хотын инженерийн шугам сүлжээг шинэчлэх ажлыг эхлүүлэх саналуудыг Байнгын хороо дэмжсэн болно.

Хэдийгээр жил бүрийн төсвийн хөрөнгө оруулалтын хэмжээ нэмэгдэж байгаа нь сайшаалтай ч түүний гүйцэтгэл, чанарын асуудал илүү анхаарал татаж байгаа бөгөөд, нэгэнт гаргасан хөрөнгө оруулалтын араас хяналтыг тавих ажлыг Засгийн газар онцгой анхаарч ажиллах шаардлагатай байгааг Байнгын хороо тэмдэглэж байна.

УИХ-ын эрхэм гишүүд ээ !

Дэд бүтцийн байнгын хорооноос Монгол Улсын 2006 оны төсвийн тухай хуулийн төслөөр гаргасан санал, дүгнэлтийг хэлэлцэн шийдвэрлэж өгөхийг хүсье.

УИХ-ын гишүүдээс гаргасан зарчмын зөрүүтэй саналын томъёоллыг Та бүхэнд хүргүүлсэн болно.

Анхаарал тавьсанд баярлалаа.

Ц.Нямдорж: Баярлалаа.  Мэдээлэл, харилцаа холбоо, технологийн хөгжлийн байнгын хорооны дүгнэлтийг Улсын Их Хурлын гишүүн М.Зоригт танилцуулна.

М.Зоригт: Улсын Их Хурлын дарга, эрхэм гишүүд ээ

Монгол Улсын Засгийн газраас Улсын Их Хуралд өргөн мэдүүлсэн Монгол Улсын 2006 оны төсвийн тухай хуулийн төслийн хоёр дахь  хэлэлцүүлэгийг Мэдээлэл харилцаа холбоо, технологийн хөгжлийн байнгын хороо 2005 оны 10 дугаар сарын 25-ны өдрийн хуралдаанаараа хэлэлцээд гаргасан саналыг Та бүхэнд танилцуулж байна. 


Олон нийтийн радио, телевизийн санхүүжилтэд хуулийн утга агуулгыг бүрэн хангаж ажиллахуйц хэмжээний төсөв баталж өгөх Улсын Их Хурлын гишүүн Н.Энхболдын гаргасан саналыг Байнгын хорооны хуралд оролцсон гишүүдын олонхийн дэмжлэг аваагүй болно. Уг асуудлаар Улсын Их Хурлын гишүүн Н.Энхболд цөөнхи болсон болно.  

Монгол Улсын 2006 оны төсвийн тухай хуулийн төслийн талаар Мэдээлэл, харилцаа холбоо, технологийн хөгжлийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа.


Ц.Нямдорж: Баярлалаа.  Нийгмийн бодлогын байнгын хорооны дүгнэлтийг Улсын Их Хурлын гишүүн Б.Мөнхтуяа танилцуулна.


Б.Мөнхтуяа:     Улсын Их Хурлын дарга, эрхэм гишүүд ээ,


Монгол Улсын Засгийн газраас Улсын Их Хуралд өргөн мэдүүлсэн Монгол Улсын 2006 оны  төсвийн тухай хуулийн төслийн  хоёр дахь хэлэлцүүлгийг  Нийгмийн бодлогын байнгын хороо 2005  оны 10 дугаар сарын 25-ны өдрийн хуралдаанаараа хэлэлцээд  дараах дүгнэлтийг гаргаж байна. Yүнд:

 Монгол Улсын 2006 оны  төсвийн  төсөл нь Монгол Улсын эдийн засаг, нийгмийг хөгжүүлэх үндсэн чиглэл, Засгийн газрын үйл ажиллагааны мөрийн хөтөлбөрт тусгагдсан зорилт, арга хэмжээг тодорхой үе шаттайгаар шийдвэрлэхэд тодорхой үүрэг гүйцэтгэх учраас тус Байнгын хороо гишүүдийн гаргасан санал, шүүмжлэлийг үндэс болгон төслийн боловсруулалтыг сайжруулж, нийгмийн хамгаалал, эрүүл мэндийн салбарт дараахь асуудлыг агуулгын  болон тоон талаас нь 2006 оны улсын төсөвт тусган шийдвэрлэж өгөх нь  зүйтэй  гэж үзэв.

Нэг.Нийгмийн хамгааллын салбарт:

1.Цалин, тэтгэвэр, тэтгэмжийг нэмэгдүүлэх, бодитойгоор оршин байгаа тэтгэврийн зөрүүг үе шаттайгаар ойртуулах, тэтгэвэр бодох аргачлал,  нийгмийн даатгалын  болон нийгмийн халамжийн сангаас ахмад настан, хүүхэд, залуу гэр бүл, олон хүүхэдтэй эхчүүд, хөгжлийн бэрхшээлтэй иргэдэд олгох тэтгэвэр, тэтгэмжийн тогтолцоог оновчтой болгож, эрх зүйн үндсийг боловсронгуй болгон холбогдох хуулиудад нэмэлт, өөрчлөлт оруулах замаар Төрийн албан хаагчдын цалинг 20 хувиар нэмэгдүүлж, бүрэн тэтгэврийн доод хэмжээг 40.0 мянгад хүргэж итгэлцүүрийн асуудлыг нэг мөр шийдвэрлэх,

2.Аймаг, дүүргийн  хөдөлмөр, халамж  үйлчилгээний газрууд  ядуу  амьдралтай хүмүүсийн талаар нарийн тооцоо судалгаатай болж, тэднийг хариуцан ажиллах тодорхой эзэнтэй болгохын зэрэгцээ  хөдөлмөр эрхлэлтийг дэмжих сангийн байгаа нөөц хөрөнгийг ашиглаж  ажил,  мэргэжилгүй иргэдийг албан ба албан бус  сургалтад хамруулж, мэргэжил эзэмшүүлэх ажлыг эрчимжүүлж, ажлын байр бий болгох.

3.Нийгмийн салбарт хэрэгжүүлж буй үндэсний хөтөлбөрүүдийн уялдаа холбоог сайжруулах замаар нийгмийн хамгааллын салбарт хийх шинэчлэлийг эрчимжүүлэх, хөтөлбөрийг хэрэгжүүлэх санхүүгийн эх үүсвэрийг төсөвт тусгаж байх.

4.Иргэдийн шилжилт, хөдөлгөөний асуудлаар НББХ-ноос  гаргасан шийдвэрийг цаг алдалгүй хэрэгжүүлэх, түүнд шаардагдах  хөрөнгийн эх үүсвэрийг  нарийн тооцож  төсөвт тусгах 

5.Малчдын нийгмийн даатгал  болон хөдөө аж ахуйн нэгдэлд  ажиллаж байсан иргэдийн  тэтгэврийн асуудлыг зохистойгоор шийдвэрлэх, дагаж мөрдөж буй хууль тогтоомжийг боловсронгуй болгох
6.Тэтгэврийн даатгалын шимтгэлийн нэрийн дансны тухай хуулийн хэрэгжилтийн дагуу хуримтлалын санг бий болгох,  

Хоёр.Эрүүл мэндийн хамгааллын салбарт:

1.Эрүүл мэндийн үйлчилгээний дэвшилтэд технологи бүхий тоног төхөөрөмжтэй болгоход зарцуулах хөрөнгийн хэмжээг нэмэгдүүлж, түүнийг  импортлоход татварын хөнгөлөлт үзүүлэх,

2.Иргэдээс эрүүл мэндийн асуудлаар гадагш гаргаж буй хөрөнгийг өөрийн оронд шингээх бодлогыг тууштай хэрэгжүүлэх түүний бололцоог бүрдүүлэх талаар судалгаа хийж төсөвт тусгах, 

3.Салбарын төсвийн санхүүжилтийг голчлон нийгмийн эрүүл мэндийн арга хэмжээ, өвчлөлтөөс урьдчилан сэргийлэх,  нийгмийн эмзэг бүлгийн эрүүл мэндийн тусламжийн хүртээмжийг нэмэгдүүлэхэд зарцуулах,

4.Эрүүл мэндийн салбарын санхүүжилтийн механизмыг шинэчлэн иргэний эрүүл мэндийн даатгалын тогтолцоог боловсронгуй болгох замаар санхүүгийн менежментийг үр ашигтай болгох, 

5.Эрүүл мэндийн салбарын төрийн байгууллагуудын ажлын ачааллыг багасгах, үйл ажиллагааны чанар, ашигт ажиллагааг дээшлүүлэх, өрсөлдөөнийг бий болгох үүднээс энэ салбарын хувьчлалын үйл ажиллагааг эрчимжүүлэхийн зэрэгцээ эрүүл мэндийн үйлчилгээг өртөгт нь нийцсэн төлбөртэй болгож эрүүл мэндийн байгууллагын санхүүгийн чадавхийг дээшлүүлэх, зорилт тавигдаж байна.

Тус хороо дээрх санал, дүгнэлтийг гаргахдаа Байнгын хорооны хуралдааны үед гишүүдийн гаргасан саналаас гадна   УИХ-ын чуулганаар Монгол Улсын эдийн засаг, нийгмийг 2006 онд хөгжүүлэх үндсэн чиглэл, Төсвийн тухай хуулийн эхний хэлэлцүүлэг хийж байх үед УИХ-ын гишүүдээс  нийгмийн асуудлаар тавьсан саналыг  харгалзан үзсэн болно.

Байнгын хорооны хуралдаанд давхардсан тоогоор УИХ-ын 30-аад гишүүн зарчмын зөрүүтэй 31 төрлийн саналыг төсөвт тусгуулахаар гаргасан байна. Тухайлбал, УИХ-ын гишүүн Р.Нямсүрэн, Д.Ганхуяг, Б.Бат-Эрдэнэ, Д.Туяа, Ч.Раднаа, Д.Дондог нар шинээр гэр бүл  бологсдод олгох мөнгөн тэтгэлгийг 500000 төгрөгт хүргэх, УИХ-ын гишүүн Г.Адъяа, С.Ламбаа, Р.Нямсүрэн, Д.Ганхуяг, Ц.Сүхбаатар, Д.Дондог нар цалин хөлсний төлөвлөсөн зардлыг 20 хувьд хүргэх, УИХ-ын гишүүн Ц.Сүхбаатар, С.Ламбаа, Г.Адъяа нар ХААН-д ажиллаж байсан, тодорхой шалтгаанаар хувь тэнцүүлсэн тэтгэвэрт хамрагдсан иргэдийн тэтгэврийг бүрэн тэтгэврийн доод хэмжээнд  хүргэх, тэтгэврийн зөрүүг ойртуулах, УИХ-ын гишүүн Б.Мөнхтуяа,  Л.Гантөмөр, Д.Ганхуяг нар хүүхдийн мөнгийг хүүхэд бүрт олгож, түүнийг 4000 төгрөг болгох, УИХ-ын гишүүн Б.Мөнхтуяа “Алдарт эх”-ийн одонтой тэтгэвэрт гарсан эхчүүдэд одон тус бүрт 2000 төгрөг олгох ,  УИХ-ын гишүүн Ц.Сүхбаатар, Л.Пүрэвдорж нар орон гэргүй иргэдэд зориулж 760 сая төгрөг,  УИХ-ын гишүүн Г.Адъяа, Р.Нямсүрэн, Б.Мөнхтуяа нар хөдөлмөр эрхлэлтийг дэмжих, ажилгүйдлийг бууруулахад зориулж сан хөмрөгийг 4.1 тэрбум төгрөгт хүргэх,  УИХ-ын гишүүн Б.Бат-Эрдэнэ, С.Ламбаа нар биеийн тамир, спортын үйл ажиллагааны зардлыг 4.9 тэрбум төгрөгт хүргэх, УИХ-ын гишүүн  Л.Одончимэд, Л.Пүрэвдорж, Ч.Раднаа, Д.Дондог нар эрүүл мэндийн салбарын барилгын их засварт 400.0 сая төгрөг нэмэх,  УИХ-ын гишүүн  С.Ламбаа, Д.Туяа нар хавдар судлалын оношлогооны тоног төхөөрөмж худалдан авахад зориулж  620.0 сая төгрөг, УИХ-ын гишүүн Ц.Сүхбаатар Тэтгэврийн даатгалын санд төсвөөс өгөх дотацыг 66,7 тэрбум төгрөгөөр тогтоох, шинээр байгуулагдсан Геронтлогийн төвд зориулж 130 сая төгрөг төсөвт тусгах, УИХ-ын гишүүн Г.Адъяа Эрдэнэт хотын инженерийн шугам сүлжээний шинэчлэлийн ажлыг  эхлүүлэхэд 250,0 сая төгрөг, УИХ-ын гишүүн Л.Гантөмөр, Б.Мөнхтуяа, Д.Ганхуяг нар Улаанбаатар хотын дэд бүтцийг сайжруулахад 5.0 тэрбум төгрөг төсөвт тусгах УИХ-ын гишүүн Д.Ганхуяг БЗД-ийн 4-р хороонд цэцэрлэгтэй болгоход зориулан тодорхой хөрөнгө тусгах талаар тус тус  санал гаргасан юм.

УИХ-ын гишүүд цалин, тэтгэвэр хоёр нь агуулгаараа ялгаатай ойлголт боловч тэтгэвэр, дундаж цалингийн зөрөө ойртож байгаад шүүмжлэлтэй хандаж цаашид хөдөлмөрийн хөлсний доод хэмжээг хуулийн дагуу жил бүр шинэчлэн тогтоож байхыг онцлон тэмдэглэж байсан болно.

 УИХ-ын гишүүдээс гаргасан эдгээр саналыг Байнгын хороо дэмжсэн болно. 

УИХ-ын гишүүдээс өөрсдийн сонгогдсон тойргийн сургууль, цэцэрлэг,  соёл, биеийн тамир, спорт, эрүүл мэндийн байгууллагын барилга барих,  өргөтгөл, засварт зарцуулах хөрөнгийн хэмжээг нэмэгдүүлэхэд чиглэгдсэн олон санал гаргасан бөгөөд тэдгээрийг төсвийн байнгын хороонд шилжүүлсэн болно.

Тус хорооноос гаргаж буй эдгээр санал, дүгнэлт  Монгол Улсын 2006 оны төсвийн төсөлд тусгагдан  батлагдсанаар Монгол Улсын эдийн засаг, нийгмийг 2006 онд хөгжүүлэх үндсэн чиглэл хийгээд  Монгол Улсын Засгийн газрын үйл ажиллагааны хөтөлбөрт нийгмийн асуудлаар дэвшүүлсэн зорилтуудыг хэрэгжүүлэхэд чухал ач холбогдолтой гэж үзэж байгаа болно.

Улсын Их Хурлын гишүүдээс гаргасан зарчмын зөрүүтэй бөгөөд Байнгын хороогоор дэмжигдсэн саналыг Та бүхэнд  хүргүүлсэн болно.

УИХ-ын эрхэм гишүүдээ,

Тус хорооноос Монгол Улсын  2006  оны төсвийн тухай хуулийн төслийн талаар  гаргаж буй санал,  дүгнэлтийг  хэлэлцэн шийдвэрлэж өгөхийг Та бүхнээс  хүсье.

Анхаарал тавьсанд баярлалаа.

Ц.Нямдорж: Баярлалаа.  Төрийн байгуулалтын  байнгын хорооны дүгнэлтийг Улсын Их Хурлын гишүүн Т.Бадамжунай танилцуулна.


Т.Бадамжунай: Улсын Их Хурлын дарга, эрхэм гишүүд ээ

Монгол Улсын Засгийн газраас 2005 оны 9 дүгээр сарын 30-ны өдөр “Монгол Улсын 2006 оны төсвийн тухай хуулийн төсөл”-ийг Улсын Их Хуралд өргөн мэдүүлснийг Улсын Их Хурал нэгдсэн хуралдаанаар хэлэлцээд  Байнгын  хороодод шилжүүлсэн билээ. 

Монгол Улсын  2006 оны төсвийн тухай хуулийн төслийг хоёр дахь  хэлэлцүүлэгт бэлтгэсэн тухай асуудлыг тус Байнгын хороо 2005 оны  10 дугаар сарын 26-ны  өдрийн хуралдаанаараа хэлэлцээд  дараахь саналыг Улсын Их Хурлын нэгдсэн хуралдаанд оруулж байна. Үүнд:

1.Улсын Их Хурлын үйл ажиллагааг хэвийн явуулах нөхцөл боломжийг хангах зорилгоор Улсын Их Хурлын Тамгын  газрын 2006 оны  төсвийн багцын  хөрөнгө оруулалтын зардлыг нэг тэрбум төгрөгөөр нэмэгдүүлэх.

2.Онцгой байдлын ерөнхий газрын төсвийн багцад  гамшигийн үед ажиллах нисдэг тэрэгний санхүүжилтийг нэмж тусгах.

3.УИХ-ын гишүүд өөрсдийн сонгогдсон тойрогт сонгогчдын санал хүсэлтийг харгалзан тодорхой төсөл, хөтөлбөр хэрэгжүүлэхэд дэмжлэг үзүүлэхийн тулд нэг гишүүнд 10.0 сая төгрөг нийт 760.0 сая төгрөгийг нэмж тусгах.

4.Хэлмэгдэгсдэд орон сууц  худалдан авахад 200.0 сая төгрөг нэмж тусгах.

5.Дундговь аймгийн Сайнцагаан, Баян-Өлгий аймгийн Улаанхус сумын засаг даргын тамгын газрын конторын барилгыг эхлүүлэхэд тус бүр 30.0 сая төгрөг, Архангай аймгийн Өлзийт сумын Засаг даргын тамгын газрын конторыг барихад 50.0 сая төгрөгийг нэмэх.

6.2006 оны төсвийн хуулийн төсөлд туссан Удирдлагын зардлыг 2.0 тэрбум төгрөгөөр бууруулах.

7. Нийслэлийн төсвийн орлогоос улсын төсөвт төвлөрүүлэх 14.8 тэрбум төгрөгийн 4.8 тэрбум төгрөгийг орон нутгийн төсөвт үлдээх.

8.Эрдэнэт хотоос  улсын төсөвт төвлөрүүлэх татаасыг 500.0 сая төгрөгөөр  бууруулж төсөвт тусгах энэ хөрөнгөөр Эрдэнэт хотын инженерийн шугам сүлжээний шинэчлэлийн ажлыг эхүүлэх.

Зарчмын зөрүүтэй саналын томъёоллыг хавсаргав.

Улсын Их Хурлын эрхэм гишүүд ээ
Монгол Улсын 2006 оны төсвийн тухай хуулийн төслийн талаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа. 

Ц.Нямдорж: Баярлалаа.  Хууль зүйн байнгын хорооны дүгнэлтийг Улсын Их Хурлын гишүүн Б.Батбаяр танилцуулна.


Б.Батбаяр: Улсын Их Хурлын дарга, эрхэм гишүүд ээ!

Монгол Улсын Засгийн газраас 2005 оны 9 дүгээр сарын 30-ны өдөр  “Монгол Улсын  2006 оны төсвийн тухай хуулийн төсөл”-ийг Улсын Их Хуралд өргөн  мэдүүлснийг Улсын Их Хурал 2005 оны 10 дугаар сарын 14.18.19.20-ны өдрүүдийн нэгдсэн хуралдаанаар хэлэлцээд Байнгын хороодод шилжүүлсэн билээ.

Монгол Улсын  2006 оны төсвийн тухай хуулийн төслийг хоёр дахь хэлэлцүүлэгт бэлтгэсэн тухай асуудлыг тус Байнгын хороо 2005 оны 10 дугаар сарын 25-ны өдрийн хуралдаанаараа хэлэлцээд дараахь  саналыг Улсын Их Хурлын нэгдсэн хуралдаанд  оруулж байна. Үүнд:

1. Бүх шатны шүүх, прокурорын байгууллагын бие даасан байдлыг хангах зарчмыг хэрэгжүүлэх, тэдний үйл ажиллагаагаа хэвийн явуулах нөхцлийг бүрдүүлэх зорилгын  хүрээнд  Дорноговь аймгийн шүүх, прокурорын барилгыг худалдан авахад зориулан тус бүр 200.0 сая төгрөг, нийт 400.0 сая төгрөгийг Шүүхийн ерөнхий зөвлөл болон Улсын ерөнхий прокурорын төсвийн хөрөнгө оруулалтын зардалд нэмж тусгах, 

2. Орон нутгийн зарим шүүхэд автомашин худалдан авахад зориулан 50.0 сая, 15 шүүхийн барилгын их засвар хийхэд шаардагдах 120.0 сая төгрөгийг Шүүхийн ерөнхий зөвлөлийн хөрөнгө оруулалт, их засварын зардалд нэмж тусгах, 

3. Эрүүгийн хэргийн улсын нэгдсэн архив салбар зарим архивын барилгыг өргөтгөх, засварлахад шаардагдах 62.3 сая төгрөгийг Улсын ерөнхий прокурорын хөрөнгө оруулалтын зардалд нэмж тусгах, 

4. Цагдаагийн байгууллагын автомашины парк шинэчлэлд зориулан төсөвлөгдсөн 210.0 сая төгрөгийг 190.0 сая төгрөгөөр нэмэгдүүлэн 400.0 сая төгрөг болгон өсгөх, 

5. Прокурор болон цагдаагийн байгууллагыг компьютержүүлэхэд зориулан 300.0 сая төгрөгийг хөрөнгө оруулалтын зардалд нэмж тусгах,

6. Үндэсний архивын газрын их засварын зардалд 70.0 сая төгрөг нэмж тусгах зэрэг болно. 

Зарчмын зөрүүтэй саналын томъёоллыг хавсаргав.

Улсын Их Хурлын эрхэм гишүүд ээ, 

Монгол Улсын 2006 оны төсвийн тухай хуулийн төслийн талаар тус Байнгын хорооноос гаргасан дүгнэлтийг  хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Ц.Нямдорж: Баярлалаа.  Хүнс, хөдөө аж ахуйн байнгын хорооны дүгнэлтийг Улсын Их Хурлын гишүүн А.Бакей танилцуулна.

А.Бакей: Улсын Их Хурлын дарга, эрхэм гишүүд ээ !

Монгол Улсын Засгийн газраас Улсын Их Хуралд өргөн мэдүүлсэн Монгол Улсын 2006 оны төсвийн тухай хуулийн төслийг Улсын Их Хурал 2005 оны 10 дугаар сарын 14, 18, 19, 20-ны өдрийн нэгдсэн хуралдаанаараа хэлэлцээд хоёр дахь хэлэлцүүлгийг хийлгэхээр Байнгын хороодод шилжүүлсэн билээ.

Уг хуулийн төслийг Хүнс, хөдөө аж ахуйн байнгын хороо  2005 оны 10 дугаар сарын 26-ны өдрийн хуралдаанаараа хэлэлцээд зарчмын хувьд дэмжиж дараах санал, дүгнэлтийг Улсын Их Хурлын нэгдсэн хуралдаанд оруулж байна.Yүнд:

1.Монгол Улсын 2006 оны төсвийн төсөл нь УИХ-ын ээлжит чуулганаар баталсан Засгийн газрын үйл ажиллагааны хөтөлбөрийн зорилтуудын хэрэгжилтийг хангах, хүнс, хөдөө аж ахуйн салбарын хөгжлийн болон бүс нутаг, хөдөөгийн хөгжлийг дэмжихтэй холбогдсон тодорхой бодлого арга хэмжээг хэрэгжүүлэхэд чиглэгдсэн байна гэж тус Байнгын хороо үзэж байна.


2.Газар тариаланг төрийн бодлогоор дэмжиж, усалгаатай тариаланг өргөжүүлэн хөгжүүлэх, цаашдаа газар тариаланг төсвийн татаасаар дэмждэг болох, “100 мянган нарны гэрэл” хөтөлбөрийг хэрэгжүүлэх, арвин ашиг шимт мал үржүүлж, малын үүлдэр угсааг сайжруулах, гүн хөлдөөсөн үрээр хангах зэрэгт зориулж зардал тусгах талаар гаргасан УИХ-ын гишүүдийн саналыг Байнгын хорооны гишүүд санал нэгтэй дэмжлээ.


3.Малын гоц халдварт шүлхий өвчний эсрэг вакцинжуулах зардлыг энэ оны батлагдсан төлөвлөгөөний түвшинд хүргэх, мал эмнэлгийн үйлчилгээний зардал, малын хулгайтай тэмцэх ажлыг эрчимжүүлэх, инженерийн хийцтэй болон гар худаг шинээр гаргах, засварлах зардлыг төсөлд нэмж тусгах талаар УИХ-ын гишүүн М.Зоригт, Р.Нямсүрэн, Ч.Содномцэрэн, Р.Раш, Ч.Раднаа, Ц.Жаргал Г.Занданшатар, Ц.Сүхбаатар нарын саналыг дэмжсэн болно.

4. Мөн Засгийн газрын “Эрчимжсэн мал аж ахуйн хөгжлийг дэмжих”, “Ногоон хувьсгал” хөтөлбөрүүдийг хэрэгжүүлэх зардлыг нэмж тусгах талаар УИХ-ын гишүүн А.Бакей, Р.Раш, Г.Занданшатар нарын саналыг тус тус дэмжсэн болно. 

Монгол Улсын 2006 оны төсвийн тухай хуулийн төслийг Байнгын хорооны хуралдаанаар хэлэлцэх үед Улсын Их Хурлын гишүүдээс гаргасан зарчмын зөрүүтэй саналуудыг томъёолж, Та бүхэнд хүргүүлсэн болно.

Улсын Их Хурлын дарга, эрхэм гишүүдээ !

Монгол Улсын 2006 оны төсвийн тухай хуулийн төслийн талаар тус Байнгын хорооноос оруулж буй санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа. 

Ц.Нямдорж: Баярлалаа.  Эдийн засгийн байнгын хорооны дүгнэлтийг Улсын Их Хурлын гишүүн Ч.Авдай танилцуулна.


Ч.Авдай: Улсын Их Хурлын дарга, эрхэм гишүүд ээ!

Монгол Улсын Засгийн газраас Улсын Их Хуралд өргөн мэдүүлсэн Монгол Улсын 2006 оны Төсвийн тухай хуулийн төслийг Улсын Их Хурал    чуулганы нэгдсэн хуралдаанаараа хэлэлцээд хоёр дахь хэлэлцүүлгийг хийлгэхээр Байнгын хороодод шилжүүлсэн билээ.

Уг хуулийн төслийг Эдийн засгийн байнгын хороо 2005 оны 11 дүгээр сарын 03-ны өдрийн  хуралдаанаараа хэлэлцээд дараах саналыг УИХ-ын нэгдсэн хуралдаанд оруулж байна. 

Тус Байнгын хороо нь төсвийн орлого болон хөрөнгө оруулалт, цалин, тэтгэвэр тэтгэмжид зарцуулах хөрөнгийг нэмэгдүүлэхэд анхааран илүү ач холбогдол өгч ажиллаа. 

Үндэсний аудитийн газраас 2006 оны төсвийн тухай хуулийн төсөлд орлогын эх үүсвэр байгаа талаар ирүүлсэн саналыг дэмжих, дэлхийн зах зээл дэх зэс, алтны үнийн өсөлт төсөвт төсөөлсөн хэмжээнээс нэмэгдэх боломжтой  байгаа нөөцийг ашиглах, эдийн засгийн бодит өсөлт төлөвлөсөн хэмжээнээс нэмэгдэхээр байгаатай уялдуулах, ашигт малтмалын нөөцийн төлбөрийн орлогыг нэмэгдүүлэх боломж байгааг үндэслэн төсвийн орлогыг 40 тэрбум төгрөгөөр нэмэх, үүнтэй уялдуулан уг хөрөнгийг ажлын байр болон жижиг дунд үйлдвэрлэл, тэтгэвэр тэтгэмжийг нэмэгдүүлэх, эмзэг бүлгийг дэмжих, нийслэлийн дэд бүтцийг хөгжүүлэх, ялангуяа захын хорооллын цахилгаан, дулаан, усан хангамжийг сайжруулах, авто замыг шинэчлэх хөтөлбөрүүдэд зарцуулах талаар УИХ-ын гишүүн Т.Бадамжунай, Б.Мөнхтуяа, Ц.Дамиран, Ц.Цэнгэл нараас гаргасан саналыг Байнгын хорооны хуралдаанд оролцсон гишүүдийн олонх дэмжсэн бөгөөд энэхүү зарчмын байр суурийг нэгдсэн хуралдаанаар хэлэлцүүлэхээр танилцуулж байна.

Мөн УИХ-ын гишүүн Б.Жаргалсайханы Улсын төсвийн орлогыг 200 тэрбум төгрөгөөр нэмэгдүүлэх,  УИХ-ын гишүүн З.Энхболдын АМГТХЭГ-ын улсын төсөвт орох орлогыг нэмэгдүүлж, сургалтын төрийн сангийн төсөвт нэмэх саналууд Байнгын хорооны гишүүдийн дэмжлэгийг аваагүй болно. 

Эдийн засгийн байнгын хорооны гишүүдийн гаргасан баруун бүсийн босоо тэнхлэгийн Булган-Ховдын замыг үргэлжлүүлэн барих, Улаанбаатар-Дундговийн чиглэлийн автозамд засвар хийх, Монгол Улсын дулааны алдагдлыг тодорхойлох технологи нэвтрүүлэх ажлыг эхлүүлэх, Дөргөн, Тайширын усан цахилгаан станцын төсөл хэрэгжүүлэх нэгжийн зардлыг нэмэгдүүлэх, Дорнод аймгийн Цагаан-Овоо сумыг цахилгаан дамжуулах шугамтай холбох болон Ховд аймгийн Мөст суманд жижиг оврын усан цахилгаан станцыг барьж эхлүүлэх, Хөвсгөл аймгийн Цагаан-Уул сумын цахилгаан дамжуулах шугам болон Могойн гол нүүрсний уурхайг түшиглэн хийн цахилгаан станц барих, Улаанбаатар хотод “Баруун дэд” станцын өргөтгөл, Хайлаастын гэр хорооллын дэд станцыг шинээр барих, хотын гэр хорооллын айлуудын цахилгаан хангамжийг сайжруулах, Ханын материалын үйлдвэрлэлийн орон сууцны хорооллыг төвлөрсөн дулааны системд холбож, дулаан хуваарилах төв байгуулах, Улаанбаатар хотын усан бассейны захиргааны болон орон нутгийн хэвлэл мэдээллийн албаны төсвийн санхүүжилтийг зогсоож хувьчлах, Эрүүл мэндийн салбарын хөрөнгө оруулалтад соронзон үезлэлийн дүрс оношлогооны болон бөөрны аппарат авах, шинжлэх ухааны салбарын хөрөнгө оруулалтыг нэмэх зэрэг улсын төсвийн хөрөнгө оруулалтын төлөвлөгөөнд хөрөнгө нэмж тусгах тухай саналууд  дэмжигдсэн байна. 

Харин Багануур-Өндөрхааны Уст, Уул-Дуутын давааны 100 км хатуу хучилттай замыг санхүүжүүлэхэд хөрөнгө нэмэх, Улаанбаатар хотын төвийн хорооллын туслах зам, засварт  хөрөнгө тусгах, мөн хотын төвийн орон сууцны хуучирч муудсан дулааны болон бохир, цэвэр усны хоолойг шинэчлэх, 2006 онд төрийн байгууллагын ажилчдын цалинг 20 хувиас доошгүйгээр нэмэх, Улсын филармонийн төсвийн санхүүжилтийг зогсоож, хувьчлах тухай саналууд тус Байнгын хорооны  гишүүдийн олонхийн дэмжлэг аваагүй болно. 

Улсын Их Хурлын эрхэм гишүүд ээ ! 

Монгол Улсын 2006 оны төсвийн тухай хуулийн төслийн талаар Эдийн засгийн байнгын хорооны хуралдаанаар Улсын Их Хурлын гишүүдийн гаргасан зарчмын зөрүүтэй саналын томёоллыг дэлгэрэнгүйгээр Та бүхэнд хүргүүлсэн тул хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Ц.Нямдорж: Баярлалаа. Төсвийн зарлагын хяналтын дэд хорооны дүгнэлтийг Улсын Их Хурлын гишүүн А.Бакей танилцуулна.

А.Бакей: Улсын Их Хурлын дарга, эрхэм гишүүд ээ !


Засгийн газраас өргөн мэдүүлсэн Монгол Улсын 2006 оны төсвийн тухай хуулийн төслийг Төсвийн зарлагын хяналтын дэд хороо  2005 оны 11 дүгээр сарын 3-ны өдрийн  хуралдаанаараа хэлэлцээд  дараахь дүгнэлтийг гаргаж байна.

Засгийн газрын өргөн мэдүүлсэн төслөөс үзвэл Монгол Улсын 2006 оны төсвийн төсөлд орлогыг  810.5 тэрбум төгрөгөөр төлөвлөсөн нь 2005 оны хүлээгдэж байгаа гүйцэтгэлээс 8.3 хувь буюу 62.6 тэрбум төгрөгөөр  нэмэгдүүлэхээр төсөлд тусгасан байна.  2006 оны төсвийн орлогын 82.1 хувийг    татварын орлогоос, 14.2 хувийг  татварын бус орлогоос бүрдүүлэхээр тооцсон байна.  Төсвийн орлогын төлөвлөлтөөс үзхэд татварын орлогын төлөвлөгөө энэ оны хүлээгдэж байгаа гүйцэтгэлээс нэмэгдсэн өртгийн орлогын албан татвар, онцгой албан татвараас бусад төрөл дээр өсөхөөр байна.

 Манай орны экспортын  гол нэр төрлийн барааны дэлхийн зах зээлийн үнийн өсөлттэй уялдуулж үзвэл татварын орлогын нөөц бололцоог бүрэн дайчлаж чадаагүй байна гэсэн дүгнэлтийг Төсвийн зарлагын хяналтын дэд хороо хийж байна.

Монгол Улсын 2006 оны төсвийн төсөлд зарлага санхүүжилтийг 894.7     тэрбум төгрөгөөр төлөвлөсөн нь 2005 оны хүлээгдэж байгаа гүйцэтгэлээс  16.8 хувь буюу 128.9 тэрбум төгрөгөөр нэмэгдэхээр байна. Төсвийн нийт зарлага санхүүжилтийн 71.1 хувь нь төсвийн урсгал зардлын санхүүжилтэд, 14.1 хувь хөрөнгийн зардалд зарцуулахаар төлөвлөсөн байна.

Гэрэл цахилгаан, халаалт шатахуун, цэвэр бохир усны  үнийн өсөлтийг төсвийн төсөлд төсвийн хүрээний мэдэгдэлд тооцсон хэмжээнээс 18.0 хувь буюу 135.6 тэрбум  төгрөгөөр нэмэгдүүлэхээр тооцсон байна. 

Төсвийн зарлагын хяналтын дэд хорооноос ажлын хэсэг гарган төсвийн орлого, зарлагын төлөвлөлтийн үндэслэлийг судлан үзэхэд зарим яамд   захиргааны аппаратын орон тоогоо илүү төлөвлөн авч хэмнэсэн байдлаар аппаратын цалингаа нэмэгдүүсэн байна. Энэ нь ирэх оны төлөвлөгөөний төсөлд хэвээр туссан байна.

2005 оны хөрөнгө оруулалтын төлөвлөгөөанд төлөвлөсөн арга хэмжээний  41.3 хувь буюу 24.9 тэрбум төгрөгийн санхүүжилт  одоо хүртэл хийгдээгүй байгаа  бөгөөд үүний  тодорхой хэсэг нь ирэх оны төлөвлөгөөнд шилжихээр байна. Хөрөнгө оруулалтын төлөвлөгөө яагаад тасарч байгаа, түүний хариуцах эзэн нь хэн байх, ямар хариуцлага хүлээлгэж байгаа нь мэдэгдэхгүй он дамжин шилжиж байдаг ийм үйл ажиллагааг энэ төлөвлөгөөнөөс эхлэн арилгах хэрэгтэй байна.

Эдгээр байдлаас үзэхэд 2006 оны төсвийн төслийн зарлага санхүүжилтийн төлөвлөлтийн үндэслэл  хангалтгүй байгаа нь харагдаж байгаа юм. 


Үндэсний аудитын газраас гаргасан дүгнэлтэд яам газруудын гадаад албан томилолт, эд хогшил худалдан авах зэрэг төсвийн урсгал зардлыг хямдруулах  талаар гаргасан саналыг Төсвийн зарлагын хяналтын дэд хороо анхааралдаа авч төсвийн цаашдын хэлэлцүүлэгт анхаарч үзэх нь зүйтэй гэж үзлээ. 

Орон нутгийн төсвийн эрх мэдлийг нэмэгдүүлэх, төсвийн хэмнэлт гаргасан нөхцөлд зарцуулах эрхийг төсөв захирагчдад олгох чиглэлээр төсвийн шинэчлэлийг боловсронгуй  болгох хэрэгтэй байна. 

Улсын Их Хурлын эрхэм гишүүд ээ !

 
Төсвийн зарлагын хяналтын дэд хороо төсвөөс эргэж төлөгдөх нөхцөлөөр олгосон хугацаа хэтэрсэн зээлийн 50 хувь буюу 5.7 тэрбум төгрөг, сургалтын төрийн сангаас олгосон хугацаа хэтэрсэн зээлийн авлагыг барагдуулах замаар 1.7 тэрбум төгрөг, Эрдэнэт үйлдвэрээс төсөвт төвлөрүүлэх орлогыг 10.0 тэрбум төгрөгөөр нэмэгдүүлэх, улсын төсвөөс хайгуулын ажилд зарцуулсан хөрөнгийг буцаан төвлөрүүлэх ажлыг эрчимжүүлж, хугацаа хэтэрсэн  1.4 тэрбум төгрөгийг  төсөвт төвлөрүүлэх  саналыг төсвийн орлогод нэмж тусгах  мөн төсвийн ерөнхийлөн  захирагчдын аппаратын урсгал зардлыг төлөвлөснөөс 2.0 тэрбум төгрөгөөр хямдруулах саналыг төсвийн төсөлд тусгах  нь зүйтэй гэж үзлээ. 

Төрийн албанд хийх бүтцийн өөрчлөлтийг эрчимжүүлж, зарим яам, агентлаг, аймаг, сум, багийг нэгтгэх, ажил үүргийн давхардлыг арилгах, бүтэц зохион байгуулалтыг боловсронгуй болгох,  ажлын ачааллыг жигдрүүлэх замаар бүх шатны удирдлагын зардлыг  хямдруулах талаар Засгийн газар анхаарч ажиллах шаардагатай гэж Төсвийн зарлагын хяналтын дэд хороо үзэв. 

Төсвийн хоёр дахь хэлэлцүүлгийн явцад УИХ-ыгн гишүүдээс  төсвийн орлого, зарлагыг нэмэгдүүлэх талаар гаргасан  саналыг Төсвийн байнгын хорооны хуралдаанаар хэлэлцэхдээ  төсвийн төслийн орлого, зарлагын нийт хүрээнд нь авч үзэх тухай УИХ-ын гишүүн Ж. Наранцацаралт,  Засгийн зазрын “10000 нарны гэрэл” төслийн хүрээнд урьд зээлээр олгосон нарны зайн эх үүсгүүрийн үнийг буцаан төлүүлж 1.0 тэрбум төгрөгөөр эргэлтийн санг нэмэгдүүлэх тухай УИХ-ын гишүүн А. Бакей нарын гаргасан саналыг хуралдаанд оролцогчдын олонхи дэмжсэн болно.

Монгол Улсын 2006 оны төсвийн тухай хуулийн төслийн талаар Төсвийн зарлагын хяналтын дэд хорооноос гаргасан саналыг хэлэлцэн шийдвэрлэж өгөхийг хүсье. 

 Анхаарал тавьсанд  баярлалаа.


Ц.Нямдорж: Баярлалаа.  Улсын Их Хурал дахь МАХН-ын бүлгийн дүгнэлтийг Улсын Их Хурлын гишүүн Д.Идэвхтэн танилцуулна.

Д.Идэвхтэн: УИХ-ын дарга аа! 
УИХ-ын эрхэм гишүүд ээ!


Монгол Улсын Төсвийн байгууллагын удирдлага, санхүүжилтийн тухай хууль, Нэгдсэн төсвийн тухай хуулийг удирдлага болгон Монгол Улсын 2006 оны төсвийн төслийг Засгийн газраас боловсруулсан байна.

2006 оны төсвийн орлогын доод хэмжээг 810,5 тэрбум төгрөгөөр, зарлагын дээд хэмжээг 894,7 тэрбум төгрөгөөр тооцоолжээ. Ингэснээр төсвийн нийт орлого ДНБ-ий 33,2 хувьтай, зарлага нь ДНБ-ий 36,6 хувьтай тэнцэж байна. Төсвийн тэнцлийн урсгал ашиг ДНБ-нй 5,9 хувь, төсвийн нийт алдагдал ДНБ-ий 3,4 хувьтай тэнцэх тооцоо гарч байна.


Монгол Улсын 2006 оны төсвийн төсөл боловсруулахдаа Засгийн газар УИХ-ын 47 дугаар тогтоолоор баталсан Монгол Улсын төсвийн хүрээний мэдэгдэлд туссан шалгуур үзүүлэлтийг нарийн чанд баримтлаагүй байна. Юуны өмнө эдийн засгийн өсөлтийг өмнөх жилүүдийн хүрсэн төвшингөөс, түүнчлэн төсвийн хүрээний мэдэгдэлд туссанаас бууруулж тооцсон нь хөгжлийн өнөөгийн зорилттой нийцсэнгүй. Энэ нь төсвийн орлогын эх үүсвэрийг бүрэн дайчлах, үр ашиггүй зардлыг багасгах талаар анхаарал тавилгүй орхиж эдийн засгийн өсөлтийн үндсэн дээр ажилгүйдэл, ядуурлыг бууруулах, тэтгэвэр, цалинг нэмэгдүүлэх талаар дорвитой ажил хийгдэхгүй нь гэсэн дүгнэлт хийхэд хүргэж байна. 

Төсвийн байгууллагын удирдлага, санхүүжилтийг сайжруулан, төсвийн шинэчлэлийг хэрэгжүүлснээс хойших хугацаанд төсвийн орлого жил дараалан тогтвортой өсөж, төсвийн ерөнхийлөн захирагчдын үүрэг, хариуцлага дээшлэн, төсвийн сахилга сайжирсан. Үүний зэрэгцээгээр орон нутгийн төр захиргааны байгууллагуудын эрх, санаачилга тодорхой хэмжээгээр хумигдсан ч энэ нь тухайн үеийн төсвийн захирагчдын хариуцлагагүй үйл ажиллагааг хязгаарлахад эерэг нөлөө үзүүлсэн юм. Өнөөдөр орон нутгийн төр захиргааны байгууллагуудын эрхийг шат дараалалтайгаар нэмэгдүүлж тэдний санаачилга хариуцлагад тулгуурлан эдийн засгийн өсөлтийг хангах боломж, шаардлага байгааг Засгийн газар орхигдуулсан байна. Төрийн захиргааны төв байгууллагуудын орон тоо, зардлыг өмнөх жилүүдээс нэмэгдүүлэх зайлшгүй шаардлага байхгүйгээр барахгүй харин төрийн ачааллын нэлээд хэсгийг орон нутагт, иргэний нийгмийн байгууллагуудад шилжүүлж зардал хямдруулах нь өнөөгийн чухал зорилтуудын нэг гэж тус бүлэг үзэж байна.

Төсвийн хэлэлцүүлгийн үед аймаг, нийслэлийн Засаг дарга нарыг оролцуулан сонссон боловч орон нутгийн амьдрал ахуйтай холбоотой тэдний гаргасан санал, шүүмжлэлийг төсвийн төсөлд бараг тусгасангүй. 

Төсвийн төсөлд төрийн бодлогын залгамж уламжлалыг орхигдуулсан нь бүсчилсэн хөгжлийн үзэл баримтлалыг хэрэгжүүлэх, Мянганы замыг үргэлжлүүлэн барих, хүн амын дийлэнх оршин суудаг хөдөөгийн асуудлыг шийдвэрлэх талаар төсөлд тусгайлан хөрөнгө тусгагдаагүй, нийгмийн халамжийн чиглэлээр хэвшүүлж ирсэн зарим алхмаас ухарсан зэргээс харагдаж байна.

Товч дүгнэхэд төсөлд эдийн засгийн хөгжлийн болон нийгмийн хамгааллын бодлогыг оновчтой хослуулан тулгамдсан асуудлуудыг шийдвэрлэх талаар шинэ дорвитой зүйл тусгагдсангүй.

Эдгээрийг харгалзан үзээд төсвийн төслийг хэлэлцэж батлахдаа дараах зарчмуудыг баримтлах нь зүйтэй гэж УИХ дахь МАХН-ын бүлэг үзэж байна. Үүнд:

Нэг. Монгол Улсын төсвийн тэнцлийг олон улсын банк, санхүүгийн байгууллагуудтай тохиролцсон төвшинд хүргэж, төсөв, санхүүгийн дунд хугацааны шинэчлэлийг гүнзгийрүүлэн сүүлийн жилүүдэд санхүү-эдийн засагт гарсан нааштай өөрчлөлтийг бататгах. 

Хоёр. Эдийн засгийн өсөлтийг хангахын тулд  ажлын байр шинээр бий болгох, хөрөнгө оруулалтыг урамшуулах бодитой арга хэмжээ авах.

Гурав. Улсын төсвийн зарлагын ачааллыг бууруулах, ялангуяа төрийн захиргааны байгууллагуудын тоог цөөлөх, зардлыг төсвийн төсөлд тооцсоноос эрс бууруулах замаар хэмнэх хөрөнгийг хөгжлийг дэмжихэд зарцуулан, төсвийн алдагдлыг дотоодын нийт бүтээгдэхүүний 3 хувиас хэтрүүлэхгүй байхаар Засгийн газрын үйл ажиллагааны мөрийн хөтөлбөрт дэвшүүлсэн зорилтыг бүрэн ханган биелүүлэх.

Дөрөв. Төсвийн хөрөнгийг салбар, асуудал бүрт хэт жижигрүүлж тарамдуулан хуваарилж ирсэн хуучин практикаас салж төсвийн тухайн жилд үнэхээр тулгамдаж байгаа аль нэг асуудлыг иж бүрэн шийддэг аргад шилжих.

Тав. Нийгмийн хамгааллын тогтолцооны үр ашгийг дээшлүүлэхийн зэрэгцээ цалин, тэтгэвэр, тэтгэмжийг инфляцийн төвшинтэй уялдуулах замаар нийгмийн  эмзэг давхаргын хамгааллыг бэхжүүлэх.


Зургаа.  Дотоодын нөхцөл байдлаас үл хамаарах хүчин зүйлээс үүдэлтэй дотоод өрийн асуудлыг энэ онд багтаан шийдвэрлэх.

2006 оны төсвийг хэлэлцэж батлахдаа эдгээр зарчмыг баримталснаар нийгэм-эдийн засгийн тулгамдсан асуудлуудыг шийдвэрлэх, төсвийн шинэчлэлийг гүнзгийрүүлэх, ажилгүйдэл, ядуурлыг бууруулах, эдийн засгийн өсөлтийн үр шим хүн амд шууд мэдрэгдэх тал дээр мэдэгдэхүйц ахиц гарна гэж  Бүлэг үзэж байна. 

Монгол Улсын 2006 оны Төсвийн төслийн талаар хийсэн зарчмын дүгнэлтийг үндэслэн дараах тодорхой саналыг УИХ дахь МАХН-ын бүлгээс УИХ-ын чуулганы нэгдсэн хуралдаанд оруулж байна.

1. Дотоодын нийт бүтээгдэхүүний нийт өсөлтийг 2006 онд төсвийн хүрээний мэдэгдэлд баталсны дагуу 7.6 хувьд хүргэх, улсын төсвийн алдагдлыг ДНБ-ий 3 хувиас хэтрүүлэхгүй байхаар тогтоох.

2. Төсвийн орлогыг 40.0 тэрбум төгрөгөөр нэмэгдүүлж, 2006 оны төсвийн хүрээний мэдэгдлийн үзүүлэлтийг хангах.

3. Төсвийн орлогын нэмэгдэл эх үүсвэрийг дараах байдлаар хуваарилах. Yүнд:

Тэтгэврийн доод хэмжээг нэмэгдүүлэх, зөрүүг багасгахаар төлөвлөсөн 12.2 тэрбум төгрөг дээр 10.0 тэрбум төгрөг нэмж, 22.2 тэрбум төгрөгт хүргэх;

Төсвийн байгууллагын ажилтны цалингийн санг 20-иос доошгүй хувиар нэмэгдүүлэх;

Эмзэг бүлгийн болон амьдралын баталгаажих төвшингөөс доогуур орлоготой өрхийн 3 ба түүнээс дээш хүүхдийн хичээлийн хэрэгслийн зардалд 1.0 тэрбум төгрөг нэмж тусгах;

Нийслэлд шинэ дэд бүтэц бий болгоход зориулж 5.0 тэрбум төгрөг хуваарилах;

Бэлчээр усжуулах, худаг засварлах, гаргахад 2.5 тэрбум төгрөг нэмж төлөвлөх;

Ажлын байр бий болгох, мэргэжлийн сургалт-үйлдвэрлэлийг дэмжих, жижиг, дунд үйлдвэрлэл эрхлэгчдэд дэмжлэг үзүүлэх бодлогыг хэрэгжүүлэхэд зориулж 3.0 тэрбум төгрөг нэмж тусгах;

Эмчилгээ, оношилгооноос орчин үеийн тоног төхөөрөмж тухайлбал, диализийн аппарат, цөмийн оношлуур зэргийг авахад зориулж 2.3 тэрбум төгрөг хуваарилах.

4. Төрийн захиргааны төв байгууллагуудын урсгал зардлыг 2006 онд бууруулж үүнээс чөлөөлөгдөх хөрөнгийг хөдөө орон нутгийн хөгжлийг дэмжих хөрөнгө оруулалтад зарцуулах саналтай байна..

УИХ-ын эрхэм гишүүд ээ!

Монгол Улсын 2006 оны төсвийн төслийн талаарх МАХН-ын бүлгийн дүгнэлт, саналыг хүлээн авч, хэлэлцэн батлахыг Та бүхнээс хүсье.

Анхаарал тавьсанд баярлалаа.

Ц.Нямдорж: Баярлалаа.  Төсвийн байнгын хорооны дүгнэлтийг Улсын Их Хурлын гишүүн Р.Бадамдамдин танилцуулна.


Р.Бадамдамдин: Улсын Их Хурлын дарга, эрхэм гишүүд ээ !


Монгол Улсын Засгийн газраас Монгол Улсын 2006 оны төсвийн тухай хуулийн төслийг 2005 оны 10 дугаар сарын 30-ны өдөр өргөн мэдүүлсэн юм. 

УИХ-ын  2005 оны 10 дугаар сарын  14. 18. 19. 20- ны өдрүүдийн нэгдсэн хуралдаанаар  төсвийн тухай хуулийн нэг дэх хэлэлцүүлгийг хийж, Төсвийн байнгын хороонд шилжүүлсэн билээ. 

Улсын Их Хурлын эрхэм гишүүд ээ !

Засгийн газраас Монгол Улсын 2006 оны төсвийн төслийг боловсруулахдаа Монгол Улсын нэгдсэн төсвийн тухай, Төсвийн байгууллагын удирдлага, санхүүжилтийн тухай хуулиудын үзэл баримтлалыг үндэс болгон Засгийн газрын үйл ажиллагааны хөтөлбөрт тусгагдсан зорилтуудыг  хэрэгжүүлэх,  төсвийн тогтвортой, тэнцвэрт байдлыг  хангахад анхаарсан  байна гэж Төсвийн байнгын хороо  үзэж байна. 

Ирэх оны төсвийн төслөөс үзэхэд Улсын Их Хурлын 2005 оны 47 дугаар  тогтоолоор зөвшөөрөгдсөн 2006 оны төсвийн хүрээний  мэдэгдэлд   үнэ, ханш, төсвийн орлогын талаар тусгагдсан зорилт, хүрэх түвшинг  үндсэнд нь тусгасан байгааг тэмдэглэх нь зүйтэй. 

Монгол Улсын 2006 оны төсвийн төсөлд нийт орлогыг 810.5 тэрбум төгрөгөөр тусгасан нь 2005 оны батлагдсан түвшингөөс  14.4 хувь буюу 102.3 тэрбум төгрөгөөр, 2005 оны хүлээгдэж буй гүйцэтгэлээс 8.3 хувь буюу 62.6 тэрбум төгрөгөөр, нийт зарлагыг 894.7 тэрбум төгрөгөөр тооцсон нь 2005 оны батлагдсан хэмжээнээс 15.4 хувь буюу 119.5 тэрбум төгрөгөөр, энэ оны хүлээгдэж буй гүйцэтгэлээс  16.8 хувь буюу 128.9 тэрбум төгрөгөөр тус тус өсөхөөр  байна. 

2006 оны нийт төсвийн орлогын 82.1 хувийг татварын орлогоор бүрдүүлэхээр тооцсон нь дотоодын нийт бүтээгдэхүүнд 27,2 хувийг эзэлж байна. 

Ирэх оны улсын төсвийн төсөлд төсвийн нийт зарлагыг 894.7 тэрбум төгрөгөөр төлөвлөсний дотор урсгал зардлыг 636.0 тэрбум төгрөгөөр тооцсон нь энэ оныхоос  11.8  хувь буюу 67.3  тэрбум төгрөгөөр өсөхөөр байна.

Улсын төсвийн төслийн нийт тэнцлийн алдагдал 2005 оны батлагдсанаас 26.0 хувь буюу 17.3 тэрбум төгрөгөөр, энэ оны хүлээгдэж буй гүйцэтгэлээс 4.6 дахин буюу 66.2 тэрбум төгрөгөөр нэмэгдэж, 84.2 тэрбум төгрөгөөр байхаар тооцож  байна. 


Улсын Их Хурлын эрхэм гишүүд ээ !

Төсвийн байнгын хороо Монгол Улсын 2006 оны төсвийн  тухай хуулийн төслийг 2 дахь хэлэлцүүлэгт бэлтгэсэн тухай  асуудлыг  2005 оны 11 дүгээр сарын 4, 7, 9 ны өдрийн хуралдаанаар хэлэлцлээ.  

Төсөлтэй холбогдуулан  тус Байнгын хороонд ирүүлсэн Монгол Улсын Ерөнхийлөгч, УИХ-ын холбогдох Байнгын хороод, Төсвийн зарлагын хяналтын дэд хороо, УИХ-ын гишүүдийн тусгайлан гаргасан  саналыг  нягтлан үзэхэд төсвийн зарлага талыг нэмэгдүүлэх санал нийт дүнгээр 120 орчим  тэрбум төгрөгөөр давах тооцоо гарч байгаа юм. 

Төсвийн төсөлтэй холбогдуулан МАХН-ын бүлгийн санал, уг саналыг дэмжиж  Ардчилсан намын гишүүдээс ирүүлсэн саналыг Төсвийн байнгын хороо хуралдаанаар хэлэлцээд  зарчмын хувьд дэмжих нь зүйтэй гэж үзлээ. 

УИХ-ын эрхэм гишүүд  ээ

Төсвийн байнгын хорооноос төсвийн төсөлтэй холбогдуулан санал хурааж шийдвэрлэсэн асуудлуудыг Та бүхэнд танилцуулья:

1.  Экспортын бүтээгдхүүний  дэлхийн зах зээлийн үнийн өсөлт,   бусад бололцоот эх үүсвэрийг дайчлах замаар төсвийн орлогыг 41.5 тэрбум төгрөгөөр нэмэгдүүлэх

   2. Шинээр бий болгох 41.5 тэрбум төгрөгийн орлогыг дараахь байдлаар  хуваарилах 

1/ төрийн албан хаагчдын цалинг 20 хувиар нэмэгдүүлэх,  

    
           2/ тэтгэврийн доод хэмжээг нэмэгдүүлэх, зөрүүг багасгахаар төлөвлөсөн 12.2 тэрбум төгрөг дээр 10 тэрбум төгрөг нэмж тусгах

                3/ эмзэг бүлгийн болон амьдралын баталгаажих төвшингээс 

доогуур орлоготой өрхийн 3 ба түүнээс дээш хүүхдийн хичээлийн хэрэгслийн зардалд 1.0 тэрбум төгрөг нэмж тусгах

           4/ нийслэлд шинэ дэд бүтэц бий болгоход зориулж 5.0 тэрбум төгрөг нэмж тусгах



          5/ бэлчээр усжуулах, худаг засварлах  гаргахад  2.5 тэрбум төгрөг нэмж тусгах

                    6/ ажлын байр шинээр бий болгох, мэргэжлийн сургалт үйлдвэрлэлийг дэмжих, жижиг, дунд үйлдвэрлэл эрхлэгчдэд дэмжлэг үзүүлэх бодлогыг хэрэгжүүлэхэд зориулж  3.0 тэрбум төгрөг нэмж тусгах

      
         7/ эмчилгээ, оношлогоо орчин үеийн тоног төхөөрөмж, /диализийн аппарат, цөмийн оношлуур/ авахад зориулж, 2.3 тэрбум төгрөг хуваарилах

                    8/ Улсын Их Хурлын Тамгын газрын 2006 оны төсвийн багцын хөрөнгө оруулалтын зардлыг нэг тэрбум төгрөгөөр нэмэгдүүлэх   

                   9/ цагаатгагдсан иргэдэд орон сууцны нөхөн олговор олгох арга хэмжээнд 100 сая төгрөг төсөвт тусгах

                   10/ орон нутгийг хөгжүүлэх нэмэлт хөрөнгө оруулалт болгож 7.6 тэрбум төгрөгийг  төсөвт нэмж тусгах саналууд тус тус дэмжигдлээ.


Орон нутгийг хөгжүүлэх нэмэлт хөрөнгө оруулалтын 7.6 тэрбум төгрөгийг   хэрхэн хуваарилах асуудлыг бүс, аймаг, орон нутгийн хэрэгцээг үндэслэн төслийн  3 дахь хэлэлцүүлгээр  оруулж шийдвэрлүүлэх нь зүйтэй гэж үзлээ.


3.Төсвийн төслийн талаар  Төсвийн байнгын хороон дээр санал хурааж шийдвэрлэсэн   дээрх   асуудалтай    уялдуулан   Монгол  Улсын  Ерөнхийлөгч, 

УИХ-ын Байнгын хороод болон дэд хороо, УИХ-ын гишүүдийн тусгайлан гаргасан саналыг Төсвийн байнгын хороо дэмжээгүй бөгөөд энэ саналаар бүхэлд нь санал хураан шийдвэрлэх нь зүйтэй  гэж үзсэн болно.

Уг асуудлаар УИХ-ын гишүүн Д.Дэмбэрэл эсрэг саналтай байсан .

Төсвийн хуулийн төслийн талаарх зарчмын зөрүүтэй саналын томьёоллыг та бүхэнд тараасан болно.

Монгол Улсын 2006 оны төсвийн хуулийн төслийн талаар Төсвийн байнгын хорооноос оруулсан  зарчмын зөрүүтэй  саналыг  санал хураан шийдвэрлэж өгөхийг хүсье.

Анхаарал тавьсан баярлалаа. 

Ц.Нямдорж: Бадамдамдин даргад баярлалаа.  Төсөвтэй холбогдуулаад Байнгын хороод, намын бүлгээс гаргасан саналыг сонсож дууслаа. Байнгын хороод, намын бүлгийн саналаас асуулт асуух гишүүд нэрсээ өгье.


Н.Баяртсайхан:  Баярлалаа. Төсвийн байнгын хорооны дүгнэлттэй холбогдуулж хэдэн зүйлийг тодруулъя. 


Байнгын хороогоор дэмжигдсэн саналуудыг харахад голдуу  зардал нэмэгдүүлэх санал дэмжигдэж орж иржээ.  Зардал бууруулах санал МАХН-ын бүлгээс гаргасан. Тухайлбал сая Идэвхтэн дарга өөрийнхөө дүгнэлтэнд уншлаа. Төрийн захиргааны төв байгууллагын урсгал зардлыг 2006 оны төсвийн хүрээний мэдэгдэлд туссан хэмжээнд барьж үүнээс чөлөөлөгдөх хөрөнгийг хөдөө орон нутагт ажиллаж буй төрийн албан хаагчдын урамшуулал, нийгмийн асуудлыг шийдвэрлэхэд зарцуулна  гэж энэ бол зардал бууруулах, буурсан зардлыг тодорхой зориулалтаар ашиглах гэсэн ийм санал байна. Гэтэл энд бүлгийн дүгнэлтэнд орсон дандаа тэр орлогын эх үүсвэрийг зардлыг нэмэгдүүлэх саналуудыг аваад, зардал бууруулах саналуудыг орхисон байна. Энэ ямар учиртай ингэсэн юм бэ гэдэг нэг асуулт байна.


Хоёрдугаарт, урьд нь Улсын Их Хурлаар  төсвийг байнга л хэлэлцэж байсан. Анх удаагаа  өнөөдөр сонин үзэгдэлтэй таарсан. Тэр юу вэ гэхээр Их Хурлын Байнгын хороодоос гаргасан санал, Төсвийн зарлагын хяналтын дэд хорооноос гаргасан санал, Үндэсний аудитын газраас гаргасан санал,  Монгол Улсын  Ерөнхийлөгч, төрийн тэргүүнээс гаргасан бүх саналыг багцалж байгаад хэрэггүй гээд хогийн сав руу шидчихэж байгаа юм. Ингэж болж байгаа юм уу. Зарим тодорхой саналууд дээр яагаад тогтож ярилцаагүй юм бэ? Тухайлбал Үндэсний аудитын газар гаргаж, Төсвийн зарлагын хяналтын дэд хороо дэмжсэн тодорхой санал байж байгаа. Төсвөөс эргэж төлөгдөх нөхцөлөөр  олгосон хугацаа хэтэрсэн зээлийн 50 хувь буюу 5.7 тэрбум төгрөгийн авлагыг барагдуулах замаар  орлогын эх үүсвэрийг нэмэгдүүлье гэсэн санал байна. Монгол Улсын Ерөнхийлөгчөөс ирсэн санал байгаа юм. Ашигт малтмал уул уурхайн салбарын орлогын 30-аас доошгүй хувиар сан байгуулж  боловсрол, эрүүл мэнд, нийгмийн тулгамдаж байгаа тодорхой асуудлыг шийдвэрлэхэд зарцуулахаар төсвийн болон холбогдох хуульд нэмэлт  өөрчлөлт оруулах гэх мэтчилэн ийм  томоохон зарчмын шинжтэй асуудлуудыг  авч хэлэлцэхгүйгээр бүгдийг нь буцааж байгаа,  дэмжихгүй гэж Төсвийн байнгын хорооноос дүгнэлт гаргаж байгаа нь ойлгогдохгүй байна. Энэ талаар тайлбар хийж өгөөч ээ.  Энэ Улсын Их Хурлын дэргэдэх байгууллагууд байгаа юм. Үндэсний аудитын газар, Төсвийн зарлагын хяналтын дэд хорооны дүгнэлтэн дээр тулгуурлаж, Улсын Их Хурал төсвөө хэлэлцэх ёстой. Гэтэл бүгдийг нь  буцааж байна.


Дөрөв дэх асуулт бол,  Улсын Их Хурлын гишүүдэд тодорхой зориулалтаар  10, 10 сая төгрөг олгоё. Тэгээд сонгогчдынхоо өмнө хүлээсэн үүргээ биелүүлэх, жижиг хэмжээний төсөл хэрэгжүүлэх, сонгогчдын хүсэлтийг барагдуулах чиглэлээр  10 сая төгрөгийн  төсөв  хөрөнгө олгох энэ асуудлыг  Улсын Их Хурлын гишүүн Хүрэлсүх бид нар  хамтарч гаргасан юм. Гэтэл  энд Төсвийн байнгын хороогоор дэмжигдээгүй саналуудын дотор энэ 10 сая төгрөг ороод ирсэн явж байна. Энэ ямар үндэслэлээр  10 сая төгрөгийг хасч байгаа юм бэ? өнөөдрийн сонин хэвлэлийг үзэхэд  Их Хурлын гишүүд 1О саяа 100 сая болгоод батлаад авчихлаа гээд бичээд эхэлсэн байна. Үнэхээр 10 саяыг 100 сая болгож Их Хурлаас ийм шийдвэр гаргах гэж байгаа юм уу?  гэсэн ийм асуултууд байна.


Р.Бадамдамдин: Байнгын хороон дээр энэ асуудлуудыг хэлэлцсэн. Баяртсайхан гишүүн  мөн энэ саналаа Байнгын хороон дээр ярьж байсан. Энэ орлогыг нэмэгдүүлэх талын  10 санал байна.   Энэ саналууд дээр  санал гаргасан гишүүд саналаа зарим нэг нь ярьсан. Мөн Төсвийн зарлагын хяналтын дэд хороо дүгнэлтээ ярьсан, асуултанд хариулсан, саналаа хэлсэн байгаа.  Үндэсний аудитын газар Жавзмаа дарга ирж өөрийнхөө саналыг танилцуулсан. Мөн асуултанд хариулсан. Ингээд санал хураалт явагдсан байгаа. 


Ер нь орлогыг 41.5 тэрбум төгрөгөөр нэмэгдүүлэх энэ саналыг Байнгын хороо дэмжсэн нь энэ саналууд дотор орлого нэмэгдүүлэх  саналууд бол тусгагдаад нийтэд нь 41.5 тэрбумаар нэмэгдүүлж болох юм байна гэсэн үндсэн дээр манай гишүүд энэ саналыг дэмжсэн гэж би ойлгож байна.


Монгол Улсын  Ерөнхийлөгч болон  бусад Байнгын хороогоор хэлэлцэгдээд орж ирсэн энэ саналын тоо бол 160 санал байгаа.  Энэ санал дээр   уг нь бол энэ 160 саналыг тус бүрчлэн  хэлэлцээд санал хураах ёстой.  Хэлэлцэхэд энэ саналыг тавьж байгаа гишүүн болон Монгол Улсын Ерөнхийлөгчийн төлөөлөгч,  бусад энэ санал гаргасан субъектүүд энэ саналаа тайлбарлаад ингээд санал хураах ёстой. Саналыг тайлбарлая, энэ дээр саналаа хураалгая гэсэн саналтай гишүүн бол ганцхан Дэмбэрэл гишүүн байсан. Дэмбэрэл гишүүн энэ тайлбараа хэлсэн байгаа, би Их Хурлын чуулган дээр тэр саналаа тайлбарлаж хураалгах юм байна гэж ойлгосон. Бусад  энэ саналуудыг тайлбарлаж хураалгая гэсэн ийм санал гараагүй.  Баяртсайхан гишүүн мөн энэ саналуудаа хураалгаж, өөрийн саяны тавьж байгаа саналуудыг хэлэлцүүлж санал хураалгаж болохоор байсан. Яг санал хураалгах үед Баяртсайхан гишүүн өөрөө байгаагүй.  


Ийм учраас энэ чуулган дээр  хэлж  санал хураалгах юм байна гэж ойлгож байна. Ер нь өнөөдөр энэ  саналуудыг хэлэлцээд нэгэнтээ санал гаргасан гишүүд өөрсдөө тайлбарлаж  энэ саналыг хураалгана гэвэл  хураалгах ёстой гэж би бодож байна. Зөвхөн энэ саналууд  бол Төсвийн байнгын хороогоор дэмжигдээгүй санал гэдгээр л орж ирж байгаа. Энд түүнийг аваад хогийн саванд шидсэн ч гэдэг юм уу, таслаад Их Хурал дээр энэ саналуудыг хураалгахгүй болгосон тийм асуудал бол байхгүй ээ.


Ц.Нямдорж: 10 сая төгрөгийн тайлбарыг хэлье, Бадамдамдин гишүүн.


Р.Бадамдамдин:  Орон нутгийг хөгжүүлэх нэмэлт хөрөнгө оруулалтыг 7.6 тэрбум төгрөгөөр баталъя гэдэг  ийм саналыг  Наранцацралт гишүүн Байнгын хороон дээр гаргасан. Тэгээд санал хураалгаад гишүүд дэмжсэн.  Наранцацралт гишүүн тайлбарлах байхаа.

Д.Лүндээжанцан: Хэлмэгдэж, цагаатгагдсан иргэн өөрөө юм уу, түүний гэр бүл, амьд байгаа хүмүүст энд орон сууцны нөхөх олговор олгох тухай асуудал үе шаттай явагдаж ирсэн. Жилд 150  орчим сая төгрөг төсөвлөж ирсэн. Одоо 46 хүн байгаа. Цаашаа бол нэмэгдэхгүй. Энэ бол төсвийн төсөлд 50 сая төгрөг  сууж орж ирсэн. Өнөөдрийн 50 сая төгрөг гэдэг маань энэ 46 хүний орон сууцны асуудлыг шийдэхэд ёстой хаанаа ч хүрэхгүй байгаа учраас МАХН-ын бүлэг, Улсын Их Хурал дахь Ардчилсан намын гишүүд санал гаргаад ингээд 100 сая төгрөгөөр нэмэгдүүлээд 150 сая төгрөг болгоё гээд шийдсэн. Тэгэхээр Байнгын хорооны дүгнэлт болоод санал хураах томъёолол дотор цагаатгах иргэдэд  орон сууцны  нөхөн олговор олгох арга хэмжээнд 100 сая төгрөг төсөвт тусгах гэж. Бусад нь болохоор хөрөнгө төгрөгөөр нэмэгдүүлэх, тэдээр нэмэгдүүлэх гэж санал хурааж байгаа юм. Энэ дээр мөн олон удаа яриа болж байж, Төрийн байгуулалтын байнгын хороо бол 150-ыг нэмээд тэгээд 200 сая  төгрөг гээд, үүнийг 2-З жил дотор дуусгамаар байгаа юм. Одоо үүнийг хүлээж байх  чадвартай хүн үлдэхгүй байгаа юм. 

Үүнийг Бадамдамдин даргаа, энэ чинь 100 сая төгрөгөөр нэмэгдүүлье гэж ярьсан шүү дээ, хоёр талдаа яриад, 100 сая төгрөгөөр нэмэгдүүлэх. Тэгээд  50 сая төгрөг төсөвт суусан. Тэгээд 150 сая төгрөг нь урьдынхаа хэмжээнд байлгая гэж. Тэгэхээр үүнийг яахаараа 150 сая төгрөг төсөвт тусгах гээд томъёолоод оруулсан юм бэ? Нэмж гэдэг үгийг нэмж ойлгож байгаа тэр зөв үү? Буруу юу?

Ж.Наранцацралт: Төсвийн байнгын хороон дээр 7.6 тэрбум төгрөгийг орон нутгийг дэмжих хөрөнгө оруулалт гэж санал  гаргасан учир нь тэр урьд нь  өнгөрсөн 4 жилд гишүүдэд олгоод байсан 1О, 1О сая төгрөгнөөс их өөр ойлголт юм.  Баяртсайхан гишүүн өөрөө мэдэж байгаа. 10, 10 сая төгрөг гишүүдэд өөрсдөөр нь хуваарилуулж байхад юм хэлдэггүй байсан. Энэ бол шууд  Сангийн яамаар тухайн бүс нутаг, тойрогт нэн чухал шаардлагатай байгаа хөрөнгө оруулалтыг санхүүжүүлэхэд өөрсдийнхөө гишүүдийн очих болгонд нь тавьж байдаг саналуудаа нэгтгээд хийх нь зүйтэй гэсэн ийм санал юм байгаа. Өнөөдөр гишүүд тойрог дээрээ очдог, тодорхой санал тавьдаг, энэ нь хэрэгждэггүй. Эргээд гишүүд ямар нэр нүүр хүлээдэг юм бэ гэхээр бүгдээрээ худалч,  худлаа амлагч, өөрсдөө төсвийн ямар ч саналгүй. Ядахдаа  орон нутагт чиглэсэн  тухайн  7-8 суманд  100 сая төгрөгийн төсвийн санал гаргаж чадахгүй бол  Их Хурлын гишүүн гээд яваад ч яах юм бэ?  Тэр бол гишүүд өөрсдөө тарааж өгч байгаа 10 сая төгрөгөөс их өөр бодлого юм шүү, үүнийг гишүүд маань зөвөөр ойлгоорой. Үүнийг заавал тараах гээд байгаа шаардлага байхгүй. Үүнийг 4-5 гишүүд хамтраад  тойрогтоо томоохон юм хийж болно.  Тухайлбал Улаанбаатар хотын 20 гишүүн 2 тэрбум төгрөгөөр бодитой  зүйл хийж болно. Өөрсдийнх нь саналд тулгуурлан Сангийн яамнаас холбогдох хөрөнгө оруулалтыг санхүүжүүлэх ийм бодит зорилгоор орж ирсэн юм.

Хоёрдугаарт, магадгүй төсөв хэлэлцэж байх үед гишүүд санаачлагатай, эсхүл овсгоотой илүү дутуу хөрөнгө ийш тийш нь илүү хуваарилуулж чаддаг ийм байдал байхыг би үгүйсгэхгүй.  Тийм учраас гишүүдэд бас тодорхой  хэмжээгээр энэ тэгш орон нутгийн хуваарилалт, хөрөнгө оруулалтын хуваарилалт болж чадна гэж би ойлгосон. Өөр ойлголт байхгүй. 

Ц.Нямдорж:  Энэ асуудлаа их зөв талаас нь тайлбарлаж, зөв ойлгуулахгүй бол   бас л мушгиад явчихдаг шүү.  Хэвлэл дээр ч гэсэн.

Г.Адъяа: Төсвийн зарлагын хяналтын дэд хорооны  дүгнэлттэй холбогдуулж хоёр асуулт асууя. 

Төсвийн ерөнхийлөн захирагчдын урсгал зардлыг 2 тэрбум төгрөгөөр хямдруулах боломж байна гэсэн байна. Энэ дээр ямар тодорхой арга хэмжээг авах шаардлагатай гэж үзэж байна вэ гэсэн нэг дэх асуулт байна. 

Хоёрдугаарт, энэ дүгнэлт дотор зарим яамд  орон тоогоо илүү батлуулж аваад, тэгээд түүгээрээ аппаратынхаа ажилтнуудын цалинг нэмэгдүүлэх ажлыг хийсэн байна гэж байна. Энэ  бол үнэхээр Төсвийн  хуулийг зөрчсөн томоохон зөрчил л дөө. Энэ ямар яамдууд дээр гараад байгаа юм бэ? үүнийг засах талаар шийдвэртэй ямар арга хэмжээ авах гэж байна вэ гэсэн ийм хоёр асуулт байна.

А.Бакей:  Төсвийн зарлагын хяналтын дэд хорооноос  Үндэсний аудитын газраас гаргасан саналыг нэлээд нухацтай хэлэлцсэн. Үндэсний аудитын газар бүх шатны  удирдлагын  зардлыг хямдруулах бололцоо байна. Энэ хүрээнд хоёр тэрбум төгрөгөөр хэмнэлт хийх боломжтой гэсэн ийм дүгнэлт хийсэн байсан. Гэхдээ үүнийг тал бүрээс нь авч хэлэлцээд, энэ төсвийг боловсруулахдаа яг одоо мөрдөж байгаа хуулийн хүрээнд төсвийг боловсруулсан. 

Гэтэл Төрийн албаны тухай хууль ч юм уу, Засгийн газрын тухай хууль ч юм уу, энэ хуульд өөрчлөлт оруулж байж, саяны удирдлагын зардлыг хямдруулах бололцоо байгааг үгүйсгэхгүй. Түүнээс биш яг одоогийн боловсруулаад ирсэн төсвийн хүрээнд бол хуулийн хүрээнд боловсруулсан учраас хөндөх бололцоогүй юм байна. Ер нь тийм боломж байгаа гэдгийг энэ дүгнэлтэнд оруулсан байгаа. Энэ бол зөвлөмжийн шинжтэй дүгнэлт гэж ойлгож болно.

Хоёрдугаар асуулт, орон тоог илүү батлуулж аваад хэмнэлт гаргаад,  ажилтнуудынхаа цалинг илүү бусад яамтай харьцуулахад илүү өгч байгаа асуудлыг мөн  Төсвийн  зарлагын хяналтын дэд хорооноос  тусгай ажлын хэсэг шалгаад ийм дүгнэлт хийсэн байсан. Энэ бол Барилга, хот байгуулалтын яаман дээр гарсан байна билээ. Нийтдээ  80 гаруй орон тоо батлуулаад одоогийн байдлаар  60 орчим  ажилтан ажиллуулж байгаа юм байна. Тэгэхдээ цалин нь бусад яамныхаас арай илүү байдалтай өгөгдөж байгаа юм байна. Тэгэхээр энд Төсвийн зарлагын хяналтын дэд хорооноос  зөвлөмж гаргасан байгаа. Тэр зөвлөмж дээр тодорхой дүгнэлт санал тусгагдсан байгаа. Энэ дээр холбогдох яамдуудад тодорхой санал зөвлөмж өгч байгаа.

Ц.Дамиран:  Төсвийн орлогыг 40 тэрбум төгрөгөөр нэмэгдүүлээд, яг энэ хэмжээгээрээ  зарлагыг энэ хэмжээгээр нэмэгдүүлэх  ийм санал дэмжигдээд Төсвийн байнгын хороон дээр явж байна. Ингэснээр гишүүдээс гаргасан болон МАХН-ын бүлгээс гаргасан санал нь  энэ төсвийн хэлэлцүүлгийн явцад хөндөгдөхгүй орхигдох нь ээ гэсэн ийм бодол төрж байна.

Хөрөнгө оруулалттай холбоотой үнэхээр заавал шийдэх ёстой ийм асуудлууд зөндөө байгаа. Жишээ нь, Баруун чиглэлийн босоо тэнхлэгийн зам байна. Бид нар хоёр усан цахилгаан станц баруун бүсэд барьж байгаа, Тайширын станц, Дөргөний станц. Энэ хоёр станцын  Дөргөний станцы ирэх жилийн 11 сард эхнийхээ турбинийг эргүүлнэ, цаашид дараагийн жил нь эргүүлнэ. Гэтэл энд усан цахилгаан станц ажиллуулдаг  мэргэжлийн ажилчид Монголд байхгүй, ийм том станцуудыг  ажиллуулах. Тийм учраас  бид нар 2006 онд энэ станцууд дээр ажиллах инженер, техникийн ажилтнуудыг бэлтгэх ёстой. үүнтэй  холбогдуулаад энэ хоёр станцын нэгжийн зардлыг нэмэгдүүлье гэсэн санал хураагдаад дэмжигдээд явж байгаа, гэх мэтчилэнгээр ийм олон саналууд байна. 

Тийм учраас Засгийн газраас өргөн мэдүүлсэн 2006 оны хөрөнгө оруулалтын  73 тэрбум төгрөг дотор нь багтаагаад сайд нарын багцыг дотор нь зохицуулж болох уу, энэ талаар Сангийн яам ямар бодолтой байгаа вэ? Зарим сайд нарын багцанд нь тохируулаад хийж болно. Заримыг ерөнхийдөө Засгийн газраас өргөн мэдүүлсэн энэ 73 тэрбум төгрөгийн хөрөнгө оруулалтыг дотор нь зохицуулаад зарим объектыг хасаад, заримыг нэмэгдүүлэх ийм арга хэмжээ  авч болох уу? үүний талаар би байр суурийг сонсоё.

Хоёрдугаарт, 2006 оны хөрөнгө оруулалтын төлөвлөгөөнд орж ирсэн  объектууд би түрүүн хэлэлцэх эсэх дээр ярьж байсан. Төсөвт  өртөг нь тодорхой биш байна. Жишээлбэл, 30 км цахилгаан дамжуулах шугам, 70 км цахилгаан дамжуулах шугамын өртөг нь ижилхэн байхаар тавьсан байгаа юм. Тийм учраас энэ төсөвт өртгүүдийг эргэж хянаад, ерөнхийдөө хөрөнгө оруулалтыг дотроо зохицуулж болох уу гэсэн асуудлаар л тавих гээд байна л даа. Энэ талаар л байр сууриа хэлж өгөөч гэж хүсч байна.

Р.Бадамдамдин:  Эдийн засгийн байнгын хороон дээр энэ асуудал хэлэлцэгдээд, дэмжигдсэн юм байна. Тэгээд манай Байнгын хороон дээр дэмжигдээгүй. Энэ дээр  өчигдөр ямар нэгэн тайлбар  сонссон юм байхгүй. Одоо  Сангийн яамны болон Засгийн газрын тайлбарыг сонсоод энэ  дээр санал хурааж болно.

Ц.Дамиран: Тэгэхээр би Бадамдамдин даргаас ийм юм асуух гэж байна л даа. Нэгэнт бид ерөнхий зарчмаа тохирсон. Сая   Төсвийн байнгын хорооноос оруулж ирж байгаа саналаар бол гишүүдийн гаргасан саналуудыг бүгдийг дэмжихгүй байхаар санал хураалгахаар оруулж ирж байгаа юм. Тийм учраас үнэхээр шаардлагатай байгаа ганц нэг жижигхэн юмнууд байгаа л даа.  Би бол Төсвийн зарлага талыг нэмэгдүүлэхгүйгээр, Засгийн газраас  орж ирсэн хөрөнгө оруулалтынх нь багцад нь багтаагаад үнэхээр зайлшгүй шаардлагатай зарим хөрөнгө оруулалтыг оруулж, заримыг хасах ийм арга хэмжээг зохицуулах боломж байгаа юу? Төсвийн байнгын хороо ямар бодолтой байна вэ л гэж асуух гэж байна.  Эдийн засгийн байнгын хорооны хувьд тодорхой санал байгаа,  багцанд нь тохируулаад, жишээлбэл энэ дотор огт төсөвгүй юмнууд зөндөө явж байгаа юм, баримжаагаар бичсэн юмнууд зөндөө байгаа.  Төсөвт өртөг нь ний нуугүй хэлэхэд зарим нь хаа хамаагүй, зарим нь дэндүү бага.  Жишээ нь ЗО км  цахилгаан дамжуулах шугамын өртөг  7О км  цахилгаан дамжуулах шугамын өртөгтэй ижилхэн байхаар энд оруулсан байгаа юм, тийм байж болохгүй шүү дээ.

Тийм учраас төсөвт өртөгт нь эргэж хяналт хийгээд, зохицуулаад нийтэд нь Засгийн газраас оруулж ирдэг хөрөнгө оруулалтынх нь багцад нь багтаагаад зарим юмыг нааш цааш болгох ийм боломж байгаа юу л гэж асуух гэж байгаа юм. 

Р.Бадамдамдин:  Үүний одоо би шууд одоо боломж байгаа  байхгүй гэж хэлж мэдэхгүй шүү дээ. Ер нь Байнгын хороон дээр энэ асуудлыг  санал гаргаад ярилцах ийм боломж байсан. Тэгж ярилцаагүй.  Энд ярилцаж байгаа нь Засгийн газар энэ дээр боломж байгаа байхгүй талаар саналаа хэлж болж байна.  Би бол Байнгын хороог төлөөлөөд ч юм уу, Засгийн газрыг төлөөлөөд энэ боломж байгаа байхгүй гэж  хэлж  мэдэхгүй. Та бид хоёр ижилхэн гишүүд, нэг саналтай. Би бол орж ирээд заалтаараа батлагдсан энэ хууль мөрдөгдөх ёстой.   Сүүлд нь  баталсныг  санал хураалгаагүй, өөр саналаар санал хураалгах байсан юм, тэгээд  үүнийг  зохицуулж болно биз дээ гээд ингээд яриад байж болохгүй  л гэж бодож байна. 

Үүнийг Байнгын хороон дээр хэлэлцэхэд санал хураалгах боломж бол байж л байсан шүү дээ.

Д.Ганхуяг: Баярлалаа.  Дөрвөн асуулт асууя. Нэгдүгээр, Төсвийн орлогыг  41.5 тэрбум төгрөгөөр нэмэгдүүлж байна л даа. Үүнийг юунаас нэмэгдүүлж байна вэ? Задаргаагий нь хэлж өгөөч.  Ер нь энд  Эрдэнэтийн ногдол ашгийн 6О сая доллар тооцогдож байна уу? нөгөө талаас Эрдэнэтийн ногдол ашгийг хэдэн хувиар татаж авдаг юм бэ? Нэгэнт  зэсийн үнийн дэлхийн зах зээлийн ханш өндөр  байгаа юм чинь өөрөөр хэлбэл хувийг нь нэмэгдүүлж татах боломжтой юм биш үү.

Нөгөө талаас уул уурхайн бүтээгдэхүүний дэлхийн зах зээлийн  ханшны хэлбэлзлээс олж байгаа орлого, ашгийг  тусгай сан байгуулж ашиглана гээд байгаа. Тийм учраас үүнийгээ хурдан  хийвэл дээр юм биш үү. Тэнд  мөнгө ашиглагдахгүй хэвтээд байна гэдэг  бол өөрөөр хэлбэл  нэг утгаар  алдагдалд орж байна гэж ойлгож болох юм.

Дараагийн асуудал,  төсвийн зарлага дотор шууд зардал буюу урсгал зардал хэдэн хувийг эзэлж байна вэ? Хөрөнгө оруулалт хэдэн хувийг эзэлж гарч байна вэ өнөөдрийн байдлаар. Урсгал зардал ямар ч өртөг бий болгодоггүй гээд өөрөөр хэлбэл зарцуулагдаад дуусдаг. Хөрөнгө оруулалтын хувь бол бусад орнуудын жишгээр 15-аас доошгүй хувь байгаа, манайх хэдэн хувьтай байна вэ? 

Ер нь бол энэ төсвийн орлогыг нэмэгдүүлэх боломж бол байгаа.  Энэ дээр  тухайн улс орон хөгжлийнхөө түвшнээс, тухайн үеийн нийгэм, эдийн засгийн байдлаас шалтгаалаад жижиг дунд үйлдвэрийг аль чиглэлд дэмжих вэ гэдэг энэ бодлогыг  хийж явдаг. Мөн үүнийг төрийн төсвөөс дэмжих санхүүжилтийг ч тусгаж явдаг. Тэгээд жижиг, дунд үйлдвэрийн эрх зүйн байдлын тухай хууль санаачлагдсан. Энэ дээр гол нь юу шийдэгдэх вэ гэхээр шалгуур үзүүлэлт, ямар чиглэлийг дэмжих юм бэ гэдэг юм шийдэгддэг. Өнөөгийн байдлаар манай улс олон улсын жишгээр бол  9О хувь нь жижиг дунд үйлдвэр гээд,  тэгээд энэ ерөөсөө хэрэггүй юмаа гээд. Энэ бол ингэж болохгүй юм. Өөрөөр хэлбэл  тухайн улс оронд юу шаардлагатай байна вэ гэдгээсээ жижиг, дунд  үйлдвэрээ дэмжих субъектээ тодорхойлдог. Тэгэхээр энэ чиглэлд жижиг дунд үйлдвэрийг дэмжихэд өөрөөр хэлбэл ямар хөрөнгө тусгагдсан юм бэ? Өнөөдөр бидэнд боловсруулах үйлдвэр, үйлдвэрлэлийн салбарыг дэмжих шаардлагатай байна. Үүнийг шийдэхгүйгээр ажлын байр, иргэдийн орлогыг нэмэгдүүлнэ гэж байхгүй ээ.  Эрүүл мэнд, боловсролын  салбар, өргөн хэрэглээ, хүнсний бараанаасаа эхлээд тэр чигт бүх ажлынхаа байрыг гаргачихаж байна. Энд төрийн бодлого чиглэгдэхгүй байна. Үүнтэй холбоотой ямар нэгэн төсөөлөгдсөн юм байна уу? 

Дараагийн нэг асуулт Мэргэжлийн сургалтын төвд 3.2 тэрбум төгрөг төсөвлөгдсөн байна. Энэ зүйтэй. Гэхдээ ганцхан  төрийн төсвийн  хөрөнгө оруулалтаар тусад нь нэг юм барьчихаад,  зах зээлийн ямар түвшний хүн шаардаж байна вэ гэдгийг мэдэхгүй нэг дарга энд тэндгүй сууж байдаг  болох юм бол яг хуучнаа давтана шүү. Бусад орны жишгээр бол мэргэжлийн холбоотой хамтарч, хамтарсан хөрөнгө оруулалтаар хийж байгаа. Тийм учраас  3.2 тэрбум төгрөгийг зарцуулахдаа энэ чиглэлд анхаарч ажиллах боломж байна уу? Хамтарсан хөрөнгө оруулалтаар хийгээч ээ. Барилгын салбар гэхэд л холбоодоор нь дамжуулаад хийх боломжтой, тэгвэл энд амьд харилцаа бий болно. Үнэхээр мэргэжилтэй ажилтан бэлтгэж  чадна. Дангаар нь хийхэд өөрсдөө мэдэхгүй байж хөрөнгөөр юм барьчихаад тэгээд ингээд суугаад байдаг сэтгэлгээ хоцрогдлоос салах хэрэгтэй байна  гэсэн энэ санал дээр ямар саналтай байна вэ? 

Р.Бадамдамдин: Төсвийн орлогыг 51.4 тэрбум төгрөгөөр нэмэгдүүлж баталсан. Энд Үндэсний Аудитын газраас  Төсвийн зарлагын хяналтын дэд хороо дэмжсэн, Эрдэнэт  үйлдвэрээс Төсөвт  төвлөрүүлэх орлогыг 10 тэрбум төгрөгөөр нэмэгдүүлье гэсэн тусдаа санал байгаа.  Энэ  41.5 тэрбум дотроо ороод явж байгаа гэж ойлгож байгаа.

Жижиг дунд  үйлдвэрийг хөгжүүлэх гэдэг дээр дэд бүтцийн хөгжүүлэх хөрөнгө оруулалтад  60 гаруй тэрбум төгрөг орж ирсэн. Дээр нь бүс нутагт 7.6 гээд нэмж байна. Эд нар бүхэлдээ жижиг,  дунд үйлдвэрийг хөгжүүлэхэд зориулагдаж байгаа. Жижиг дунд үйлдвэрийг хөгжүүлэхэд таатай орчин бий болгох, дэд бүтцүүдийг нь бий болгох ийм чиглэлээр оруулж байгаа хөрөнгө оруулалт гэж үзэж байгаа. Урьд оныхоос ч гэсэн нэмэгдээд орж ирж байгаа ийм хөрөнгө оруулалт байгаа юм. Ер нь бол  жижиг, дунд үйлдвэрлэлийг хөгжүүлэх, аль салбарыг нь түлхүү хөгжүүлэх энэ бодлого гээд үүнийг татварын  бодлогоор  бусад бодлогуудаар удаан хугацааны ийм л бодлого явах ёстой. Жил жилийн төсөвт түүнийгээ тооцоод явах болохоос биш, төсвөөр бүхэлдээ үүнийг нэг жилийн дотор шийдвэрлэх асуудлууд биш л дээ. Дэд бүтцийг нь хөгжүүлэх ч байдаг юм уу тэр таатай орчин, бололцоог гаргах ийм зүйлүүдэд хөрөнгө оруулж байгаа. 

Татварын багц хууль Улсын Их Хуралд өргөн баригдсан байгаа. Энэ хуулийн ажлын хэсэг  нэлээн идэвхтэй ажиллаж байгаа. 12 дугаар сард хэлэлцэж батлах байх гэж бодож байна. Энэ татвараар гол нь эдийн засгаа удирдах, аль салбарыг нь түлхүү хөгжүүлэх, ямар үйлдвэрлэлийг илүү хөгжүүлэх гэх мэтчилэн үүнийг түлхүү бодож тооцож, тусгах ёстой гэж бодож байна.

Мэргэжилтэй ажилчид бэлтгэх асуудлыг сүүлийн үед их хурцаар  тавигдаж байгаа. Энэ жил энэ төсөвт анх удаа  үүнд зориулж,   З тэрбум төгрөг тусгалаа. Үүнийг яаж бэлтгэх вэ гээд энэ дээр бэлэн хариулт алга байна.  Энэ дээр мэдээжийн хэрэг Их Хурлын гишүүдийн санал, онол ч гэсэн чухал болох байх. Энэ дээр Засгийн газар тодорхой төсөл төлөвлөгөө гаргаж хэрэгжүүлэх байх гэж ойлгож байна.

Ц.Нямдорж: Зарлагатай холбоотой нэг асуулт байсан. Урсгал зардал хэд байна вэ? Хөрөнгө оруулалт хэд байна? Хөрөнгө оруулалт нь хэдээр нэмэгдэж байна гэсэн асуулт байсан.

Р.Бадамдамдин:  Урсгал зардлыг  636 тэрбум төгрөгөөр тооцсон. Энэ нь  энэ 2005 оныхоос 67.3 тэрбумаар өсч байгаа юм.  Хөрөнгө оруулалт 73 тэрбумаар Засгийн газраас орж ирсэн санал байна.

Ц.Нямдорж: Завсарлая

Хуралдаан 11.00-11.30 цагт завсарлав.

Д.Одбаяр: Зарлагын хяналтын дэд хороотой холбоотой нэг асуулт байна.

Зарлагын хяналтын дэд хорооны хуралдааны үед орон нутагт  ялангуяа орон тоо их байдаг  энэ цагдаагийн байгууллагуудын төсөв орон тоогоор нь ажиллахад хүрэхгүй тийм цалингийн сан баталж өгдөг гэсэн юм яриад байна. Энэ Зарлагын хяналтын хорооны хуралдаан дээр яригдсан уу? нэгд.

Хоёрдугаарт,   энэ саналын шинжтэй. Нийгмийн бодлогын байнгын хорооны дүгнэлтэнд нэг үг орсон. Сүүлийн үед нэр томъёон дээр бид нар анхаарахаа болиод байна.  Гадуур сонин хэвлэл гээд ерөнхий түвшиндээ бол алдаатай юмнууд бол их л байна. Одоо энэ  Улсын Их Хурлын танхимд орж ирж болохгүй юм байгаа.

Засгийн газрын үйл ажиллагааны мөрийн хөтөлбөр гэсэн  өгүүлбэр яваад байна. Энэ ямар бичиг баримт яваад байна. Үндсэн хуулин дээр Засгийн газрын үйл ажиллагааны  хөтөлбөр гэж байгаа. Одоо Байнгын хорооны дүгнэлтэнд иймэрхүү маягаар буруу томъёолол орж ирвэл цаашдаа дүгнэлт  маань хүртэл  хууль ёсны дүгнэлт мөн үү гэдэг асуудал гарч ирнэ. Энэ дээр би санал маягтай  юм хэлье. Засгийн  газрын Ерөнхий сайд ч гэх шиг, тийм яамны сайд ч гэх шиг  Үндсэн хуульд томъёолсон томъёолол оноосон нэрнээс бусдаар  дүгнэлтэнд  ийм өгүүлбэр орж ирж байгаа нь цаашдаа даамжрах юм бол бидний хийж байгаа ажил хуульд нийцэж байна уу?  үгүй юу гээд ийм юм болно шүү. Энэ дээр Нийгмийн бодлогын байнгын хорооны дүгнэлт дээр тийм үг сонсогдсон.  Энэ санал маягтай. Тийм баримт байдаг юм уу, ямар баримт гэж асуултай нь биш. Энэ дээр анхаарах ёстой.

Ц.Нямдорж: УИХ-ын гишүүн Д.Дэмбэрэлийн урилгаар Ховд аймгийн Алтай сумын 11 жилийн дунд сургуулийн багш нар манай чуулганы үйл ажиллагаатай танилцаж байна. Та бүхэнд гишүүдийнхээ нэрийн өмнөөс аз жаргал сайн сайхан бүхнийг хүсэн ерөөж, сурган хүмүүжүүлэх үйлстээ өндөр амжилт гаргахыг хүсэн ерөөе.

Ж.Наранцацралт:  Энэ Төсвийн зарлагын дэд хорооны хуралдаан энэ асуудал яригдсан юм, энэ зөвхөн цагдаагийнх бишээ. Засгийн газрын олон байгууллагуудын төсвийн зарлагын хяналтыг нэгбүрчлэн шалгаж байх, дутуу зарцуулалтыг шалгаж байх ийм шаардлага тухайн үед яригдсан. Ер нь  энэ жилийн хувьд тухайн байгууллага, байгууллагаар хяналтын асуудлыг шууд  гаргаж ирэх тийм боломж байгаагүй. Тийм учраас  ирэх жилийн төсөвт энэ асуудлыг нэлээн өргөн хүрээтэй шалгаж байх ийм шаардлага байна гэж үзсэн юм, хуралдаан дээр. Энэ хүрээнд зөвхөн Их Хурлын Төсвийн  зарлагын хяналтын дэд хороо биш мөн Аудитын газар, цаашилбал  Тамгын газрын Хяналтын  байгууллагууд энэ хүрээнд төлөвлөгөө гаргаж хамтран  гүйцэтгэлд нь  хяналт тавих ийм шаардлага байгаа.

Тэр байтугай олон яамдын багцын хүрээнд  хөрөнгө оруулалт  зарим хэмжээнд маш дутуу хийгдсэн зүйлүүд ч  байна. Он дуусч байхад зарим сайдын багцад хөрөнгө оруулалтын төлөвлөгөө дөнгөж 50-60 хувьтай, зарим салбарт  төсөв хэтрүүлсэн ийм зүйлүүд байгаа юм. Үүнийг яг нэгбүрчлэн хийгээгүй. Ирэх жилээс энэ асуудлыг салбар бүрээр хийж,  дүгнэлт оруулж байх нь зүйтэй гэж ярилцсан байгаа.

Ц.Нямдорж: Тэр муу нэр томъёонууд яваа байгаа талаар Одбаяр гишүүний ярьсан зүйлийг Тамгын газрын нөхдүүд анхаарах хэрэгтэй. Үнэхээр энэ хуулийн бус нэр томъёо  энэ тэнд тэнүүчлээд өөр өөр ойлголт өгөөд будлиан үүсгээд байгаа. Их Хурлын чуулганд санал хураагдахаар  орж ирж байгаа нэр томъёо, үгүүд зөвхөн хуулийн үг л байх ёстой. Тийм учраас энэ оруулж ирж байгаа асуудал дээрээ Тамгын газрын орлогч Нарантуяа дарга нэгбүрчлэн хуультай тулгаж зөвхөн хуулийн үг үсгээр  саналууд оруулж ирж байгаарай. Одбаяр гишүүний  шүүмжлэлтэй саналыг хүлээж авахаас өөр аргагүй.

Р.Буд: Төсвийн зарлагын хяналтын дэд хорооны дүгнэлтүүдэд төсөвт орлого дайчлах  боломж байгаа талаар дурдсан байгаа.  Энд би нэг жишээ дурдая. Жишээлбэл сургалтын төрийн сангаас олгосон хугацаа хэтэрсэн  зээл болох 4.3 сая долларын ЗО хувь буюу түүнтэй тэнцэх 1.7 тэрбум төгрөгийн авлагыг барагдуулах замаар төсвийн орлогыг нэмэгдүүлэх боломж байна гэсэн энэ мэтчилэнгээр олон санал ирсэн байгаа. Тэгэхээр Үндэсний аудитын газар  Улсын Их Хурлын дэргэдэх байгууллага.  Төсвийн хяналтын дэд хороо бол Их Хурлын бүтцийн байгууллага. Эдгээр байгууллагаасаа гаргасан саналд хүндэтгэлтэй хандаж болоогүй юу? Эсхүл буруу  санал дэвшүүлсэн гэж үзсэн үү? Нэгдүгээрт.

Энэ мэтчилэнгээр нэлээд орлогууд  зардалд тусахгүйгээр үлдэж байна. Үүнийг ямар зориулалтаар ашиглах гэж байна вэ гэсэн нэгдүгээр ийм асуулт байна.

Хоёрдугаарт, энэ оны төсөв хэмнэгдэх юм байна. 40-өөд тэрбум төгрөгийн хэмнэлт гарна гэж байгаа боловч одоо хүртэл санхүүжигдээгүй ажил нэлээд байна гэсэн ийм зүйлийг Байнгын хорооны дүгнэлтэнд дурджээ. Тэгэхээр энэ хоёр хоорондоо баланслахгүй байна үүний учир нь юу юм бэ? Нэг талаасаа хэмнэлт гарна гээд, нөгөө талаасаа санхүүжигдээгүй үзэгдэл их байна гэсэн дээр хариулж өгөөч.

Гуравдугаарт,  төсвийн хүрээний  гарч байгаа энэ хэмнэлтээр одоо энэ онд зохицуулалт хийх боломж бий юу? Жишээлбэл би Дэмбэрэл гишүүний яриад байгаатай санал нэг байна. Би үүний дараа  хоёр дахь хэлэлцүүлэгт, ялангуяа Замын сангаас санхүүжих, ирэх онд болон энэ онд хүлээгдэж байгаа  гүйцэтгэлийг  объектынх нь нэр төрлөөр гаргаж ярина гэж ойлгож байгаа, тэр зөв үү? Ийм З асуулт байна.

Ж.Наранцацралт:  Төсвийн орлогыг нэмэгдүүлэх олон санал байгаа. Зөвхөн Үндэсний аудитын газраас гадна, Зарлагын хяналтын газрын дэд хороо, цаашилбал гишүүдээс гаргасан санал, бүлгүүдээс гаргасан санал. Энэ бүрийг нэгбүрчлэн үзээд тэр 41.5 гэсэн  төсвийн орлогыг нэмэгдүүлэх энэ тоо бол зүгээр тэнгэрээс аваад ирсэн тоо биш. Энэ бүх орлогын асуудлуудыг Сангийн яамныхантайгаа ярьж байгаад ингэж нэгтгэж гаргасан тоо. Тийм учраас төсвийн орлогыг нэмэгдүүлэх энэ санал дээр төсвийн орлогыг нэмэгдүүлэх талаар гарсан бүх саналуудаас тохирч оруулж ирсэн гэдгээр ойлговол зүгээр байх гэж бодож байна. Энэ 41.5 тэрбум төгрөгийн төсвийн орлогыг нэмэгдүүлэх санал бол энэ Аудитын санал энэ дотор явж байгаа. Ялангуяа Аудитаас гарсан тэр  хугацаа хэтэрсэн зээлийг төлүүлэх асуудлууд,  манай Төсвийн  зарлагын хяналтын дэд хорооноос гаргасан хэд хэдэн саналууд  энэ 41.5 тэрбум төгрөгийн орлого дотор явж байгаа.

Төсвийн хэмнэлт байгаа түүний зарцуулалтыг яах вэ гэж асуугаад байна л даа.

Н.Алтанхуяг:  Батхүү сайдтайгаа ярихгүй бол би шууд хэлэхэд хэцүү. Бид нар энэ төсөв дээр Төсвийн ерөнхийлөн захирагч нэг бүрээр нь хөрөнгө оруулалтын дүнг гаргаад өгсөн байгаа л даа. Төсвийн ерөнхийлөн захирагч маань ч гэсэн өөрсдийнхөө юмыг үзээд   хувийн хөрөнгө оруулалтаар урьдчилан гүйцэтгээд тэгээд төсвөөс авах хуваариа харж орж ирсэн байгаа. Хэнтий рүү явсан зам дээр жаахан өөр асуудал ярьсан. Тэгээд жилийн дараа мөнгө авах гэрээ хийчихсэн нэг ийм нөхцөлтэй учраас мөнгө нь бүрэн тавигдаагүй гэж Батхүү сайд ярьсан юм. Төсвийн ерөнхийлөн захирагчдад ямар боломж  байдаг вэ гэхээр энэ оны төгсгөл болоод ирэх оныхоо хөрөнгө оруулалтынхаа арга хэмжээнүүдийг дахин Засгийн газраар хэлэлцэх үед зохицуулалт хийх боломжтой, төсөв дотроо гэж ойлгож байгаа.

Ц.Нямдорж: Сайд  аа маш тодорхой асуулт Буд гишүүн асуугаад байгаа шүү дээ.  5 тэрбум төгрөгийн барьсан замыг нь Монголын талын хөрөнгө  энэ төсөвт суугаагүй байна. Үүнийг зохицуулалт хийж өгөх бололцоо байгаа юу гэж  энэ Хэнтийн чиглэлийн асуудлууд асуугаад байна. Одоо энэ 2006 оны төсөвт нэмэхгүйгээр, 2005 оны төсвийн гүйцэтгэл хөрөнгө оруулалтынхаа зардал дотор гүйлгээд тэр барьчихсан замын 5 тэрбумыг өгөх тийм бололцоо гарах уу л гэж асуугаад байсан.

Н.Алтанхуяг: Буд гишүүн бүрэн төгс мэдэхгүй байж магадгүй шүү уучлаарай. 2004 оны эцэст Төсвийн ерөнхийлөн захирагч Батхүү сайд маань өөрийнхөө төсвийн зохицуулалтыг хийгээд  миний ойлгож байгаагаар. Хэнтий рүү явж байгаа замын мөнгийг ажил нь хийгдсэн юм байна, тэгэхдээ төсвийн хуваарьт ороогүй ч гэсэн  мөнгөнөөсөө зохицуулж өгөөд бараг тэрбум гаруй төгрөгийг зохицуулж өгсөн байгаа 1 тэр 700 сая төгрөг. Тэгээд одоо гүйцээж авья гээд байгаа. Батхүү сайд надад хэлэхдээ арай гүйцээх боломжгүйгээр тавигдсан байгаа. 

Р.Буд:  хөрөнгө оруулалтыг зам барилгын ажилд татна гэвэл их хэцүү болно шүү дээ. Яагаад орхисныг гайхаад байгаа юм.

Н.Алтанхуяг: Төсвийн ерөнхийлөн захирагчдынхаа саналыг аваад тэд нар маань салбар дотроо яг тэргүүлэх ач холбогдолтой, яг энэ ондоо багтааж барагдуулах ёстой өр гэдэг юм уу, хөрөнгө оруулалт юу байна вэ гэдгийг авсан шүү дээ. Тэгээд Хэнтийн зам дээр хоёр зүйл ярьж байгаа. Би түүнийг нь хэлэхээс нэгд, тендерийн тухай асуудал ярьж байгаа, хоёрдугаарт, төлбөр нь их шахуу байгаа тухай  хоёр асуудлаас болоод Батхүү сайд энэ ирэх оных нь хувьд  дутуу тавьсан юм билээ. Өнгөрсөн онд төлөвлөгөөнд байхгүй байхад нь тэрбум  700 сая төгрөг өгсөн.

Ц.Нямдорж: Өөр ажлууд байгаа л даа.  Өөрийнхөө зардлаар улсын ажил хийсэн компаниудын мөнгийг  удаалгүй өгдөг журамд шилжих юм хэр зэрэг явж байгаа юм бол. Миний мэдэхээр нөгөө Хөвсгөлийн өндөр хүчдэлийн шугамыг татчихсан шүү дээ, тэр мөнгийг төлөөд дууссан уу? Баянхонгор дууссан. Одоо зам дээр асуудал байгаа юм байна. Түүнийг нь Алтанхуяг сайд сайн судлаад яаж  зохистой шийдвэрлэх ийм асуудал байгаа бол гэдгийг нэг сайн яриач. Ер нь зарчим бол үнэхээр Засгийн газар өөрөө амлалт өгөөд, хүний хөрөнгөөр зам бариулчихсан бол өөрийнхөө талын хүлээсэн үүргийг нэг ч хоног хожигдолгүйгээр биелүүлж, итгэл дааж ажиллаж сурах хэрэгтэй.  Хүнээр юмаа хийлгэчихээд  мөнгийг нь өгөлгүй 3-4 жил унждаг явдал манайханд байдаг шүү, ийм асуудал огт байж таарахгүй.

Төр засаг нь үнэн юм ярьдаг, хийдэг байх хэрэгтэй, түүнийгээ сайн үзээрэй.

Э.Бат-Үүл:  Би МАХН-ын бүлгээс гарсан дүгнэлттэй холбогдуулж асуух асуулт байна, Идэвхтэн даргаас, нэн ялангуяа  Мянганы замтай холбогдсон асуудлаар.

Идэвхтэн даргаа, нэгдүгээрт, Мянганы замыг барих үйл ажиллагаанд  миний тухайн үедээ мэдэж байсан мэдээллээр 5 мянган хятад ажилчин орж ирж байсан. Ажиллах  хүчинд ногдуулдаг төлбөр болох  80 доллартай тэнцэх хэмжээний төлбөрөөс чөлөөлөгдөж  байсан 5 мянган ажилчид, жил бүр.  Яагаад ийм зүйл хийсэн юм бэ? Нэгдүгээрт.

Хоёрдугаарт нь, Мянганы зам дээр  мөн Хятадын компаниуд орж ирсэн. НӨТ болон гаалийн  бүх татвараас  чөлөөлөгдөж Мянганы зам барих үйл ажиллагаанд хятадын компаниуд орж ирсэн. Монголоос хоёр компани л туслан гүйцэтгэх хэлбэрээр, Улаанбаатараас Өндөрхаан хүрэх зам дээр ч юм уу, жишээлбэл ажиллаж байсан.  Бас энэ яагаад ийм зүйл хийсэн юм бэ? 

Гуравдугаарт, бидний аз болоход цаадах  Хятадын  компани нь хулхины компани байсан юм билээ. ЗОО км замыг  хятадуудаар бариулъя. Тэгэхдээ  Сэлэнгэ аймгийн Түшигийн Улаан-Овооны нүүрсний уурхай, Алтанбулагийн чөлөөт бүсийн менежментийг Хятадуудад өгөх болзолтойгоор тэгээд мэдээжийн хэрэг   Гаалийн, НӨТ-ын бүх татварууд чөлөөлөгдөх ийм хөнгөлөлттэй нөхцөлөөр орж ирэхээр ингэж тухайн үед яригдаж байсан. Үүнийг Дэд бүтцийн яамны албаны хүн хэлсэн.  Миний ойлгож байгаагаар бол Улаан-Овоо, Алтанбулагийн чөлөөт бүс гэдэг бол хоёулаа их геостратегийн их чухал зүйл гэдэг л дээ. Энэ бол манай түүхэнд ч байдаг. Зохиолч Цэнддоо  бичиж байсан, Алтанбулагийн чөлөөт бүсийг  Хятадуудад менежментээр өгөх байсан юм бол тэр 21 онд 10 мянган гаминг хөөж байсан хувьсгалын партизанууд хэн болж  таарах вэ гэж ярьж байсан. Яагаад ийм зүйл ярьж байсан юм бэ? Би бол түрүүн  зориуд хэлсэн. Манай аз болоход Хятадын компани хулхины компани байсан байна билээ гэж.

Дөрөвдүгээр асуулт нь, Мянганы зам барихад нийтдээ 80-90  сая доллар зарсан гэж. Манай эдийн засгийн хувьд энэ их том тоо шүү дээ.  Энэ дотор би их сайн мэдэж байна. Мянганы зам барих үйл ажиллагааг дэмжсэн хүмүүсийн хандив явсан.  Маш их хэмжээний хандив явагдаж байсан. Ховд аймгийн ард иргэд нийтээрээ хандив өргөж байсан.  Тэгэхээр ийм хэмжээний мөнгийг өөрийнхөө төсвөөс  мөн ард иргэдийнхээ хандиваас бий болсон энэ мөнгийг гадаадын компанид өгч, тэдний ашиг болгон явуулдаг энэ бодлого ямар учиртай бодлого байсан юм бэ? үүнийг ерөөсөө ойлгоогүй. Энэ яагаад ингэсэн юм бэ? 

Тав дахь асуулт, Мянганы зам гэдэгт урьд нь 1996-2000 оны хооронд Ардчилсан холбоо эвсэл Засгийн эрх барьж байх үед мастер төлөвлөгөө нь хийгдээд гэрээ нь зурагдсан байсан замын төслүүдийг Мянганы замд оруулсан. Сүүлдээ аргаа бараад дэлхийн банк, Улаанбаатараас Эрдэнэсант  хүрэх замын барилгыг зогсоосон шүү дээ, санхүүжилтыг. Яагаад гэвэл наадах чинь улс төрийн зүйл болчихлоо  гээд.  Ийм төслүүдийг зогсоох хэмжээнд хүртэл асуудлыг ингэж тавьдаг нь ямар учиртай юм бэ гэдэг зүйлүүдийг асууж байна. Яагаад гэвэл МАХН-ын  бүлгийн дүгнэлтэнд  Мянганы замыг үргэлжлүүлэн барих алхмаар ухарсан гэсэн ийм зүйл орчихоод байгаа юм. Би бол  одоо зам барилга барихын төлөө байна. Гэхдээ  Монгол хүмүүс барих ёстой. 1 сая 1ОО мянган ажиллах чадвартай хүмүүсийн дотор ажиллаж  чаддаггүй  5 мянган хүн байна гэж ярьж байгаа бол худлаа шүү. Дамиран гишүүн хаврын чуулган дээр тийм юм ярьж байсан шүү.

Тэгэхээр зэрэг энэ асуудлуудын хариултыг өнөөдөр авмаар байна.

Ц.Нямдорж: Наана чинь Идэвхтэн даргын хариулах юм алга байна шүү дээ. Батхүү сайд хариулмаар л юм байна. 

Э.Бат-Үүл: Яалаа гэж, би МАХН-ын бүлгийн дүгнэлттэй холбоотой? Би тодорхой юм асуулаа, Нямдорж даргаа та Улсын Их Хурлын гишүүний асуултанд та битгий тайлбарла л даа, би асуух эрхээрээ л асууж байгаа юм. Надад Идэвхтэн дарга хариултаа өгөх ёстой.

Ц.Нямдорж: Идэвхтэн гишүүн Мянганы замыг хариуцсан ажил хийж байгаагүй.

Э.Бат-Үүл: Нямдорж дарга та болиорой. Хариул гэж байхад чинь.

Нямдорж дарга ярьсаар байгаад дахиад нэг юм сануулчихлаа. Ер нь энэ гадны ажиллах хүчин, гадны компанийг төрөөс дэмжиж зам барилгын ажил хийлгэдэг тийм улс орнууд байвал  жишээ татаж өгөөч надад.

Д.Идэвхтэн:  Асуултын ерөнхий өнгө бол 2006 оны төсвийн төсөлтэй шууд ойлгогдож байна гэж  ойлгоход хэцүү байна л даа. Ерөнхийдөө улс төрийн агуулгатай ийм асуулт тавигдаж байна гэж ойлгогдохоор байна.  Ер нь яагаад Мянганы замын барилга байгууламжийн ажилд гадны компаниуд  гадна ажилчид ороод байна вэ гэсэн агуулгатай асуулт байна. Энэ бол тендер зарлаад шалгарсан компаниуд  өөрсдөө барьж байгаа.  Монголд мөрдөж байгаа хууль журмын дагуу тендер зарлагдаад, шалгарсан компаниуд нь барьсан гэж  хариулахаас өөр арга байхгүй.

Бусад нарийн асуудлуудыг би яг энэ замын асуудлыг хариуцаж байгаагүй учраас шууд хариулахад надад бэрхшээлтэй байна.

2006 оны төсөвтэй холбогдуулж бүлгээс Мянганы замын энэ барилга байгууламжийг үргэлжлүүлэх ёстой гэсэн дүгнэлт хийсэн. 2005 онд хөрөнгө оруулалтаар төлөвлөсөн мөнгөний тал хувийг нь ашиглаагүй. Ер нь 2005 он бол урьд жилүүдэд хийгдэж байсан бүтээн байгуулалтын ажлыг  зогсоосон, саармагжуулсан ийм жил болсон гээд хэлчихэж болно. Тийм учраас бид нар үүнд үндэслэж, төлөвлөсөн хөрөнгөө бүрэн ашиглаач, тарамдуулахгүй байгаач, тодорхой зорилгод чиглүүлээч. Ялангуяа хөдөөгийн хөгжлийг дэмжсэн эрчим хүч, зам харилцаа, холбоо, дэд  бүтцэд хөрөнгийг төвлөрүүлж, хөрөнгө оруулалтыг нэмэгдүүлээч.  Мянганы замын барилга, байгууламжийн ажлыг битгий зогсоогооч ээ. 2005 онд ийм ажил хийгдэж байна шүү гэсэн агуулгаар бүлгээс дүгнэлт гаргасан байгаа. 

Ц.Нямдорж:  нэгэнт  тодорхой асуудал асуусан учраас тэр үед ажил хариуцаж байсан хоёр хүн  гишүүн болчихсон энд сууж байна. Буд, Цэнгэл хоёр аль нэг нь хариулъя.

Р.Буд:  Баярлалаа. Тэгэхээр Бат-Үүл гишүүн Мянганы замтай холбоотой нэлээн олон асуулт  тавилаа.  Энэ Засгийн газрын тогтоол бий. Засгийн газрын онцгой чухал объектыг хэрэгжүүлэхэд гадаадаас ажиллах хүч орж ирвэл чөлөөлж болно гэсэн, өнөөдөр хүчин төгөлдөр тогтоол бий. Үүний дагуу орж ирсэн байхаа гэж би бодож байна.

Хоёрдугаарт нь, НӨТ, гаалийн татвараас чөлөөлөгдсөн тухай асуудал яригдаж байна. Өнгөрсөн 4 жилд 2001 оны төгсгөлөөр Мянганы замын  том ажил өрнөсөнтэй холбогдуулаад Улсын Их Хурлаар хоёр шийдвэр гарсан. Нэг нь Мянганы замын дагуу дахь түгээмэл тархацтай ашигт малтмалыг үнэ төлбөргүй ашиглуулах. Энэ нь юу байсан бэ гэхээр замын өртөг, зардлыг хямдруулах ийм зорилгын үүднээс. Нөгөө нэг нь зам барилгын компаниуд маань олон жил машин, механизм, тоног төхөөрөмжийн хангалт хийгээгүй учраас үйлдвэрлэлийн бааз нь үндсэндээ сөнөлтийн байдалд орсон байсан. Ийм учраас мянганы замын зориулалтаар оруулж ирж байгаа  гадаад дотоодын ямар ч компанид машин механизм, тоног төхөөрөмж  нь гааль, НӨТ-аас чөлөөлөгдөх ийм  шийд гарсан. Үүний дагууд нэлээн  машин механизм, тоног төхөөрөмжийг гадаадын болон Монголын компаниуд оруулж ирсэн байдаг юм билээ. Харин энд нэг зүйлийг дашрамд хэлэхэд үүний тоо байг тэр Гаалийн газрын дарга мань мэттэй холбож ярьдаг юм гэсэн, энэ бол үндэслэлгүй  зүйлээ. Их Хурлын тогтоолтой, түүнийхээ дагуу орж ирсэн байх ёстой.

Гуравдугаарт нь, Сэлэнгийн Улаан-Уулын уурхайг барьцаалж ЗОО  км  зам барих тухай асуудал. Энэ дээр би өөрийнхөө л мэдэх юмыг ярих ёстой. Энд тухайн үед яамны удирдлагуудаас санаачлага гаргаад, бас үүнийг Засгийн газар дээр ярьсан юм билээ.  Уурхайг барьцаалж зам барих  боломжтой гэж, үүнийг Цэнгэл дарга илүү хариулах байх.  Би Сэлэнгийн чөлөөт бүсийн менежментийг өгөх тухай асуудал мэдэхгүй байна. Улаан Уулын уурхайг барьцаалах замаар  ЗОО км зам Завхан чиглэлд бариулъя гэсэн гэрээг бол  хийсэн байсан гэдгийг хэлье.

Дөрөвдүгээрт нь, 80-90 сая төгрөгийг зарцуулсан, мөн хандивын нэлээд хөрөнгө зарцуулагдсан гэж байна. Хандивын хөрөнгө их хатуу хяналтанд байсан. Дэд бүтцийн яамнаас журам баталсан. Нийт  миний санаж байгаа зөв бол  300 орчим сая төгрөг төвлөрсөн байдаг, 10-аад мянган хонь, ямаа. Энэ хатуу хяналтын дор зарцуулагдсан. Энэ бол бараг  барилга угсралтанд зарцуулагдаагүй, дандаа техник эдийн засгийн үндэслэл, зураг төсөл боловсруулах ийм ажилд зарцуулагдсан байдаг.

80-90 сая доллар зарцуулсан гэж байна. Үүнийг нийт дүнгээр нь аваад үзвэл арай үгүй ийм хэмжээнд хүрээгүй болов уу гэж бодож байна. Үүнийг тодруулах хэрэгтэй байх.

Дараагийнх нь гадаадын компаниудыг өөрийн оронд ажиллуулаад байдаг нь ямар учиртай юм бэ?  Ийм олон улсын туршлага байна уу гэж. Энэ байлгүй яахав дээ. Жишээлбэл, Азийн хөгжлийн банк ярьдаг шүү дээ. Дэлхийн олон улсын санхүүгийн байгууллагууд ерөөсөө манай гишүүн орон л юм бол та нар ажиллуулах хэрэгтэй гэж. Энэ зарчмын дагуу л орж ирсэн.  Яг одоо бодит байдал дээрээ  Мянганы зам дээр бид нар Азийн хөгжлийн банкны олон улсын санхүүгийн төсөл ч тэр. Мянганы зам дээр ч тэр. Аль болохоор Монгол ажилчдыг ажиллуулах тал дээр бүр гэрээндээ шахалт оруулж, 60-аас доошгүй хувь нь Монголын үндэсний ажилчид байг гэдэг ийм  зүйлийг тусгаж байсан.

Харамсалтай нь цаг үедээ манайд тийм мэргэшсэн ажилчид нэгдүгээрт байдаггүй, хоёрдугаарт нь, орон нутгийнх нь хүмүүсүүд ажиллаж өгдөггүй юм билээ. Жишээлбэл, Баяннуурын хажуугаар ЗОО метр зам гарсан. Тэнд бид Монгол ажилчдыг ажиллуулах гээд чадаагүй. Эхлээд 8О хүн ирсэн, дараа нь 4О-өөд эмэгтэй үлдээд тэгээд ажиллаагүй. Ийм л жишээ байдаг юм. Үүнийг та  хэрвээ нарийвчилж судалж үзье гэвэл  бүх зүйлийг нь судалж үзэх боломжтой факт, баримт бий.

Эрдэнэсантыг дэлхийн банк зогсоосон гэж байна.

Ц.Нямдорж: Асуулт  нь бол Ардчилсан холбоо эвсэл Засгийн эрх барьж байхад энэ замын талаар байгуулсан гэрээг хүчингүй болгуулсан  гэсэн асуулт тавьсан. Тийм гэрээ хүчингүй болсон уу? 

Р.Буд: Тийм гэрээ хүчингүй болоогүй. Харин ч бид нар хэмнэгдсэн хөрөнгөөрөө  ЗО км зам тавьсан. 

Э.Бат-Үүл: Ер нь бол Ардчилсан холбоо эвслийн Засгийн  газрын үед  Азийн хөгжлийн банктай  мастер төлөвлөгөөгий нь батлаад гэрээгий нь хийчихсэн ийм ажлууд байсан. Иймэрхүү юм сүүлдээ Мянганы зам гэдэг зүйл рүү хамаараад эхэлсэн. Тэгтэл Дэлхийнбанктай бас яриад Эрдэнэт, Улаанбаатар –Эрдэнэсантыг ярьж байсан. Дэлхийн банкны хөрөнгө оруулалтыг татгалзсан үндэслэлийн нэг үндэслэл нь их улс төржсөн гэсэн ийм л зүйл байсан.

Р.Буд: Бат-Үүл гишүүн минь наадах чинь тийм юм ерөөсөө байхгүй. Дэлхийн банк тэр хөрөнгийг зөвшөөрөөд бид нар 125 км зассан шүү дээ. Одоо Өвөрхангай явж үзэж байгаа бол та хичнээн сайн зам, түүнээс нааш хэмнэгдсэн З сая төгрөгөөр нь Санхүү, эдийн засгийн яам, Дэд бүтцийн яам ярьж байгаад тэр хөрөнгөөр нь гүүр эвдэрсэн Эрдэнэсантаас, Эрдэнэсантын  4 дүгээр багийн хооронд ЗО км  зам  зассан. Тэгэхээр  энэ бол ийм  л юм хийгдсэн юм.  Тэгэхээр эсхүл ташаа мэдээлэлтэй байна уу? эсхүл ёстой улс төр хийх гэж ийм юм асуугаад байна уу би  бол ойлгохгүй л байна. Ер нь Авто замын ерөнхий төлөвлөгөө Азийн хөгжлийн банкаар Ардчилсан  холбоо эвслийн засгийн газрын үед  батлагдсан нь үнэн. Тэгэхдээ сүүлийнхийг нь арай л гуйвуулаад байна л даа.

Ц.Цэнгэл: Бат-Үүл гишүүн бол үнэхээр л улс төржүүлээд л байгаа юм шиг байна. Энэ Мянганы зам бол  үнэхээрийн дэлхийн банктай анх  протокол хийсэн хүн нь бол би байна.  Эрдэнэсант Хархорин чиглэлийн 102 км замыг барьж дууссан. Тэндээс овоо их хэмжээний мөнгө хэмнэсэн. Хэмнэсэн мөнгөөрөө  ЗО-аад км зам  нааш нь нэмж тавьсан. Дахиад дээр нь Дэлхийн банктай бид нар хамгийн сүүлд   Эрдэнэсантын барьж байгуулсан замаас эхлээд Улаанбаатар хүртэл 160-аад км замын протокол хийгээд одоо энэ нь явахгүй байгаа юм. Түүнийг явуулах ёстой, тэгээд явахгүй байна. 

Ер нь энэ хүрээнд Азийн авто замын сүлжээнд бол орсон.

Ц.Нямдорж: МАХН-ын дүгнэлттэй холбогдуулж Бат-Үүл гишүүний асуултанд хариуллаа. Нэмж тодруулах асуудал байвал жичид нь тодруулаарай.

Ц.Цэнгэл:  Баярлалаа.  Нэгдүгээр асуулт, Төсвийн байнгын хороон дээр ингэж байна. Нийслэлд нэмж  5 тэрбум төгрөг оруулжээ гэсэн юм яриад байна. Энэ чинь нийслэлээс 14.7 тэрбум төгрөг бид нар татаас төвлөрүүлэхээс 5 тэрбумыг нь дэд бүтцийг нь сайжруулъя гэж үлдээж байгаа юм. Энэ шинээр ерөөсөө орж ирсэн юм байхгүй. Тэгэхээр энэ  5 тэрбум төгрөг маань манай нийслэлийн дэд бүтцэд  гэхээр зам маань ямар байгаа билээ, энэ хөдөө орон нутгаас ирсэн захын хорооллын гэрэл цахилгаан юу байгаа билээ, дулаан ямар байна вэ?  Бид нарын дулаан явж явж хүйтэн оргиод л байна гэх мэтчилэн юман дээр бид нар энэ хөрөнгөө тавихгүй бол яах юм бэ? Энэ нийслэлээс төвлөрөх хөрөнгөөс үлдэж байгаа юм шүү, түүнээс нэмж  гэж та нар оруулсан үүнийгээ хариулж өгөө? 

Хоёрдугаарт,   гадуур сонин хэвлэлээр 10 сая төгрөгийг гишүүдэд олгодог байсан, 100 сая болгоод буруу ойлголт бичүүлээд байх юм. Үүнийг бид нар хөдөө орон нутгийн хөгжилд  сайжруулах, объекттой, зурагтай, төсөвтэй ийм объектод бид нар хөрөнгө оруулалт маягаар оруулах шаардлагатай гэдгийг энд залруулмаар байна.

Гуравдугаарт, Элбэгдорж сайдаас  уг нь асуумаар байна. Тэгэхдээ алга байна. Ер нь асууя энд Алтанхуяг сайд байна. 

Энэ Элбэгдорж сайд чинь Дашинчилэнд өөрөө очиж  Мянганы замаар нь явж байгаад тэгээд үүнийг ер нь цаашид үргэлжлүүлнэ гээд олон түмний өмнө амласан. Тэгтэл энэ  2004 онд 940 сая төгрөг төлөвлөснөөс 9 км гээд түүнийгээ хассан байна, 6 км болгож, дөнгөж  100 сая болгосон. Дахиад энэ  төслийн хүрээнд  8 км-ийг л тавьчихаад байгаа. Ингээд цаашаа явдаггүй ээ. Үүнийг  яах юм бэ? үүнийг явуулах юм уу, үгүй юм уу? явуулахгүй юм бол Их Хурлын тогтоолтой, Засгийн газрын тогтоолтой юм бол үүнийгээ  хүчингүй болгох, үүнийгээ  шийдмээр байна. Тэгэхгүй бол би ард түмэнд юу хэлэх юм бэ? 

Цаашид Бат-Үүл гишүүний бас нэг асуулт байна. Манай Монгол ажилчдын барьсан зам Лүнгээс Хангайн даваа хүртэл  14 км бий. Түүгээр явж үзээд цаашаа Насны зам компани буюу одоо энэ Өндөрхааны  чиглэлд зам барьчихаад байгаа  хятад компаний зам хоёр дээр та нар яваад үзээрэй. Цаашаа бол хятадын компаний барьсан зам дээр хүн унтаж байна, наана нь ороод ирвэл энэ чинь юу билээ гээд сэрдэг ийм онигоо болсон. Тэр бол Монголын компани барьсан. Тэгэхээр энэ засмал зам, нэгдүгээрт.

Хоёрдугаарт, Буд гишүүний яриад байгаа юман дээр үнэхээрийн гадны хөрөнгө оруулалтыг өгөхгүй юм бол дахин иймэрхүү сайн технологитой компани орж ирэхгүй шүү. Бид нар үүнийг үнэхээр бодохгүй бол болохгүй болсон цаг байна. Нэг жишээ хэлье.

Насны зам компани бол хуучин Баяннуур дэржигнүүр гэж байдаг, үүнийг настангууд мэднэ, би бага байхдаа мэднэ. Түүгээр явахад 2О км-т 4 цаг явдаг. Энэ замыг Улаан сайд очиж үзсэн юм билээ. Доошоо 4 метр ухаж, хайрга чулуу хийж яг технологиор нь барьдаг юм байна. Энэ үнэхээрийн сайн зам барьдаг компани. Тэгээд манайд өөрийнхөө хөрөнгө оруулалтыг хийгээд явж байгаа. Үүнийг бид нар тэр хөрөнгө мөнгийг нь олж өгөхгүй бол энэ маягаар Монголд  хөрөнгө оруулах компани олдохгүй нь байна шүү гэдгийг хэлье. 

Ц.Нямдорж: Цэнгэл гишүүний асуултанд хариулъя. 

Дашинчилэнгийн замын хөрөнгийн асуудалд хариулъя. Сангийн яам хариулах уу? Алтанхуяг сайд хаачив?  Хэн хариулах вэ?  

Цэнгэл гишүүн ажил хэргийн журмаар  яривал яасан юм бэ? Юмаа тооцож үзэг.  

Гишүүд ээ, манай хэвлэл мэдээллийнхэн ч тэр, гишүүд ч тэр гадаадын хөрөнгө оруулалтын асуудлаар их болгоомжтой, гарцаагүй юман дээр дуугарч байх шаардлага харагдаж байна шүү. Хүн оруулж ирж ажил хийлгэчихээд, эргээд хойноос нь шороо цацдаг явдал байж таарахгүй ээ. Сайн тооцоогүй, учрыг нь  сайн олоогүй ийм үг яриа энэ гадаад хөрөнгө оруулалт, гадаад орчинд хэзээ ч сайнаар нөлөөлөхгүй шүү.  Үүнийг хэлье.

Тэр Мянганы замтай холбоотой ажил эцсийн дүндээ энэ ажил ажил болох юм бол  Монголын ард түмэнд хэрэгтэй л ажил болж дуусах юм байгаа юм шүү. Энэ асуудлыг улс төржүүлээд чинийх, минийх болгоод  янз янзын юм яриад байхаа болъё. 

Ингээд  асуулт асуух  гишүүд асуултаа асууж дууслаа. Одоо төсөлтэй холбогдуулж  гишүүдээс үг хэлэх хүн байна уу? Нэрсээ өгөөрэй. 

Э.Бат-Үүл:  Тэгэхээр  миний асуултанд хариулахдаа намайг улс төржүүлж байна гэж зэмлэлээ.  Би яг намынх нь хувьд улс төржүүлсэн гэхээсээ илүү би  та бүхэнд улс төржүүлсэн гэж үзэж байгаа бол би  гадны ажиллах хүчнийг оруулж ирж байгаа явдлыг улс төржүүлсэн гэдгийг хэлмээр байна. Та бүхэн мэдэж байгаа шүү дээ.  60-аад оны үед Европод  ажиллах хүч дутсан. Маш их хэмжээний  ажиллах хүчнийг гаднаас  ажиллах хүчин оруулж ирсэн. Өнөөдөр энэ ямар байдалд орчихоод байгаа та нар сайн мэдэж байгаа. 

Ер нь бол гадны ажиллах хүчнийг ямар ч хэрэгцээтэй, шаардлагатай үед оруулж ирлээ гэхэд их анхааралтай ханддаг нь  нийтийн жаяг ёсоо.  Манайд байж байгаа  Хятадын харьяат иргэд бол ямар нэгэн асуудалд гомдол тавих юм бол бид Хятадын Засгийн газрын дарамтанд орно, тэр бол ойлгомжтой.  Ийм юман дээр  бид энэ асуудлыг бодож явах ёстой гэж өөрөө их хатуу итгэл үнэмшилтэй байдаг учраас үүнийг яриад байгаа юм.

Одоо Мянганы замыг үргэлжлүүлж барих тухай асуудлыг ярих юм бол би л хувьдаа Улсын Их Хурлын индэр дээр гадаадын компани хийгээд Хятад ажилчдыг оруулж ирж барих явдлыг хатуу бөгөөд тууштай эсэргүүцнэ. Бид нар нэг юм ойлгомоор байна. Цэнгэл, Буд гишүүд хэлээд байгаа юм. Энэ хятадууд  илүү сайн ажиллаж байна, илүү их  мундаг байна гэх зэргээр яриад байгаа юм. Ийм эндүүрлээс гармаар байгаа юм. Яг үнэнийг хэлэхэд төр нь ч тэр, хувь  компаниуд нь ч тэр, хүний нөөцийн менежментийг хийж чадахгүй байгаа.  Ажиллах хүчний хуваарилалтыг зөв хийж чадахгүй байгаа.  Тэгээд  яаж байна вэ гэхээр  илүү хялбар байдлаар асуудлыг  шийдэх гэж оролдоод байгаа юм. Би нэг зүйлийг үнэхээр хэлж чадна. Нэн ялангуяа эдийн засаг нь уналтын байгаа тийм үед өөрийнхөө хөрөнгөөр гадаадын компаний хийгээд ажиллах хүчнийг оруулж ирдэг практикт дэлхийд байхгүй шүү, тэгж битгий худлаа яриарай. 

Харин олон улсын санхүүжилтийг авч  байгаа тохиолдолд олон улсын хөрөнгө оруулалт, санхүүгийн эх үүсвэр өгч байгаа байгууллага бидэнд тулгаж байгаа юм нь одоо аль болох тэр хугацаа,  Валютын сан, Азийн хөгжлийн банк чинь дандаа хувь нийлүүлсэн хөрөнгө. Хувь нийлүүлсэн хөрөнгийг хийж байгаа учраас яах аргагүй  тэд нар тийм зүйл тавьдаг. Түүнээс биш өөрийнхөө 80-90 тэрбум төгрөгийг гаргаж ирчихээд, тэгээд түүгээрээ бас ичихгүй монголчууд ажиллаж чадахгүй байна гэж  ярьж байна  гэдэг бол наадах чинь утгагүй яриа гэдгийг хэлмээр байна. 

Бид нар энэ дээр үнэхээр болгоомжлох ёстой гэдгийг л хэлээд байгаа юм. Одоо цаашдаа Мянганы замыг үргэлжлүүлэх асуудал бол хэрвээ Монгол Улсын  Засгийн газрын төсвөөс хөрөнгө гарч байгаа бол Монгол Улсын ард иргэдийн хуримтлалаар хийгдэж байгаа бол зайлшгүй зөвхөн дотоодын ажиллах хүчин дээрээ, дотоодын хүний нөөцийн  менежментээ сайжруулах замаар хийгдэх ёстой ажлаа. Үүнийг бид заавал ойлгох ёстой ажлаа л  гэж би зориуд хэлээд байгаа юм.  Хамгийн гол нь дотоодын ажиллах хүчин дээр түшиглэж байгаа тэр хөрөнгө оруулалт маань цаанаа давхар давхар  ажлын байр бий болгодог   гэдгийг бид мэдэх ёстой, мэдэж л байгаа шүү дээ. Тэгээд нээрээ сая нэг зуун мянган ажиллах чадвартай хүмүүс дотроос  5 мянган хүн олдохгүй байна гэж ярьж байгаа бол  худлаа шүү, тэгж яримааргүй байна шүү. Ийм зүйлийг би хэлэх гэсэн юм.

Ер нь бол та бүхэн мэдэж байгаа. Одоо  Хятад иргэдийн асуудал цаашаа хурцадвал бид яахаа мэдэхгүй л сууж байгаа шүү дээ.

Б.Бат-Эрдэнэ:  Би Биеийн тамир, спорттой холбогдолтой саналаа хэлэх гэсэн юм.  Уг нь төр спортыг ивээлдээ аваад 200-2004 онд онцгой анхаарал тавьсан. Үр дүн тодорхой гарсан. Гэвч  2004 оноос эхлээд ухарлаа. 2005 оны төсөвт   эхэлж  500 саяар, дараа нь 300 саяар, ингээд нийтдээ 800 сая төгрөг төсөвт хассан. Энэ жилийн байдлыг аваад үзэх юм бол миллиард гаруй  төгрөг   хасч гаргаж байна.  Тэгээд  миллиард гэдэг их том тоо учраас төвлөрсөн спортын арга хэмжээний зардалд 970-аар оруулсан  тэр саналаар нь дэмжиж өгөөч ээ. 270 сая төгрөгийн асуудлыг дэмжиж өгөөч гэдэг саналыг би Нийгмийн бодлогын байнгын хороо, Төсвийн байнгын хороо Бадамдамдин даргад хэлээд ингээд дэмжлэг авсангүй ээ.

Тэгэхээр биеийн тамир спорт гэдэг бол зөвхөн хэдэн тамирчдын тухай асуудал биш юм. Энэ бол цаашдаа нийт хүн ардын эрүүл мэндтэй   сэтгэл зүй, оюун санаа, ёс суртахуунтай холбогдох ёстой ийм зүйл юм. Өнөөдөр  Бат-Үүл гишүүн бас нэлээн ярьж байна. Монголд 5 мянган ажилчид гардаггүй юм уу гэх мэтчилэнгээр. Энэ бүхэнтэй холбогдох ёстой гэж бодож байна. Үнэхээр тэнд ажиллах хүмүүс бие бялдрын хувьд  тэнцэхгүй байна, сэтгэл зүйн  тэсвэр тэвчээр, хатуужил байхгүй байна. Ажил хийх, амьдрах тийм сонирхол тэр бүр байхгүй байна гэж ойлгодог. Тэр байтугай хөдөө орон нутагт гадны иргэн  бид нарын хэдэн мянган жил амьдарч ирсэн  тэр мал маллаад явж байгаа  ийм тохиолдол ч байж байгаа.  Энэ бүхэн дээр анхаарах ёстой юм гэж ингэж бодож байна.

Нөгөө талаар харж байхад ерөнхийдөө аль ч улс төрийн хүчнүүд нийгмийн хамгааллын чиглэлд хүүхдийн мөнгө төгрөг, тэтгэвэр тэтгэмж,  энэ чиглэлд  ихээхэн  анхаарч байгаа ийм юм байна. Яг одоо бодитой  юм хийж бүтээх энэ дунд  үеийнхэн рүүгээ энэ олон түмэн рүү хандах чиглэлээр онцгой юм харагдахгүй байна гэж ингэж би бодож явдаг юм. Тийм учраас энэ дээр нэлээн сайн анхаарч өгдөл сайн байна. Ер нь бол  2006 он бол спортынхны хувьд чухал ач холбогдолтой он байгаа юм.  2008 оны  урд их  хөршид болох олимпид тамирчид маань хэр амжилт үзэх вэ? 2002-2004 онд төрөөс онцгой анхаарсан  нэг суурь тавигдсан байгаа, бид мэдэж байгаа. 2004 онд олимпиос медаль авсан. Энэ жил бөхийн хоёр төрлөөр медаль авлаа, шагналт байруудад орлоо. Энэ тавигдсан ул суурь маань 2008 он хүрнэ гэхэд их  хэцүү. Тийм учраас бид дэмжиж анхаарч үзэхгүй  бол болохгүй. Энэ 2006 оноос эхлээд олимпийн эрх авах том том чухал тэмцээнүүд хүлээж байдаг. Ийм ийм учраас энэ дээр анхаарч үзээсэй гэж санал хэлсэн. 

Тийм учраас энд төвлөрсөн арга хэмжээний зардлын миний түрүүний хэлж байгаагаар эрхэм гишүүд маань анхаарч үзэж,  жаахан дэмжлэг үзүүлбэл ямар вэ гэсэн ийм санал байна. Бид анхаарч үзэхгүй бол 2008 оны олимпид тамирчид амжилт гаргасангүй гэж хэдэн тамирчдаа хэлэх аргагүй болох юм гэж хэлмээр байна.

Баярлалаа.

Б.Батбаяр: Баярлалаа.  Би энэ төсвийн талаар санал сэтгэл дундуур байна гэдгийг эхлээд хэлье. 1980-аад оны сүүл, 90-ээд оны дундуур албан тасалгааны  цонхоор харахад амьдрал сайхан байнаа гээд дуулаад байсан. Тэгээд дуулсаар байгаад энэ  нийгмийг сонгож аваад ингээд одоо энэ нийгмийг байгуулах гээд явж байна. Одоо энэ баталж байгаа төсвөөс хараад байхад ерөөсөө тэр үе чинь хэвээрээ болсон юм биш үү. Энэ төсвийг чинь ерөөсөө л албан тасалгааны цонхоор харж байгаад л хэдэн хүн хэлэлцээд л ингээд баталчихдаг ийм л болсон байна шүү дээ. Уг нь зүй нь хаанаас батлах ёстой байсан бэ гэвэл бүтэн  жилийн улсын эдийн засгийн амьдралыг шийдэх ийм төсвийг  бүр жинхэнэ амьдрал дээр нь очиж батлах ёстой байсан гэж бодож байна. Ийм учраас би энд сэтгэл дундуур байна гэдгийг хэлье. Ганц жишээ хэлэхэд 900 орчим тэрбум төгрөгийн төсвийн зарлагыг батлах гээд сууж байна. Түүнийхээ  83 хувийг нь татвараар бүрдүүлнэ гээд байгаа. Энэ татварын мөнгө гэдэг чинь хэний мөнгө вэ гэдэг чинь ойлгомжтой. Хүмүүсийн халааснаас авч байгаа мөнгө шүү дээ. Энэ дээрээ бодож болохгүй юм уу гэж би хэлмээр байна.

Татварыг бууруулснаар эдийн засгийн өсөлтийг бий болгох нэг үндсэн нөхцөл гэж ном хэвлэл дээр ч бичсэн байдаг, эрдэмтэн судлаачид  ч хэлсэн байдаг. Манайх өсгөснөөр энэ эдийн засгийн өсөлтөө үнэхээр бууруулж чадахгүй гэдгийг энд хэлмээр байна. Хөрөнгө оруулалтыг урамшуулах замаар эдийн засгийн өсөлтийг нэмэгдүүлэх, ажлын байрыг шинээр бий болгох, ажилгүйдлийг, ядуурлыг багасгах гол нөхцөл чинь энэ биш үү гэж хэлмээр байна. Энэ дотроо 75 –76 хувь нь зөвхөн төсвийн урсгал зардал байгаа юм.  Энэ дээр анхаарах нь зүйтэй байна гэж  хэлмээр байна.

Өөр нэг асуудал бол төсвийн  орлогыг төлөвлөснөөс 40 тэрбум төгрөгөөр нэмэгдүүлэхээр МАХН, Ардчилсан намын гишүүд санал оруулсан байна.  Нөгөө 900 тэрбум нэмээд дахиад 40 тэрбумыг нэмчихэж байгаа юм. Тэр дотроо ажлын байрыг бий болгох, жижиг, дунд үйлдвэрлэлийг дэмжүүлэхэд З тэрбум төгрөг гэж байгаа юм. 900 тэрбум төгрөгийн З тэрбум чинь хэдэн хувь нь байх вэ? 0003 хувь нь ч байна уу? өчүүхэн төдий ийм хөрөнгө оруулалтыг нэмэгдүүлэхээр заасан байгаа юм. Үүнтэй  эвлэрээд манай гишүүд  ингээд төсвөө батлах гээд сууж байгаа дээр би үнэхээр сэтгэл эмзэглэж байна. З тэрбум төгрөг шүү дээ.  Энэ дээр сэтгэл дундуур байна гэдгийг би хэлмээр байна.

Б.Эрдэнэсүрэн:  Өнөөдөр  төсөв баталж байхад дараа жилийн төсвийн төлөвлөлтийг боловсронгуй болгох ажил эхлэх ёстой байх гэж бодож байна. Төсвийн төлөвлөлттэй холбоотой нэг санал байна. Бид дүгнэлт хийх гэхээр зовлонтой юм орж ирээд байх юм. Төсвийн төлөвлөлтийг зориуд зарим зардлуудыг толгой эргүүлж тавьж, дүгнэлт хийх бололцоогүй болгодгийг болимоор юм, цаашдаа. Жишээ нь, өнгөрсөн  жилийн төсвийн зэрэгцүүлж хийнэ гэхээр  Хөдөө аж ахуйн яаман дээр эмийн үнэ гээд З тэрбум төгрөг тавьсан учраас Засаг захиргааны зардал ерөөсөө  өсөхгүй байгаа юм шиг харагдаад байгаа юм. Өнөө жилийн захиргааны  зардлуудыг би ингээд 14 яаман дээр зэрэгцүүлээд үзсэн. 4 тэрбум төгрөгөөр захиргааны зардал чинь өссөн байгаа. Хараад  үзэхээр Хэрэг эрхлэх газрын зардал 2.8 тэрбумаар, Сангийн яам цааш цаашдаа нэмэгдэж байгаа юм. Асуухаар зэрэг энэ ой тэмдэглэх зардал байгаа юм, энэ бол  зээлийн монгол талын хөрөнгө байгаа юм гээд тайлбарлаж байгаа юм. Боловсролын яаман дээр зээлийн монгол талын хөрөнгийг яамныхан  дансан дээр бичиж болж л байгаа шүү дээ. Яахаараа өөр яаман дээр заавал яамны захиргааны зардал бичих ёстой юм бэ? Ой тэмдэглэх зардлыг тусад нь л бичих хэрэгтэй шүү дээ. Ингээд энэ жижиг жижиг гэхгүй ийм юмнуудыг тодорхой гаргахгүй болохоор чинь ерөөсөө төсөвт дүгнэлт хийх бололцоогүй болчихоод байна. Энэ асуудалд анхаараач ээ гэж хэлмээр байна.

Бас энд  яамдын багцын  харьцааг их бодож төсвийн төлөвлөлтийн асуудалд анхаармаар байна. Өнөө жилийн чинь багц нэг газрынх нь 2.2 дахин, 80 хувиар өсч байхад нөгөө хүнтэй холбоотой салбар нь 6 хувь, малтай холбоотой  нь 7 хувь л байна шүү дээ. Цаашдаа бид багцын өсөлтөн дээр эхлээд л хүнтэй холбоотой юм нь хамгийн их өсдөг, дараа нь малтай нь холбоотой юм байвал энэ хоёр байвал Монгол хөгжинө шүү дээ, тэгээд өөр дараа дараагийн юм нь болох байлгүй дээ. Ийм нэг харьцаа барьж ажилладаг юмыг ер нь яадаг юм бэ? Хуульчилдаг ч юм уу, анхаардаг ч юм уу, протоколд тэмдэглэдэг ч юм уу хэрэгжүүлмээр юм шиг санагдаж байна.

Гурав дахь санал бол Төсвийн хүрээний мэдэгдэл гэдэг юман дээр бодлогынхоо асуудлуудыг яамдууд оруулж ирж, тодорхой бодлогынхоо чиглэлийг тусгадаг байхгүй бол дараа нь төсөв зохиох асуудал, төсөв дээрээ яриад байдаг учраас үнэхээр хүндрэлтэй, тэнд ач холбогдол өгдөггүй, баахан юм бичиж орж ирчихээд, баахан юм ярьж ярьчихаад тэнд  бодлогын чиглэл өөрчлөлтийн чиглэл хандлага гардаггүй ийм юмаа дараа жил гаргахгүй байхыг өнөө жилийн протоколд тусгаж, өнөө жилийн эхнээс  эхэлж анхаарч ажиллая гэсэн ийм санал байна.

Дараагийнх нь замтай холбоотой юм. Баруун чиглэлийн замыг яагаад зогсоов гэдгийг би үнэхээрийн ойлгохгүй байна. Энэ төсвөөс гадна олон улсын бусад сангаар энэ ажил явах байх гэж найдаж байна. Энд анхаарах байх гэж бодож байна. Энэ зам дээр нэг л юм анхаармаар юм. Ерөөсөө энэ хайрган зам тавиад цардахгүй орхино гэдэг бол эдийн засгийн алдагдал хөрөнгийг ус руу хийсэнтэй адилхан гэдгийг манай энэ харьяаллын байгууллагууд ойлгооч ээ. Энэ зун би Цахир Тариатын замаар баруун чиглэлийн замаар машинаар явсан.  Тэнд сайхан хайрган зам тавьсан байна. Харамсалтай нь  цардахгүй орхисон учраас хажуугаар нь явсан. Ямар ч хэрэггүй хөрөнгийг зүгээр хаясантай адил болж байна. Тэгэхээр энэ хайрган зам л тавьсан бол дараа нь царддаг,  түүнийгээ залгуулж хийдэг ийм юм хийхгүй бол энэ чинь дахиад л одоо цардана гэхэд дахиад л шороон хөрс суурь тавьж, хайрган замаа тавьж байгаад тэгээд засахаас өөр арга байхгүй. Тэр хоорондын зөрүү бол цэвэр эдийн засгийн алдагдал болж байна. Ийм юмыг анхаарахгүй бол болмооргүй байна.

Баруун аймгийн зам чинь  Булганы Дашинчилэнгийн наана талд 1О км  очоод зогсчихлоо шүү дээ. Тэгээд Дашинчилэнгийн замыг  Батцэнгэлийн замыг 2008 он хүртэл эхлэхгүй гээд Үндсэн чиглэлд заасан байна. Гэтэл тэр зам чинь баруун чиглэлийн замыг 155 км-ээр богиносгож байгаа юм. Ядаж тэр Орхоны гүүр, олон улсын төсөл бусад зүйлийг ярихад Орхон дээр гүүр барьж, тэр 155 км-ийн богиносгож байгаа хэсгийг засах, цаашид тэр суурь тавиад орхисон Цахир Тариатынхаа замыг   Тосонцэнгэл хүртэл  үргэлжлүүлэх энэ асуудалд онцгой анхаараач ээ. Ингээд 2008 он хүртэл хүлээж болмооргүй байна гэдгийг энд бас  хэлмээр байна.

Дараа нь, энэ орон нутгийн хөгжлийг дэмжих хөрөнгө оруулалт гэж 7.6 тэрбум төгрөг гаргасныг их зөв тайлбарлах тухай саналыг дэмжиж байна. Гэхдээ нэг л зарчим барьсан шүү дээ. Гишүүдийн саналыг жигд харгалзаж, энэ хөрөнгө оруулалтыг хуваарилах л тийм л зүйл орсон болохоос тэр гишүүн мэдээд зарах ямар ч хөрөнгө байхгүй, энд хөрөнгө оруулалтын ажил явагдаж байгаа гэдгийг хэлье гэж бодож байна.

М.Зоригт: Шүлхий холбоотой асуудлаар газар дээр нь очихгүй бол болохгүй болсон байна. Орон нутагт тойрог дээр янз бүрийн юм болоход Их Хурлын гишүүн зайлшгүй оролцож байж  шийдэгддэг тийм механизм бүрдчихээд байна. Бүх л юм, айл шатсан ч Их Хурлын гишүүн, засвар хийсэн ч Их Хурлын гишүүн. Орон нутаг, төр захиргааны байгууллагуудын нэр хүнд  шалдаа хүртэл уначихаж.  Багийн засаг даргыг болъё, Сумын, аймгийн Засаг дарга нарын нэр хүнд гэж ерөөсөө байхгүй. Нэг ч төгрөгийн эрх мэдэлгүй хүмүүс ард иргэд нь жаргал зовлонгоо яриад, янз бүрийн асуудал болоод ороход нэг ч төгрөг шийдэж чадахгүй байгаа юм. Сумын болон Аймгийн Засаг дарга нар. Өнөөдөр Дорнод аймгийн Засаг даргын Тамгын газар гадаадын орны  байшинд түрээсээр амьдарч байна гэх мэтчилэн орон нутгийн засаг захиргааны эрх мэдлийг дээшлүүлэх, тэдний санхүүгийн бололцоог дээшлүүлэх тал дээр нэлээд анхаарахгүй бол болохгүй байна.  Түрүүнд баахан олон Засаг дарга нарыг дуудаж авч ирээд энд ганц нэгийг нь үг хэлүүлсэн болгоод л хөөгөөд явуулсан шүү дээ. Тэгээд дараа жил яахав гэхээр та нарыг авчирч үг хэлүүлсэн, та нар өөрсдөө яриагүй гээд буруутгах гол юм нь болсон. 

Өнөөдөр орон нутагт аливаа асуудлыг зөвхөн Улсын Их Хурлын гишүүн, өнөөдөр Засгийн газрын ордныг тойроод  явж байгаа эмээ өвөө нар та нар мэдэж байгаа, удахгүй  алслагдсан  хөдөө орон нутгийн бүх ард иргэд чинь бас яваад ирнэ шүү. Орон нутагт нь юм шийдэгдэхгүй байгаагийн зовлон.  Тэгэхээр энд анхаарлаа хандуулаач гэж хүсч байна.  

Тэр 100, 100 сая төгрөгийн асуудал шинээр үүссэн байна. Ер нь зөв байхаа. Нэгэнт  зоримогоор олон томоохон хөрөнгө оруулалт хийж чадахгүй тохиолдолд ямар ч байсан жигд амсуулаад явна гэдэг бололцооны. Тэр  100 сая төгрөгөөр тойрогтоо нэлээн юм шийдчихмээр юм шиг байна. Процедурын хувьд , би ер нь МАХН-ын бүлэг, Ардчилсан намын гишүүдэд баярлаж байна. Их Хуралд цөөнх болсон Иргэний Зориг намын хоёр гишүүн байна, Эх орон намын гишүүд байна, эд нарыг хүртэл  түүндээ хамруулаад 100,100 сая төгрөг өгөхөөр болсон юм билээ шүү. Жагаа гишүүнд өгөхөөр болсон байна. Процедурын хувьд  100 сая төгрөгийг  нь ч гэсэн  бариад Их Хурлын гишүүд Сангийн яамны хөлд суучих л юм шиг санагдсан шүү. Өнөөдөр салбарын яамдын байдлыг би ажаад байгаа юм. Хөдөө аж ахуйн салбарт би түрүүн яриад байгаа, Монгол Улс малаа эрүүлжүүлэхгүйгээр дэлхийн хамтын ажиллагаанд орж дийлэхгүй. Бид нар малаас авч байгаа ашиг шимийг гадаадад борлуулах, экологийн цэвэр бүтээгдэхүүн борлуулах гээд өчнөөн зах зээлийг малаа эрүүлжүүлэхгүйгээр шийдэж чадахгүй шүү дээ. Энэ салбарт тэр вакцинжуулалтын асуудал гээд асуудлууд оруулсан. Их Хурлын гишүүдийнхээ зарчмын зөрүүтэй саналуудыг Байнгын хороогоор оруулаад дэмжигдсэн байхад өнөөдөр бид нар байхгүй  “пад” гээд л байхгүй болгочихож байгаа юм. Энэ бол бас л сонин үзэгдэл санагдаад байгаа юм. Нэмж оруулахгүй байж болно. Гэхдээ энэ дээр ярих ёстой л байх. Ер нь тэгээд  Сангийн яам бол салбарын яамдаа үндсэндээ хөлдөө хийсэн юм шиг надад ойлгогдоод байгаа юм. Одоо Их Хурлын гишүүдийг хөлдөө  хийх гэж байна гэж санагдаад байна. Би одоо  100 сая төгрөгөө олж авахын тулд Сангийн яамны аль нэг дарга дээр очоод л гуйх юм байна.  Үүнийг тэнд оруул, үүнийг тэнд оруул гээд.  Их Хурлын гишүүн Зоригт буруу  юм оруулсан байна, үүнийгээ зас гээд  намайг хөөгөөд гаргана бас. Энэ процедуртай нь бид нар ярихгүй бол  ер нь Сангийн яамны дор орчих вий Их Хурлын гишүүд. Энэ дээр бас анхаараач ээ гэж хэлмээр байгаа юм. Сая очлоо Нөмрөгийн Дархан цаазат газар маань 100 хувь  шатаад  байхгүй болжээ. 7 хоногийн дотор шатаад дууссан байна. Ерөөсөө ингээд Монголын талаас З00-гаад гаруй хүн ажилласан байна. Нөмрөгийн дархан цаазат  газрыг өдий хугацаанд хамгаалахдаа гадны болон дотоодын сая сая доллар зарцуулж  хамгаалалтанд тусгай бодлогоор хэрэгжүүлж явсан шүү дээ. 7 хоног шатсан байна, мал, ан амьтан байхгүй болсон байна, нэг ширхэг мод алга байна, өвс алга байна, зэргэлдээ байсан заставуудын өвлийн бэлтгэлийн тэр 100 хувь шатсан. Нөгөө дархан цаазат газар байхгүй болсон байна. 

Ер нь салбарынхаа яамдыг бэхжүүлэх асуудал дээр бид нар илүү анхаарахгүй бол болохгүй. Бид сая явсан ажлынхаа  тайланг бичээд Их Хурлын даргад өгсөн байгаа. Түүний дагуу тодорхой авч хэрэгжүүлэх саналуудаа Засгийн газарт оруулна.  Ер нь бид нар олон олон зүйл дээр, нэн ялангуяа  тэр орон нутгийн удирдлагыг бэхжүүлэх, нэр хүндийг дээшлүүлэх, мөнгө сан хөмрөгтэй болох асуудлыг бас шийдэх ёстой. 

Салбарын яамдуудын асуудал байна.  Шүлхийн дээр гэхэд чинь  шүлхийнээс мөнгө өгчихдөг, нөгөө тэнд нь ажиллаж байгаа эмч нарын асуудлыг шийдэж өгөхгүй хаячихаж байгаа юм. Эмч нар нь маскгүй,  эмч нар нь юу ч үгүй,  хамгийн түрүүнд өвчинд нэрвэгдэх улсууд эмч нар болчихоод байгаа юм. Тэнд Засгийн газрын бүтцийн байгууллагууд өөр хоорондоо уялдаатай ажиллаж байгаа юм харагдахгүй л байгаа юм. 

100 сая төгрөгт  Хувьсгалт нам, Ардчилсан намынханд баярласан шүү, Иргэний  Зориг намаас.

Ц.Нямдорж: Тэр төвлөрлийг  сааруулах асуудлаар  Түр хороо байгуулагдсан байгаа. Энэ хороо саяны Зоригт гишүүний ярьж байгаа асуудал, орон нутгийн асуудалд онцгой анхаарах хэрэгтэй.

Ц.Сүхбаатар: Төсөв бол хариуцлагагүй боловсруулж оруулж ирсэн гэдэгтэй санал нэг байна. Энд бид нэлээн ярьж ярьж, намын бүлгийн санал, гишүүдийн санал болгож байж, 41.5 тэрбум төгрөгөөр орлогыг нэмэгдүүлсэн шүү дээ. О.Энхсайхан гишүүн  85.0 тэрбум, Жаргалсайхан гишүүн 100 тэрбум, 200 тэрбум төгрөгөөр ч билүү орлого нэмэгдүүлье гээд. Энэ улсууд бас нэлээн тооцоо судалгаатай л ярьсан байх л даа. Тэгэхээр энэ  41 биш 42, 45 гээд цаашаа яваад байж болмоор юм шиг ббайгаа юм. Ингээд  орлогын эх үүсвэрийг дахин хянаж үзэж, ер нь анх боловсруулахдаа орлогоо нууж орж ирдэг, багахан орлоготой тэгээд хямдхан төлөвлөгөө биелүүлэх гэдэг байдлаар оруулж ирлээ гэсэн ийм сэтгэгдэл гишүүдэд төрөөд байгаа шүү дээ. Сангийн яам ийм хариуцлагагүй байдлаар төсвөө боловсруулж  оруулж ирдэг нь нотлогдож байна. Тийм учраас 41.5-аас цаашаа орлогын эх үүсвэрээ дахин сайжруулж үзвэл яасан юм бэ? 

Тэтгэвэр дээр 10 тэрбум төгрөг гишүүд, бүлэг ярьж байж нэмлээ. Энэ бол үндсэндээ тэтгэвэр авагчдын зөрүүг арилгаад шийдчих хөрөнгө биш гэдэг нь ойлгомжтой. 25-30 тэрбум төгрөгийн асуудал байгаа, яг нарийн ярих юм бол ийм хэмжээнд бид яриагүй өнөөдөр.  Тал талаасаа  зөвшилцөөд ярилцаад ийм хэмжээнд хүрч байгаа юм. Энэ тэтгэврийг нэмэх  асуудлыг Засгийн газар  өөрөө оруулж ирээгүй байж улс төржүүлээд байгаа. Ерөнхий сайд тэр тэтгэврийг нэмэх асуудал тавьж байгаа цөөнх хэсэг хүмүүстэй уулзаад 10 тэрбум төгрөгөөр нэмэхээр шийдчихлээ гээд өөрөө шийдсэн маягаар ярьж байгаа шүү дээ. Энэ чинь Улсын Их Хуралд  орж ирчихээд гишүүд бүлэг, МАХН-ын бүлэг, Ардчилсан намын гишүүдтэй  ярилцаж, нэлээн яриа болж 10 тэрбум төгрөг арай гэж гаргаж ирж байхад, Засгийн газар 12.2 тэрбум төгрөг оруулж ирсэн мөртлөө 10-аар нэмчихлээ, бид шийдчихлээ гэж тэр тэтгэвэр авагчдын толгойг эргүүлж хуурч,  өөрөө Засгийн газар Ардын баатар болох гэж Ерөнхий сайд нь яриад явж байна шүү дээ. Бид энд ер нь юу хийж суугаа юм бэ? Засгийн газарт доромжлуулах гэж, Ерөнхий сайдад дээрэлхүүлэх гэж энд  сууж байгаа юм уу? 

Тийм учраас Монгол Улсын Их Хурал  Ерөнхий сайдад итгэл үзүүлэх юм уу, үгүй юу гэдэг дээр хүртэл хатуу ярих хэрэгтэй шүү дээ. Энд нэг худлаа үнэн тоо оруулж ирчихээд түүнийг нь юм болгох гээд  нухаад байдаг, цаагуур нь давхиад л улс төр хийгээд  бид нэмлээ шүү гэж яриад байдаг. Нэг бодлын гомдмоор, нөгөө бодлын цааш нь өшиглөмөөр бодогдож байна шүү дээ.  Энд олон сайхан саналууд хоёр талын тохиролцоогоор байхгүй боллоо гэж яриад байна. Энэ дээр яригдмаар зарим нэгэн саналууд байгаа юм.  Жишээ нь  Малын хулгайтай тэмцэх асуудлаар хэд хэдэн байнгын хороон дээр санал хураагдсан. Үүнийг цагдаагийн хүчийг бэхжүүлье, паркыг нь шинэчилье, техник хэрэгслээр хангая, янз бүрийн асуудлаар 300-400 сая төгрөгийн санал хураагдсан. Жишээлбэл энэ байхгүй, өнөөдөр орон гэргүй хүмүүс зөндөө байна. Энэ бодит үнэн шүү дээ. 10 мянган айлын орон сууц барина  гэж яриад байна 2006 онд орох юм энд дуулдахгүй байгаа шүү дээ. Тэгээд энэ орон гэргүй гадуур яваад байгаа, Их Хурлын гишүүдэд бичээд байгаа өргөдлийг бид яаж шийдэх юм бэ? Зарим нэгэн Их Хурлын гишүүд нь хаанаас ч эх үүсвэр олдог юм бэ? Гэр гардуулаад баяр хүргээд л өгөөд байгаа. Энэ чинь бүх нийтээр хамарч чадахгүй  байна шүү дээ, улсын хэмжээгээр.  Бүрээс байхгүй, шал байхгүй,  янз бүрийн байдлаар тарчиг амьдарч байгаа орон гэргүй хүмүүс зөндөө байна шүү дээ. Эхний ээлжинд гэрийг зохих хэмжээнд олгоё гээд санал хураалгасан байгаа, энэ  мөн шийдэгдэхгүй нь. Энэ мэтээр зарим зайлшгүй шийдэх ёстой асуудлууд байгаа учраас энэ орлогын эх үүсвэрээ дахин хянаж, энэ төсвийг  хоёр, гурав дахь хэлэлцүүлгийн үед анхааралтай авч үзээч гэж хэлмээр байна.

Баярлалаа.

Н.Энхболд: Радио, телевизийн санхүүжилттэй холбоотой асуудлыг чуулганы хуралдаан дээр хоёрдугаар хэлэлцүүлгийн үед зориуд нэг дурдая гэж бодож байна.  2004 оны сонгууль болоод хамтарсан Засгийн газар байгуулаад улс  төрийн хүчнүүд тал талаасаа ярьж зөвшилцөж байгаад хэрэгжүүлж чадсан, эхэлж байгаа  ер нь бараг ганц арга хэмжээ гэж хэлж болох  зүйл нь энэ Олон нийтийн радио, телевизийг бий болгосон явдал юм. Хэрэв төрийн бодлого цэгцтэй, дэс дараатай, уламжлалтай, эхнээсээ дуустлаа хэрэгжих ёстой гэдэг үүднээсээ хандвал бид нар нэгэнт Үндэсний радио телевизийг татан буулгаад Олон нийтийн радио телевиз болгосон юм чинь одоо цааш нь үүнийгээ яаж авч явах вэ гэдэг дээр онцгой анхаарал хандуулах ёстой юм. Манайтай адилхан замаар явж байгаа улс орнууд  Үндэсний радио телевизээ олон нийтийн болгочихоод тэд нар нь  ганцхан санхүүгийн  учир шалтгаанаас болоод дампуурсан, эргээд тэр нь мэдээллийн салбарт, оюуны салбар, улс төрийн салбарт хүндрэл учруулсан ийм гашуун туршлага хэд хэдэн оронд байдаг юм билээ. 

Энэ жил Засгийн газраас боловсруулж оруулж ирсэн төсөлд Олон нийтийн радио телевизийн 2006 оны зардлыг 4.7 орчим тэрбум төгрөгөөр  тооцож тусгасан байгаа. Үндэсний зөвлөл байгуулагдсанаас хойш  би  Үндэсний зөвлөлд хандаж, та нар дараа жил Олон нийтийн радио телевиз ямархуу зардалтай ажиллахаар байна вэ? Тооцоо хийж ирүүлээч ээ, зөвхөн надад биш, хууль санаачилсан Улсын Их Хурлын гишүүдэд танилцуулаач гэсэн, ирсэн байх гэж бодож байна. Надад ирсэн. Үүгээр бол 2006 онд Олон нийтийн радио телевиз 6.7 орчим тэрбум төгрөгийн зардалтай ажилламаар байна гэсэн тооцоо гарсан. Энэ тооцоо хэр зэрэг үндэстэй, нарийвчилсан гэдгийг би тэдний өмнөөс хэлж мэдэхгүй. Олон нийтийн радио телевизийн бүтэц, зохион байгуулалт, зардлын талыг хянаж үзэх ёстой. Хуулийн агуулгыг бүрэн хэрэгжүүлэх хэмжээнд үйл ажиллагаагаа явуулах хэмжээнд нь л зардал нь байх ёстой. Би яг ийм агуулгаар томъёолол хийгээд Байнгын хороодоор оруулсан, харамсалтай нь дэмжигдээгүй. 

Хэрэв бид цаашаа  Олон нийтийн радио телевизээ боломжийн хэмжээнд ажиллуулъя гэвэл зардал дээр нь заавал анхаарч  үзэх хэрэгтэй. Одоо нэгэнт хоёрдугаар шатанд хүрээд, энэ хүртэл 6.5 тэрбум төгрөгийн асуудал шийдэгдээгүй байгаа учраас би үлдсэн З, 4 дүгээр хэлэлцүүлгээр энэ шийдэгдэнэ гэхэд сайн найдахгүй байна. Гэхдээ энд бас гарц байгаа гэж бодож байна. Хэрэв одоо баталж  өгч байгаа 4.7 тэрбум төгрөг 2006 онд Олон нийтийн радио телевиз үйл ажиллагаагаа явуулахад нь хангалтгүй байхаар байдал байвал бид энэ дээр ямар нэгэн арга хэмжээ авч туслах ёстой. Арга замууд гэвэл төсөл батлагдсаны дараа Татварын багц хуулиуд яригдаад шинэчлэл өөрчлөлт хийгдвэл үүнийг дагалдаад  бас 2006 оны төсөвт  тодотгол хийх шаардлага гарах байх. Энэ дээр ярьж үзэх нэг боломж байна. 

Хэрэв ийм боломж гарахгүй гэвэл би одоо энэ хуулийг санаачилсан  бусад гишүүдээ уриалж байна. Анхны төсөлд орж байсан  арилжааны   зар сурталчилгаанаас тодорхой хэмжээний орлого олж байсан энэ арга замыг эргээд харж үзэх шаардлага гарч магадгүй шинжтэй болох нь ээ. Гишүүд энэ дээр анхаарч үзэж, хэрэв төсвөөс хууль батлагдах үеэр ярьж байсныхаа дагуу хангалттай хэмжээний хөрөнгө баталж өгөхгүй бол  дахиад арилжааны зар сурталчилгаатай холбоотой асуудлыг нь хамт хууль боловсруулж   яривал яасан юм бэ гэж  бусад гишүүддээ хэлж байна. Энэ байдалд хүргэхгүйгээр хийе гэвэл 2006 онд төсвийн тодотгол хийх хүрээнд заавал авч үзэх шаардлага гарах байх гэж бодож байна. Яагаад гэвэл баталж өгч байгаа, бидний тооцоод ирүүлсэн хоёрын хооронд бараг 2 тэрбум төгрөгийн зөрүү байна. Энэ бол маш их хэмжээний мөнгө. Тэгэхээр тооцоо нь зөв байвал ийм 2 тэрбум төгрөгийн  дутагдалтайгаар энэ Олон нийтийн радио телевиз ажиллаж чадахгүй хэмжээнд хүрэхгүй болов уу гэсэн зовинол байна. Үүнийг бас цааш цаашдын ажилдаа анхаарч үзэхийг Улсын Их Хурлаас хүсч байна.

Ц.Нямдорж: Баярсайхан сайдаас, Сүхбаатар гишүүний асуулттай холбогдуулж асуулт асууя.  Энэ Их Хурал асуух ёстой гэж бодож байна.  Тэтгэврийн асуудлаар намууд дээр, намын бүлэг дээр, Их Хурлын Байнгын хорооны түвшинд эрэл хайгуул хийгдэж байхад Засгийн газар Их Хурлын нэрийн өмнөөс тэтгэвэр нэмж байгаа юм шиг мэдэгдэл хийж,  хүмүүстэй  уулзаж  байгааг юу гэж үзэх вэ? Улсын Их Хурал. 12 тэрбум төгрөгөөр тэтгэвэр нэмнэ гэсэн санал оруулж ирсэн. Зарим намын бүлэг дээр, Ардчилсан нам дээр Байнгын хороо ч хэлэлцэж  амжаагүй байсан. Энэ шийдлийг яаж гаргах вэ гэдэг дээр санал солилцох түвшинд явж байсан чинь, тодорхой хүмүүсийг хүлээж авч уулзаад, тэтгэврийнхээ нэмэх хэмжээний дүнг 20 тэрбум болгож байна.  Түүнийг нь төдөөр нэмнэ, үүнийг нь тэдээр нэмнэ гээд сууж байгаа энэ үзэгдлийг Улсын Их Хурал юу гэж ойлгох юм бэ? Энд нэг хариулт хэлээч, Баярсайхан сайд байсан шиг санагдаж байна, тэр хүмүүсийн дэргэд, Алтанхуяг сайд байсан уу? үгүй юу?  Ингэж Их Хурал шийдвэр гаргаж гэж байхад өмнүүр нь хэн нэгэн  этгээд гүйж төрийн нэрийн өмнөөс шийдвэр гаргасан  болж харагдах гэж  тавьж байгаа жүжгийг юу гэж ойлгох юм бэ?  Энд сууж байгаа Их Хурлын гишүүд бүгдээрээ нам эвслээрээ талцалгүй, төрийн үйл ажиллагаанд явж байгаа энэ гудамжны хөнгөн чанарын циркний учрыг олох ёстой гэж бодож байна. Баярсайхан гишүүн энэ асуултанд  хариулъя.

Байнгын хороон дээр даже санал хураагдаагүй байсан.

Ц.Баярсайхан: Таны нэрлэж байгаа тэр жүжиг гэдэг юм уу, тийм арга хэмжээ биш гэж ойлгож байгаа. Ордныг тойрч байгаа хэсэг бүлэг Монголын чөлөөт ахмадын холбооноос зохион байгуулж байгаа жагсаал цуглааны тавьсан шаардлагыг бүгдээрээ мэдэж байгаа  шүү дээ. Хувь тэнцүүлсэн тэтгэврийн хэмжээг 60 мянгад хүргэ гэж байгаа. Дээш нь нэмэгдүүлээд, 60 мянгаас дээш тэтгэвэртэй хүнийг битгий нэмэгдүүл гэсэн асуудал тавьж байгаа.  Цаана нь 6О-аас дээш тэтгэвэртэй улсууд нь бидний тэтгэврийг бас нэмэгдүүл гэж ярьж байгаа шүү дээ.

Энэ шаардлага тавьж байгаа улсуудтай бид нар бүгдээрээ л уулзаж байгаа шүү дээ.

Бид Нийгмийн хамгаалал, хөдөлмөрийн яамны Засгийн газарт өгсөн тооцоогоор  бол 22.2 тэрбум төгрөгөөр хийж өгсөн. 

Ц.Нямдорж: Болъё. Их Хурал шийдвэр гаргаагүй байхад яагаад ийм үйлдэл хийсэн бэ гэдэг учрыг нь хэл гэж байна. Ямар ч Байнгын хороон дээр санал хураагдаагүй, ямар ч нам дээр эцэслэн шийдэгдээгүй байхад яагаад Засгийн газар дээр ийм үйлдэл хийгдэж байна вэ? үүнийг чинь юу  гэж ойлгох юм бэ гэдэг асуулт тавьсан. Түүнээс тэр тавьж байгаа санал, хаалга үүд эвдэж байгаа бүх юмыг  чинь бид нар бүгдээрээ мэдэж байгаа шүү дээ. Яагаад ийм үйлдэл Засгийн газар дээр хийв? гэдэг л асуудал. Түүнд хариулаач.

Ц.Баярсайхан: Миний уулзалтын зорилго бол  бүрэн тэтгэврийн доод хэмжээг ийм хэмжээгээр нэмэгдүүлэх бололцоо байна. 12.2 тэрбум төгрөг чинь бүрэн тэтгэврийн доод хэмжээг 4О хүргэе гэсэн ийм л тооцоо байна. Ерөнхийлөгчөөс надад үүрэг өгсөн.

Ц.Нямдорж: Яагаад Их Хурал дээр шийдвэр гараагүй, хаана ч гараагүй байхад Засгийн газар дээр Их Хурлын төлөөлөл . . . 

Ц.Баярсайхан: Би тийм мэдэгдэл хийгээгүй шүү дээ.

Ц.Нямдорж: Тэр Ерөнхий сайд уулзаад суугаад байна шүү дээ.

Ц.Баярсайхан: Тэр мэдэгдэл хийсэн хүнээс нь асуухгүй юу? 

Ц.Нямдорж: Энэ үнэхээр тоглож байгаа юм.  Их Хурлын гишүүд бухимдахаас өөр арга байхгүй.  Ерөнхий сайдыг дуудах юм уу, яах юм бэ? Алтанхуяг сайд.  

Би  гишүүдээ төлөөлөөд яг энэ асуудал дээр товчхон ганц үг хэлье. Их Хурал дээр улс төрийн шийдвэр гарч, эрэл хайгуул хийгдэж байх үед  Их Хурал дээр яригдаж байгаа асуудлаар гадны хэн нэгэн этгээд, түүний дотор Ерөнхий сайд Их Хурлыг төлөөлж юу ч ярих эрхгүй шүү. Бүр түүнд хүрч ярих юм бол Их Хурлын дарга ч гэсэн шийдэгдээгүй асуудлаар ямар нэгэн юмыг олон нийтэд цацах эрхгүй. Одоо энэ Баярсайхан сайдын яриад байгаа хүмүүс надтай уулзъя гэдэг санал олон дахин, өдөр болгон надад бичиг ирүүлж байгаа. Би уулзахгүй байгаа. Яагаад  вэ гэхээр Их Хурал шийдвэр гаргаагүй байхад, дарга нь төлөөлж ямар нэгэн асуудалд  амлалт, тэр дундаа хэлэх эрх байхгүй.  Дэндүү хариуцлагагүй явдал. Ийм үйлдэл бол гудамжны циркчин гэсэн үг хэлэхэд ч багадна. Тэр тусмаа Их Хурлыг төлөөлж Засгийн газар дээр Их Хурлын байгуулдаг Засгийн газар, түүний Ерөнхий сайд ийм хариуцлагагүй үйлдэл дахин гаргаж хэрхэвч таарахгүй. 

Хэн нь хаана байгаагаа мэдмээр байна. Хэн нь юу хийх ёстой, ямар  үүрэг энэ төрийн өмнө  хүлээж байгаагаа бас мэдмээр байна шүү дээ.  Өнөөдөр ямар бичиг ирсэн бэ гэхээр тэр та нарын уулзаад байгаа хүмүүс чинь их тэтгэвэр авч байгаа хүмүүсийн  тэтгэврийг нэмж болохгүй. Хэрвээ нэмэх юм бол дахиад суулт хийнэ гэсэн бичиг над дээр ирчихээд байж байна. Та нарын хийж байгаа ажлын чинь үр дүн энэ.  Ер нь  аливаа асуудлаар Их Хурал шийдвэр гаргаагүй байхад Байнгын хорооны дарга ч юм уу, Их Хурлын дарга ч юм уу, бүр тэр тусмаа Засгийн газрын төлөөний хүн ийм хариуцлагагүй үйлдэл хийж болохгүй шүү дээ. Судалж үзээд эцсийн шийдвэрээ гаргачихаад ийм байгууллага ийм шийдвэр гаргалаа шүү гэдгийг олон нийтэд хүргэж л байх ёстой. Үүнийг дор бүрнээ, гишүүд, Засгийн газар хариуцлагатай авч үзэж, хариуцлагатай хандаж,  төрийн ажил хэрэгт хандаж сурмаар байна.

Хэзээ биз нар төрийн ажлыг ёс журмынх  нь дагуу хийж сурах ийм л асуудал яригдаж байгаа.  Тийм учраас Сүхбаатар гишүүн нэг талаар гомдмоор ч юм шиг, нөгөө талаас нь харахад өшиглөчихмөөр ч юм шиг гэж хэлж байна шүү дээ. Ингэтлээ гишүүд бас бухимдаж байна. 

Ингээд саналаа хураая.  Бид нар шаардлага гарвал шийдвэрээ гаргачихаад, уулзах шаардлага байвал уулзана. Байнгын хороодын дарга нар уулзсан, Бадамдамдин дарга уулзсан, Ламбаа дарга уулзсан, Тамгын газрынхан байнга яриад байгаа. Ер нь тэгэд  жагсаал цуглаан хийх болгонд Их Хурал шийдвэр гаргах уу гэдгээ бодож үзээрэй. Одоо өнөөдөр  юу бичиж байна вэ гэхээр олон сарын цуцалтгүй  тэмцэл хийсний үр дүнд ийм  шийдвэр гаргууллаа гэсэн мэдэгдэл ирчихээд байна шүү дээ. Их Хурал айгаад ийм шийдвэр гаргачихлаа гэж хэлэх гээд байгаа юм уу? яах гээд байгаа юм бэ?  Тэгэхээр энэ  төр ажлаа хийж сурмаар байна. Яаж ажиллах аргаа олмоор  байна шүү дээ. Хэзээ уулзаж юу ярихаа мэдмээр байна. Энэ Их Хурлын заал бол  хэн нэгний жүжиг тавьдаг заал биш шүү дээ, төрийн хэрэг шийддэг газар шүү дээ. Энэ жүжгийн заал болгох гээд их оролдож байгаа.  Жүжиглэдэг газар биш. 

Ингээд Байнгын хорооны саналаар санал хураая.

Төсвийн байнгын хорооны саналууд байна. Саналыг хоёр ангилсан байна. 10 саналыг Байнгын хороо дэмжсэн учраас дэмжигдсэн саналуудаар нь санал хураалт явуулчихаад тэгээд дараа нь гишүүдийн гаргасан, Байнгын хороодоор дамжиж  Төсвийн байнгын хороонд ирсэн  зуугаад   санал байна. Энэ асуудлыг хэрхэн шийдвэрлэх вэ гэдгээ шийдээд явья.

1.УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Төсвийн орлогыг 41.5 тэрбум төгрөгөөр нэмэгдүүлж, 2006 оны төсвийн хүрээний мэдэгдлийн үзүүлэлтийг хангах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
43

Татгалзсан 

6

Бүгд


49 


87.8 хувийн саналаар дэмжигдлээ. 

2. УИХ дахь МАХН-ын бүлэг, Ардчилсан намын  харьяалалтай гишүүдийн гаргасан,  Төрийн албан хаагчдын цалинг 20 хувиар нэмэгдүүлэх, түүнд шаардлагатай хөрөнгийг 9 тэрбум төгрөгөөр нэмэгдүүлэх  гэсэн  Төсвийн байнгын хорооны дэмжсэн саналыг дэмжье.

Зөвшөөрсөн 
46

Татгалзсан 

6

Бүгд


52 


88.5 хувийн саналаар дэмжигдлээ.

3. УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Тэтгэврийн доод хэмжээг нэмэгдүүлэх, зөрүүг багасгахаар төлөвлөсөн 12.2 тэрбум төгрөг дээр 10 тэрбум төгрөг нэмж тусгах гэсэн  Төсвийн байнгын хорооны дэмжсэн саналыг дэмжье.

Зөвшөөрсөн 
48

Татгалзсан 

4

Бүгд


52


92.3 хувийн саналаар дэмжигдлээ.

4. УИХ дахь МАХН-ын бүлэг, Ардчилсан намын  харьяалалтай гишүүдийн гаргасан, Эмзэг бүлгийн болон амьдралын баталгаажих төвшингээс доогуур орлоготой өрхийн 3 ба түүнээс дээш хүүхдийн хичээлийн хэрэгслийн зардалд 1.0 тэрбум төгрөг нэмж тусгах  гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
47

Татгалзсан 

5

Бүгд


52 


90.4 хувийн саналаар дэмжигдлээ.

5.УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Нийслэлд шинэ дэд бүтэц бий болгоход зориулж 5.0 тэрбум төгрөг нэмж тусгах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
49

Татгалзсан 

3

Бүгд


52 


94.2 хувийн саналаар дэмжигдлээ.

6. УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Бэлчээр усжуулах, худаг засварлахад   2.5 тэрбум төгрөг нэмж тусгах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
48

Татгалзсан 

4

Бүгд


52 


92.3 хувийн саналаар дэмжигдлээ.

 7. УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Ажлын байр шинээр бий болгох, мэргэжлийн сургалт үйлдвэрлэлийг дэмжих, жижиг, дунд үйлдвэрлэл эрхлэгчдэд дэмжлэг үзүүлэх бодлогыг хэрэгжүүлэхэд зориулж  3.0 тэрбум төгрөг нэмж тусгах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
52

Татгалзсан 

0

Бүгд


52 


100 хувийн саналаар дэмжигдлээ.

8. УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Эмчилгээ, оношлогоо орчин үеийн тоног төхөөрөмж, /диализийн аппарат, цөмийн оношлуур/  худалдан авахад зориулж, 2.3 тэрбум төгрөг тусгах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
51

Татгалзсан 

1

Бүгд


52 


98.1 хувийн саналаар дэмжигдлээ.

9. УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Улсын Их Хурлын Тамгын газрын 2006 оны төсвийн багцын хөрөнгө оруулалтын зардлыг нэг тэрбум төгрөгөөр нэмэгдүүлэх гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
47

Татгалзсан 

5

Бүгд


52 


90.4 хувийн саналаар дэмжигдлээ.

 10. УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Цагаатгагдсан иргэдэд орон сууцны нөхөн олговор олгох арга хэмжээнд 100 сая төгрөг төсөвт тусгах гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
46

Татгалзсан 

6

Бүгд


52 


88.5 хувийн саналаар дэмжигдлээ.

11. УИХ дахь МАХН-ын бүлэг, Ардчилсан намын харьяалалтай гишүүдийн гаргасан, Орон нутгийг хөгжүүлэх нэмэлт хөрөнгө оруулалт болгож 7.6 тэрбум төгрөгийг төсөвт нэмж тусгах, уг хөрөнгө оруулалтын хүрээнд тусгагдах арга хэмжээний саналыг  төсвийн төслийн  3 дахь хэлэлцүүлэгт оруулж шийдвэрлүүлэх гэсэн Төсвийн байнгын хорооны дэмжсэн саналыг дэмжье.

Зөвшөөрсөн 
47

Татгалзсан 

5

Бүгд


52 


90.4 хувийн саналаар дэмжигдлээ.

Сүүлчийн саналтай холбогдуулж өнөөдөр сонин дээр янз бүрийн гарчигтай материалууд гарсан байна. Их Хурлын гишүүд 100 саяыг хармаалах гэж, халааслах гэж байна гэх мэтийн. Энэ бол орон нутагт тулгамдсан асуудлыг шийдвэрлэхэд хөрөнгө оруулалтын журмаар зарцуулагдах ийм  мөнгө шүү, зардал шүү. Энэ мөнгө Их Хурлын гишүүдийн халаасанд тэр тусмаа хувийн зориулалтаар ашиглагдах ямар нэгэн зүйл байхгүй гэдгийг хэлье. 

Тийм учраас хэвлэлийн төлөөлөгчид энд сууж байна, олон нийтэд энэ ойлголтыг зөв талаас нь хүргэхийг хичээж үзээрэй.

Төсвийн байнгын хороо горимын санал гаргасан байна. Горимын санал дэмжигдвэл дуусгаад завсарламаар байна. Дэмжигдэхгүй бол үдээс хойш үргэлжлүүлээд санал хураалт явуулъя.

Төсвийн байнгын хороо төсвийн төсөлтэй холбогдсон бусад саналуудыг дэмжээгүй бөгөөд дэмжээгүй  саналуудыг бүхэлд нь санал хураалгаж шийдвэрлэх горимын санал гаргасан байна. Өөрөөр хэлбэл энэ дэмжигдээгүй саналын асуудлыг бүхэлд нь  дэмжихгүй гээд нэг санал хураая гэсэн саналыг Байнгын хороо гаргасан байна. 

Төсвийн байнгын хорооны горимын саналыг дэмжье.

Зөвшөөрсөн 
46

Татгалзсан 

4

Бүгд 


50


92.0 хувийн саналаар дэмжигдлээ.

Горимын санал дэмжигдсэн учраас үлдсэн саналуудыг дэмжих боломжгүй гэсэн нэг удаагийн санал хураалтаар асуудлыг дуусгах уу? 

Төсвийн байнгын хороон дээр хэлэлцэгдсэн энэ жагсаалтанд орсон 100-гаад саналыг дэмжих боломжгүй гэсэн саналыг дэмжье.

Зөвшөөрсөн 
45

Татгалзсан 

5

Бүгд 


50


90.0 хувийн саналаар дэмжигдлээ.

Төсвийн төслийн  хоёр дахь шатны хэлэлцүүлэг дууслаа.  Гурав дахь хэлэлцүүлэгт шилжүүлж байна. 

Чуулган дээр гарсан асуудлыг сайн судалж үзээрэй.

Хуралдаан 13.05-15.25 цагт завсарлав. 

Оройн нэгдсэн хуралдаанд ирвэл зохих 76 гишүүнээс 51 гишүүн ирж,  67.1  хувийн ирцтэй байв.

Чөлөөтэй: Р.Амаржаргал, Г.Батхүү, С.Баярцогт, Л.Гүндалай, Ж.Гүррагчаа, Л.Одончимэд, С.Оюун, Р.Раш, К.Саираан, Ц.Шаравдорж

Өвчтэй: С.Ламбаа, Б.Бат-Эрдэнэ,  Г.Занданшатар
Тасалсан:Д.Арвин, Ц.Батаа, Су.Батболд, Н.Батбаяр, Д.Бат-Эрдэнэ, Т.Ганди, Л.Гансүх, Д.Одхүү, Д.Тэрбишдагва, Ч.Улаан, Б.Эрдэнэбат

Хоёр. Засгийн газрын тухай хуульд өөрчлөлт оруулах тухай хуулийн төсөл /Хэлэлцэх эсэх/

Хэлэлцэж буй асуудалтай холбогдуулан ажлын хэсэгт:  Сангийн сайд Н.Алтанхуяг,  УИХ-ын Тамгын газрын зөвлөх Г.Цэрэндулам, Эдийн засгийн байнгын хорооны референт Д.Отгон нар байлцав. 

Сангийн  сайд Алтанхуяг илтгэл тавина.

Н.Алтанхуяг:  Улсын Их Хурлын дарга, эрхэм гишүүд ээ

Монгол Улсын Засгийн газар, Монгол Улсын Засгийн газрын тухай хуульд өөрчлөлт оруулах тухай хуулийн төслийг боловсруулж, өргөн мэдүүлж байгаа юм. Засгийн газрын хуульд нэмэлт өөрчлөлт оруулах болсон шаардлага үндэслэлийн талаар товчхон танилцуулъя.

Нэгдүгээр зүйл бол өнгөрсөн 15 жилийн хугацаанд  Улсын Их Хурлаар хэлэлцүүлэн батлуулж ирсэн Эдийн засаг, нийгмийн хөгжлийн үндсэн чиглэлийг нэг жилээр төлөвлөж явуулж ирсэн. Энэ маань  5 жилийн төлөвлөгөөг хэрэглэх боломжгүй  болсон, инфляцийн түвшин 180 гаруй хувьд хүрч байсан тухайн үеийн шилжилтийн хүнд нөхцөл байдлын улмаас  ингэж хийгдсэн бөгөөд 1993 оны 11 дүгээр сард батлагдсан Монгол Улсын Засгийн газрын тухай хуульд тусгалаа олоод өнөөг хүртэл мөрдөгдөөд явж байгаа юм байна. Энэ ер нь цаашид яаж өөрчлөгдөх, хандлага чигтэй юм бэ гэхээр эдийн засаг, нийгмийн бодлогоо богино  хугацаагаар буюу  нэг жилээр төлөвлөж хэрэгжүүлдэг ийм  практик  ерөнхийдөө алга  болоод ядаж З түүнээс дээш жилийн хугацаагаар бодлогоо тодорхойлж, түүнийгээ жил жилийнхээ төсвөөр баталгаажуулж хэрэгжүүлдэг ийм практик олон улсад тогтож байна. 

Өнөөгийн байдлаар шинэ Үндсэн хуулийн утга  санаанд нийцүүлж баталсан З00 гаруй хуультай, хөгжлийн бодлого, чиглэл, зорилтоо тодорхойлсон 100 орчим стратеги хөтөлбөр, үндсэн чиглэлтэй, Төрийн албанд тодорхой хэмжээгээр боловсон хүчний  чадавхи бүрэлдсэн макро эдийн засгийн үзүүлэлтүүд тогтворжиж байгаа учраас улс орны эдийн засаг, нийгмийн хөгжлийн цаашдын төлөв хандлагыг олон улсын жишгээр болон дунд болон урт хугацаанд  төлөвлөж байх ийм шаардлага үүсч байгаа юм.

Хоёрдугаар зүйл нь, Төсвийн байгууллагын удирдлага санхүүжилтийн тухай хуулийг 2003 оноос мөрдөж эхлээд З дахь жилийнхээ нүүрийг үзээд явж байна. Энэ хуульд заасны дагуу сүүлийн  жилүүдэд Улсын Их Хурлын хаврын чуулганаар дараагийнхаа З жилийн төсвийн хүрээг макро эдийн засгийнхаа үндсэн үзүүлэлтүүдээр тодорхойлж, улмаар дараагийн нэг жилийн төсвийг боловсруулах хүрээ, эдийн засгийн нөөц боломж,  хөгжлийн хандлагыг  тодорхойлохыг оролдож ирсэн юм. Энэ чиг хандлага бас  зөв байгаа юм. 

Өнөөгийн байдлаар бид Үндсэн чиглэлийн хэрэгжилт, гүйцэтгэлийн тайланг боловсруулахад багагүй цаг хугацаа, хөрөнгө, хөдөлмөр, цаас зарцуулж байгаа боловч үүний үр дүнг тооцох тал дээр тун хангалтгүй явж ирлээ. Тийм учраас бид Засгийн газрын зүгээс цөөн тооны зорилтыг  хүрвэл зохих түвшнээр нь тодорхойлдог байх нь Засгийн газрын үйл ажиллагааг ард иргэд сонсож, дүгнэхэд ч гэсэн, Улсын Их Хурлаар дүгнэхэд ч гэсэн хялбар дөхөм болох болов уу гэж үзэж  энэ өөрчлөлтийг оруулж байгаа юм.

Эрхэм гишүүд ээ

Засгийн газрын тухай хуулийн 26 дугаар зүйлийн 7 дахь заалтын холбогдох  хэсэгт  өөрчлөлт оруулж, үндсэн чиглэлийнхээ  бүтцийг өөрчилснөөр хөгжлийн тодорхой асуудлуудаар хүрэх түвшинтэй, зорилтыг нь шалгах шалгуур үзүүлэлттэйгээр тодорхойлдог байх ийм шинэ тогтолцоонд шилжих хууль эрх зүйн орчин нөхцөл бүрэлдэх болно гэж энэ хуулийн төсвийг боловсруулсан юм. 

Өнөөгийн байдлаар Засгийн газраас жил тутам мөрийн хөтөлбөрийн биелэлт, Үндсэн чиглэлийн биелэлт, ядуурлыг бууруулах стратегийн хэрэгжилт, яамдын үйл ажиллагааны төлөвлөгөөний биелэлтийг гаргаж байгаагийн зэрэгцээ хоёр жил тутамд нэг удаа  Мянганы хөгжлийн зорилтын хэрэгжилт, хүүхдийн аж байдлын талаархи илтгэлийг бэлтгэж олон улсын  байгууллагад танилцуулах үүрэг хүлээж байгаа юм. Үндсэн чиглэлээ шинэ  бүтцээрээ баталж,  улмаар гүйцэтгэлийнхээ тайланг шинэ хэлбэр бүтцээр гаргаснаар юуны өмнө   ядуурлыг бууруулах стратегийн тайланг тусгайлан гаргаад байх ийм шаардлагагүй болох юмаа.  Их Хурлаас  Үндсэн чиглэлийн зорилтууд, хүрэх түвшнийг баталсны дараагаар Засгийн газар маань Үндсэн чиглэлээ хэрэгжүүлэх арга хэмжээний төлөвлөгөөг боловсруулан гаргах юм. Тэгээд түүний хэрэгжилтийн тайланг  хөрөнгө зардал бага шаардсан оновчтой хэлбэрээр буюу тогтоосон хүснэгт маягтын дагуу гаргаж байхаар төлөвлөж байна.

Иймд Үндсэн чиглэлийг хэлэлцэх явцад гишүүдээс гарсан, бие дааж зорилт  болж томъёологдох боломжгүй байгаа зарим саналыг энэхүү  арга хэмжээний төлөвлөгөөнд тусган хэрэгжүүлэх болно. 

Хуулийн төслийг Эдийн засгийн байнгын хорооны хуралдаанаар  хэлэлцүүлсэн бөгөөд Засгийн  газрын санал болгож байгаа энэ хуулийг хэлэлцэн баталж өгөхийг эрхэм гишүүд та бүхнээс хүсье.

Анхаарал тавьсанд баярлалаа.

Ц.Нямдорж: Алтанхуяг сайдад баярлалаа.  Энэ хуулийн төсөлтэй холбогдуулж асуулт асуух гишүүд байвал нэрсээ өгөөрэй. 

Ц.Сүхбаатар: Баярлалаа. Энэ  эдийн засаг, нийгмийг 2006-2008 онд  хөгжүүлэх үндсэн чиглэлийн төслийг өргөн барихдаа одоогийн мөрдөж байгаа Засгийн газрын хуульд заасны дагуу өргөн бариагүй байгаа юм. Тэгээд энэ Их Хурлаар хэлэлцээд  Их Хурлын гишүүд  шүүмжлээд хууль зөрчсөн нөхцөл байдлаар Үндсэн чиглэлийг өргөн барилаа гэдгийг удаа дараа Байнгын хорооны хурлууд дээр шүүмжилсний  эцэст  өнөөдөр гэнэтхэн Засгийн газрынхаа хуульд өөрчлөлт оруулаад ингээд ороод ирж байгаа юм. Энэ чинь  Засгийн газар хууль зөрчиж Үндсэн чиглэлээ өргөн барьчихаад, тэр зөрчсөн хуулиа будлиулж баахан хэлэлцүүлчихээд гэнэт ухаа орсон байдлаар эсхүл нөгөө гишүүдээ  аргалсан, мунхруулсан байдлаар ингэж асуудлыг шийдэх гэж оролдож байна. Энэ чинь батлагдаад нэг их удаагүй, Үндсэн чиглэлээ нэлээн дэлгэрэнгүйгээр авч үзье гэсэн байдлаар өмнө нь шийдсэн гэж ингэж ойлгож байгаа. Одоо бүр хэт товчлоод, учир нь олдохгүй тоон үзүүлэлт тавиад, тэр нь Монголын эдийн засагт тохирох ч юм уу, үгүй ч юм уу? түүгээр нь хэмжээд үр дүнгээ тооцох нь ч хаашаа юм бэ? Тэгээд Сангийн яамныхан гадны төслөөр судлаад гарцаагүй ийм юм хийдэг гээд хэдэн хүснэгт завсраар нь оруулж ирээд ийм л юм болчихоод байна. Үүнийг хэлэлцэх эсэх дээр Байнгын хорооны хурал дээр ярихад энэ талаар ярьсан юм. Одоо миний үгийг Байнгын хорооны гишүүд,  зарим нь Засгийн газрынх тоох биш  дээ. 

Тэгэхээр үүнийг хэлэлцэхээ болъё, 2007 оны төсөв хэлэлцэхэд энэ шинэ журам руугаа оръё. 2006 оны төсвийг хэлэлцэхдээ хуучин мөрдөж байгаа Засгийн газрын  хуулийн дагуу хэлэлцье гэсэн ийм байр суурин дээр байтал гэнэтхэн үүнийг анхны хэлэлцүүлэг гэж бужигнуулаад одоо ингээд батлах гээд явж байна. Энэ дээр  хэрвээ үүнийг батлах юм бол зөрчилтэй хэдэн юмнууд байна.   Одоо энэ 69 дүгээр хуудаснаас хойших баахан зорилтууд байна. Түүнийг  Энхбаяр дарга хар даа. Түүний харалдаах хэмжүүр үзүүлэлтүүдийг яаж тавих вэ? Энэ Үндсэн чиглэл дээр өчнөөн арга хэмжээний маягтай саналууд Их Хурлын гишүүд хураалгасан, одоо энд санал хураагдана. Түүний үндсэн үзүүлэлт гэж та нарын яриад байгаа сайхан харьцуулдаг, хардаг тоон үзүүлэлтүүдийг яаж тавих юм бэ? Ингээд энэ чинь хэрэгжихгүй юмыг тулгаж хэрэгжүүлэх гээд байна. Тэгээд  би асуултын дундуур ямар санал хэлэх гэж байна вэ гэвэл энэ  битгий гишүүдийг хуурсан, Засгийн газар юм хийж чадахгүй байгаагаа харуулсан ийм юмнуудаа бүгдийг нь татаж аваад, тэгээд хуучин хуулиараа юмаа батлаад, энэ арга хэмжээний жагсаалт гээд 400 хэдэн юм гаргадаг гэж төвөгшөөгөөд байгаа шүү дээ. Түүнийгээ 49 юм оруулж ирсэн юм билээ, түүнийгээ 60-70 болгоод юм уу, 100 хүргэж батлаад арга хэмжээ нь тийм болчихоод байгаа юм. Тэгээд хуучин журмаараа явж болоогүй юм уу. Хамгийн гол нь хууль зөрчиж оруулж ирснийхээ шалтгааныг хэл. Хууль зөрчихгүй  байдлыг 7-8 сард та нар санахгүй яасан юм бэ? Эртхэн өргөн бариад, үүнийгээ ийм журмаар Үндсэн чиглэлээ цоо шинээр хэлэлцэх гэж байгаа шүү гэж асуудлаа эртнээс мэдэж, судалж явахгүй яасан юм бэ? яагаад тэгж чадаагүй юм бэ? Тэгээд чадаагүй шалтгаан байсан юм бол заавал ингэж шинэ хуучныг давхцуулан яаралтай хийхийн учир нь юу юм бэ? 

Тийм учраас Засгийн газрын хуулийг зөрчиж оруулж ирсэн Үндсэн чиглэл мөн үү, биш үү гэдэг дээрээ тодорхой хариу өгөөд энэ төслөө Засгийн газар татаж аваач ээ.

Ц.Нямдорж: Идэвхтэн гишүүний урилгаар  Хан-Уул дүүргийн нэр бүхий  31 сонгогч манай чуулганы ажиллагаатай танилцаж байна. Та бүхэнд аз жаргал, эрүүл энх сайн сайхан бүхнийг гишүүдийнхээ нэрийн өмнөөс хүсэн ерөөе.

Н.Алтанхуяг: Баярлалаа. Байнгын хороод дээр бас тийм юм болсон. Хууль зөрчсөн гэдгийн цаана бид нар ийм л нэг хууль зөрчөөд, үүний ар талд  450 арга хэмжээ жагсаагаад сайдынх нь нэрийг бичээд, харьцангуй улирал бичсэн юмыг нь бид нар орхисон юм, нэгдүгээр зүйл.

Хоёрдугаар зүйл бол. Ер нь бид  нар  бас 10 хэдэн жил ярилаа шүү дээ. Их Хурлаар хэлэлцэж байгаа эдийн засаг, нийгмийг хөгжүүлэх Үндсэн чиглэл  ер нь төсвөөс ямар ялгаатай, юу яриад яваад байгаа юм бэ? үүнийг сайжруулахын тулд Мянганы хөгжлийн зорилтуудтайгаа нийцүүлээд  нэр нь нэг л баримт бичиг байвал яасан юм бэ? Ер нь энэ Засгийн газрыг  юу хийсэн юм бэ гэдгийг дүгнэдэг  ийм үзүүлэлттэй байвал яасан юм бэ? жил бүхэн л ядуурлыг бууруулна гээд юм яриад байдаг, яаж бууруулж байгаагий нь юугаар хэмждэг юм бэ?  ажлын байр бий болгоно гэж яриад байдаг, ер нь юугаар яаж хэмждэг юм бэ? Тэгэхээр үүнийг  тоон үзүүлэлтүүд рүү оруулъя, бусад улсынх ингэж явдаг юм гээд манай макро эдийн засгийн бодлогын газраас  үүнийг хийсэн юм. Үүнийг нь буруу гэж үзэхгүй байгаа юм.

Бид нарын буруу  нэг зүйл бий. Тэр бол  9 сарын 9-нд манай Сангийн яамнаас Хууль зүйн яаманд өргөн барьсан хуулийн төсөл байгаа. Одоо нухаж байна, үзэж байна  гээд удаасан ийм тал бий. Тийм учраас энэ нь түрүүлээд, үүний хойд талаас хуулийн төсөл орчихсон. Энэ дээр бид нар хүлцэл өчихөөс өөр аргагүй. Хийж байгаа өөрчлөлт, шинэчлэлт нь буруу юм биш юм. Та бүхэн үүнийг нэлээн харсан байхаа гэж ингэж бодож байна. Одоо яг нарийн яривал ийм л юм өөрчлөгдөөд байгаа юм шүү дээ. Үндсэн чиглэл дотор Засгийн газраас тухайн жилд тавих  зорилт, хэрэгжүүлэх тодорхой арга хэмжээг гүйцэтгэх хугацаа, хариуцах эзэнтэй тодорхойлсон байвал зохино гэдэг энэ үгийг л бид нар өөрчлөөд  эдийн засаг, нийгмийн хөгжлийн үндсэн чиглэлд хөгжлийнхөө бодлого, зорилт, хүрэх түвшин, шалгуур үзүүлэлтийг тусгана гээд  өөрчилсөн, өөр юм байхгүй. Ийм л зүйл байгаа юм. Тэгээд эрхэм гишүүд тал талаас нь сайн тунгааж үзээд, үүнийг хэлэлцээд баталчихвал бид нарыг олон дахин янз бүрийн цаас, Засгийн газрын хийдэг ажлынхаа цаасыг Их Хурал дээр дахин оруулж ирээд яриад байх шаардлагагүй гэж үзсэн юм.  Олон улсын байгууллагуудын бид нарт өгч байгаа чиглэл, санаа  нь ч гэсэн та нар энэ цаасаа багасгаад яг  нэг шалгадаг үзүүлэлттэй, тэгээд болсон болоогүйгий нь хэмждэг ийм тоо тавь л гэсэн юм. Баярлалаа.

Ч.Раднаа:  Баярлалаа. Хуулийн дагуу  Алтанхуяг сайд аа, гишүүдийн гаргасан, дэмжигдсэн саналуудыг одоо яах вэ? 

Н.Алтанхуяг:  Түүнийг  Үндсэн чиглэлийг хэлэлцэх явцад гишүүдээс гарсан  бие дааж зорилт болж томъёологдох боломжгүй зарим саналыг тэр Засгийн газрын хэрэгжүүлэх гээд байгаа арга хэмжээний төлөвлөгөөнд тусган хэрэгжүүлж болох юм гэж байгаа. Тэгэхдээ би дахиад нэг юм хэлэхэд, эрхэм гишүүд минь тэнд дэмжигдсэн санал чинь төсвөөрөө дэмжигдэхгүй болохоор тэгээд л хоцордог шүү дээ, бид нар бас л тийм нэг буруу практиктай яваад байгаа шүү дээ. Сая бид нар төсвөө баталсан. Тэнд дотор ороогүй, Үндсэн чиглэлд орсон санал чинь тэгээд л цаас болоод үлддэг, ийм бэрхшээл бол бий. Үүнийгээ яаж зохицуулах юм бэ? Бид Засгийн газрын арга хэмжээний төлөвлөгөөнд оруулаад бичиж болно.  Ганцхан төсөв нь л дэмжсэн байх учиртай.

Ч.Раднаа:  Төсөв бол  угаасаа тэр арга хэмжээгий чинь хэрэгжүүлэх хэмжээндээ та бүхэн боловсруулаад Их Хуралд  өргөн барьсан шүү дээ. Тэгэхээр яагаад тэр зорилт маань хэрэгжихгүй байна. Та бүхэн чинь тэр мөнгөтэй, төгрөгтэй нь юмаа хийнэ гэж бодоод мөрийн хөтөлбөрөө хараад дэвшүүлээд оруулж ирсэн төсөв шүү дээ. Тэгэхээр мөнгөөрөө дэмжигдэхгүй байна гэсэн чинь юу гэсэн үг вэ?  Та бүхэн  юмаа хийхээр бодоод мөнгө төгрөгөө бодоод, зорилтоо бодоод оруулж ирсэн эд шүү дээ.

Н.Алтанхуяг: Би ийм санаа хэлэх  гэж байна л даа, буруу хэлчихэв үү. Одоо ингээд Засгийн газар манай Төсвийн ерөнхийлөн захирагч нар маань энэ жил бид нар ийм ийм арга хэмжээ хэрэгжүүлнэ гэдгээ товлоод, төлөвлөөд тэндээ  төсвөө хийгээд орж ирж байгаа юм. Манай Их Хурал дээр гишүүдээс гарч байгаа саналууд чинь Байнгын хороод дээр очоод Үндсэн чиглэлд ийм юм тусгана гээд үйл ажиллагааны зарим юмнууд нэмж тавьчихаад байна шүү дээ. Тэгээд тэр бол  анхны төсөвт  суугаагүй гэдэг агуулгыг би хэлж байгаа юм. Тэгэхдээ Үндсэн чиглэл, төсөв хоёр  100 хувь давхцах алба бас байхгүй. Үндсэн чиглэл дотор төсөвтэй холбоотой тусгагдсан арга хэмжээ бол заавал төсвөөрөө дэмжигдсэн байх ёстой. Төсвөөс гадуур буцалтгүй тусламж, зээлийн хүрээнд хийгдэж байгаа  ийм арга хэмжээнүүд бол Үндсэн чиглэлд заавал төсөв гэхгүйгээр нэмээд суулгаад явж болох учиртай юм, ийм л зөрүүг хэлж байгаа юм би.

Б.Жаргалсайхан:  Энэ төсвийн  төслийн хэлэлцүүлэг дээр нэлээн олон санал тавьсан, харамсалтай нь нэгийг нь ч хүлээж авсангүй. Тэгээд одоо энэ айхтар төлөвлөөд маргалдаад байгаа төслөөр чинь явах юм бол  2008, 2010 он хүртэл яваад ч Монгол улс маань хөгжихгүй, хүн амын орлого нэмэгдэхгүй тийм л юм болсон байна, ерөнхийдөө. Дээр нь төсөв дээр айхтар сүрхий юм байна. Татвар төлөгчдийн мөнгийг  хурааж авчихаад, татвар төлдөггүй улсуудад бүгдийг нь хуваарилдаг, 99 хувийг нь. Яаж тэгэхээр Монгол улс маань хөгжих юм бэ? тэр бол ойлгомжтой шүү дээ. Тэгэхээр хөдөө орон нутагт гэхэд бараг 100 хувийн хөрөнгө оруулалт байлаа гэж бодоход Улаанбаатар хотын хөрөнгө оруулалт нь дөнгөж  хоёр хувь байх түүнтэй тэнцэж байгаа юм.  Ийм нөхцөлд  яаж Улаанбаатар хот маань хөгжих юм бэ? энд олон л хүн байна. Хөдөөнөөс нэр дэвшээд гараад ирсэн сайхан юм ярьж амлачихаад гараад ирсэн. Тэгээд орон нутагтаа шонгийн мод   хатгана, тэгж хашаа саравч  хатгана гээд л. Манай нутагт ерөөсөө хөрөнгө оруулалт байдаггүй, энэ Улаанбаатарт. Энэ төсөвт  юу ч байхгүй. Тэгсэн мөртлөө манай нутагт нүүж ирцгээгээд эхнэр хүүхэд, хамаатан ах дүүгээ бүгдээсээ тэгж Завхан, Увс, Ховд, Хэнтий бүх аймгаас л татаж авчраад бүгдээрээ нүүж ирээд байх юм. Тэгсэн мөртлөө Улаанбаатарт хөрөнгө оруулалт хийнэ гэхээр шил нь татчихаад уурлаад л хүн загнаад л. Тэгээд энэ төсвийн төсөл чинь ер нь  тааруу. Энэ бол миний ойлгож байгаагаар ёстой тэр коммунизмын үед л хийж байсан аргачлал. Хүнээс мөнгө авчихаад мөнгө өгдөггүй, юу ч хийдэггүй хүнд тарааж өгдөг. Энэ саналуудыг хэлэх гэхээр  би уг  нь  Улсын Их Хуралд ийм саналаа хэлж, энэ улс орныг өөрчлөх арга хэмжээнд оролцож, улс  орноо хөгжүүлэх ажилд оролцоно гэж бодож орж ирсэн болохоос биш  энд нэг коноп дарах гээд ч юм уу, нэг хүн аялах гээд ч юм уу, худлаа үнэн нэр  хүндээ өсгөж, улс төр хийх гээд ч юм уу орж ирээгүй шүү дээ, ерөөсөө огт орж ирээгүй. 

Төсвийн төслийг хэлэлцүүлэхдээ эхлээд татварынхаа бодлогыг  хэлэлцэж байж ирэх жил ямар татвар авах юм бэ? Ямар ямар татваруудынхаа хуулиудыг өөрчлөх юм бэ? тэр тэрийгээ гаргаж байж, мөнгөө сайн бодож тооцоолоод, орлогоо. Тэндээ үндэслэж байгаа төсвийнхөө төслийг гаргавал бид нар хэдэн төгрөгтэй вэ?  Зардал нь хэд вэ гэдэг чинь гарна шүү дээ. Орлогоо бодохгүйгээр зардлаа бодоод байдаг юм. Тэгээд уралдаад санал өргөөд, би ч тэр сумандаа өндөр хүчдэл  татна, зам тавина, гүүр засна гээд. Миний ойлгож байгаагаар бол энэ бүр зарчмын хувьд ямар ч утга алга, наадах юмнууд чинь. Эцсийн үр дүнгий нь би ойлгож байна. Би бас бизнес  15 жил хийсний хувьд ерөнхийдөө мэднэ. Яг өнөөдрийн бид нарын хийгээд байгаа юмаар явах юм бол  2010 он хүртэл явлаа гэж бодох юм бол бид нарын амьдрал, ард иргэдийн амьдралд юу ч өөрчлөгдөхгүй, улс орны хөгжилд  ч юу ч өөрчлөгдөхгүй. Тэр битгий хэл наадах дээр чинь тодорхой зорилго ч байхгүй байна. Ямар аж үйлдвэрийн салбарыг тэд нар тэргүүний аж үйлдвэрийн салбар болгож, хаанаас мөнгө олж, яаж санхүүжүүлж, яаж үйлдвэрүүдтэй болох юм бэ? яаж хүн амаа ажилтай болгож, орлоготой болгох вэ? яриад байгаа юм нь хүнийг зүгээр суулгаж байгаад баахан мөнгө тарааж өгөх гээд   л хэрэлдээд нэг их сайн хүн болоод нөгөө сонгогчдынхоо өмнө. Энэ бол цэвэр коммунист тоталитар системийн үед  мөнгө хуваарилдаг л арга шүү дээ. Зүгээр л хүнд мөнгийг тараадаг хариуцлагагүйхэн шиг.

Тийм учраас үүнээс бид нар ерөөсөө салахгүй байна. Тэгээд энэ төсвийн төслийг хэлэлцүүлэхдээ эхлээд бид нарт клубын шугамаар ч байдаг юм уу? маш сайн маргалдаж, мэтгэлцэж байж төсвийнхөө төслийг хийдэггүй, Сангийн яаман дээр хэдхэн хүн толгой мэдээд, очоод нэг тоо дугуйлаад ороод ирдэг. Наадах чинь бүр уламжлал болсон юм билээ. Үнэхээрийн ойрын  10 жилд  Монгол Улс ямар аж үйлдвэр, ямар техник, технологийн түвшинд явах ёстой юм бэ? хаанаас түүнийг нь санхүүжүүлэх юм бэ? өнөөдрийн арилжааны банкны мөнгөөр жижиг, дунд үйлдвэрүүдийг хөгжүүлнэ гэвэл дахиад 200 жил хэрэгтэй.  Тэр бол ойлгомжтой. өнөөдрийн энэ хүү, татвар түрээсийн байж байгааг харвал.  Тэгэхээр мэдээж хэрэг бид нар асар их хэмжээний хөрөнгө оруулалтыг хийхэд мөнгө босгох хэрэгтэй байдаг. Гэтэл түүний тухай юу ч байхгүй, яаж мөнгө босгох гэж байгаа юм бэ? ерөөсөө гадаадын зээл тусламжийг яаж ашиглах юм бэ? яаж мөнгийг босгох юм бэ? нэг ч  заалт үг байхгүй. Нөгөө төсвийн орлогын хэдээ л тал талаас нь булаацалдаж хуваана гэж яриад байгаа болохоос.

Дараа нь тэр Татварын багц хуулиа ярихаас өмнө, эхлээд ярих  ёстой байх л даа. Жишээлбэл  яагаад  малчид татвартай байж болдоггүй юм бэ? 360 миллиард төгрөгийн орлоготой л байгаа. Ноос ноолуур, арьс шир, мах гээд түүнийг нь ядаж төсөвтөө  авахаа болъё гэхэд орон нутгийн төсвийн тэр ашиг орлогынх нь татвараар бүрдүүлчихээд, төсвөөс өгч байгаа мөнгөө багасгаад, ядаж энэ төрийн гол гол байгууллагуудад ажиллаж байгаа албан хаагчдынхаа цалинг хоёр дахин нэмэх хамгийн наад зах нь, эмч, багш, хуульчид гээд. Үнэхээр  50 мянган төгрөг аваад хүн Монголд ажил хийх ямар ч сонирхол алга байна. Бид нар нэг юмыг бодоод байна л даа. 2010 онд төсвийн төслөө хийхдээ хүн амын орлогыг нэмэгдүүлэх юу ч байхгүй байгаа. Гэтэл юмны үнэ сүүлийн 2 жилийн дотор 2-3 дахин өсчихөөд байна. Тэгээд ядуурал ирээд байдаг.  Наадах төсөв, төслүүд чинь  үнэхээр нийцэхгүй байна.  Хуулийн дагуу байна уу? хууль бус байна уу? Наадахаар чинь явах юм бол энэ иргэдийн амьдрал ерөөсөө нэг алхам ч сайжрахгүй.  Үүнийг намын бүлэг гээд нэг юман дээр ярьчихдаг, үгүй бол байхгүй болчихсон бүлэг нь ярьдаг, тархай бутархай ардчилсан намын бүлэг. Тэгээд Бүгд найрамдах нам гэхээр шил нь татаад, үгийг нь сонсдог хүн байхгүй. Бас  нэг мөнгө олдог, олоод үзсэн,  хүнээр ажил хийлгээд үзсэн хүний үгийг нь сонсоод ажил болгоод авбал уг нь улс орон маань хөгжих болов уу л гэж бодож байна.  

Тэгээд жижиг, дунд үйлдвэр гэсэн З миллиард төгрөг. Гэтэл 140 мянган хүнийг ажлын байртай болгоно гээд амласан байдаг. З миллиард төгрөгөөр  140 мянган хүнийг яаж ажилтай болгодог юм бэ? нэг нэг хуушуурын мөнгө болгож л хувааж тарааж өгдөггүй юм бол. З миллиардын үйлдвэр гэж энэ ертөнц дээр байх ч үгүй, нөгөө савлагаа, архиныхаа л үйлдвэрийг л нэмж барьдаггүй юм бол. Тэр бол яахав 100 мянган доллар байдаг юм гэнэ билээ.  Бид энэ  юмнууд ингээд худлаа яваад байна. Сарын дотор энэ төсвийнхөө төслийг хэлэлцүүлэхгүй бол парламент тардаг юм гэнэ билээ гэж айгаад байгаа юм бол үүнийгээ бид хууль тогтоодог байгууллага юм чинь хугацаагий нь сунгая л даа. Маш сайн нухацтай үүнийгээ хэлэлцээд үнэнхүү Монгол улсын хөгжилд  өөрчлөлт орохоор, хүний амьдралд өөрчлөлт орохоор, улс орон хөгжихөөр ийм төслийг зохиовол яасан юм бэ? тэгэхгүй  зүгээр л нэг яаруу сандруу юманд  цохиулж байгаа амьтан шиг  ийм хариуцлагатай юмыг тэгж шийдмээргүй байна. Нэг сарын дотор тэгээд  би ч аймаг дээрээ шонгийн мод, би ч худаг гаргана, би хашаа будна гэж байгаад нэг юм шахаж байгаад Сангийн яамны сайд нь толгойгоо  барьж байгаад за за дүүрсэн хэрэг тэг тэг гээд л юмаа бушуухан батлуулж авахын тулд  л тэгж байгаа юм. 

Энэ төслийг хэлэлцэхээс өмнө эхлээд хуулиудаа өөрчлөх хэрэгтэй байна. Татварын багц хуулиудыг. Тэгээд түүнээс орж ирэх мөнгөний орлогуудаа тооцоолж, тэгж байгаад төсвийн төслийг зохиох, цаашдын хандлага, эдийн засгийн прогнозуудыг маш сайн хий. Энэ асуулт болчихоод байна л даа. Тэгээд би гайхаад байна. Хэнээс асуух вэ гэхээр Байнгын хороон дээр  хуралдахаар  -за одоо болно, одоо болсон гээд конопоо дарчихна, Их Хурал дээр орохоор асуулт юм уу, чи зөвхөн нэг л үгээр хариулна. Яаж бүхэл бүтэн улс орны хөгжлийн асуудлыг нэг үгээр ярьдаг юм, хэлдэг юм би ойлгохгүй байна. 

Тийм учраас энэ төсвийн төслийг Их Хурлын даргад хэлэхэд санал хурааж байгаад хугацаагий нь сунгая, жишээ нь нэг сараар, нийлж байгаад тэгээд маш сайн хэдүүлээ ярилцаж, хэлэлцэж байгаад үнэхээр судалгаатайгаар, ямар  ажлын байр байгуулах гээд байгаа юм бэ? зүгээр нэг хийсвэр биш, үнэхээр тэр ажлын байруудыг бий болговол арилжааны банкууд  ийм өндөр  хүүтэйгээр зээлүүдийг өгч, санхүүжүүлж чадах уу? үгүй юу? Гадаадын зээл тусламжийг ойрын 2-3 жилийн дотор бид нар хичнээн хэмжээний  зээл авах боломж бий вэ? тэгээд чухам ямар техник технологийн паркийг бий болгох юм бэ?  хэн түүнийг хийх юм бэ? ийм тодорхой байхгүй бол аж ахуйн ажил гэдэг чинь зүгээр  л хоёрхон тоо тавиад, өө Дэлхийн банк зөвлөсөн юм, надыг хоёрхон тоо тавьчих гэсэн, цаас хэрэггүй гэсэн. Тэгвэл ер нь Засгийн газар, Сангийн яам элдэв долоон юмаар яадаг юм бэ? ингээд л тараагаад хаячих  хэрэгтэй. Тэгээд дуртай нь дуртай юмаа хийгээд явж байг, цаасгүй амар. Тэгээд хаяа нэг дохиогоор зангаж харьцчихаад л. Төрийн ажил бол цаастай л явж байж төрийн  ажил болдог байх гэж би ойлгож байна. 

Тэгээд энэ хуулийн хугацаагий нь сунгая, төслийн төслийг хэлэлцэх асуудлаа дахин сайн ярилцъя. Бүх хороодуудаараа нийлж хамтарч, Их Хуралтайгаа. Үнэхээр бид нарын энэ төсвийн төслийг баталсны дараа улс орны амьдрал мэдэгдэхүйц өөрчлөлт гарах ёстой. Тийм л төсвийг бүгдээрээ баталмаар байна. Түүнээс заавал Сангийн яамны сайдыг өнөөдөр чи үүнийгээ хийж ирсэнгүй, хугацаа хоцруулсан гэж муу хэлэх юм уу, дарамтлахдаа биш. Хугацаагий нь сунгаад, Сангийн яамтайгаа хамтраад ажиллая. Үүгээр улс төр хийгээд байхдаа биш.  Тэгээд энэ Үндсэн чиглэлээ буцааж байгаад бүгдээрээ дахин сайн хэлэлцье. Ийм хариуцлагагүй хандмааргүй байна.

Ц.Нямдорж: Жаргалсайхан гишүүн бараг санал хэллээ. Үндсэн чиглэлийн асуудлаар Засгийн  газрын хуульд ганц заалт нэмж оруулаад түүнийхээ дагуу энэ жилийнхээ Үндсэн чиглэлийг баталъя гэсэн ийм санаа явж байгаа. Ерөнхийдөө Жаргалсайхан гишүүний яриад байга энэ төсвийн асуудалд хариуцлагатай хандъя, боломжийг нь шахъя, баазыг нь өргөтгөе. Энэ үндсэн дээр хөгжлийн асуудлыг нийтийн амьдралыг бүхэлд нь өөрчилье гэдэг ийм санал, нухацтай ажиллая гэдэг дээр санал нэг ээ. Энэ ирэх жилээс эхлээд энэ төсөв хэлэлцдэг ажлаа хэзээ эхлэх вэ гэдгээ их сайн ярих хэрэгтэй. 

Асуулт асуух гишүүд асуултаа асуулаа, өргөн барьсан хуулийн тухайд. 

Одоо энэ асуудлаар  Эдийн засгийн байнгын хорооны дүгнэлтийг Улсын Их Хурлын гишүүн З.Энхболд танилцуулна. 

З.Энхболд:  Улсын Их Хурлын дарга, эрхэм гишүүд ээ

Засгийн газраас 2005 оны 11 дгээр сарын 2-ны өдөр өргөн мэдүүлсэн Засгийн газрын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх тухай  асуудлыг Эдийн засгийн байнгын хороодоор хэлэлцээд  гаргасан дүгнэлтийг Та бүхэнд танилцуулъя.

Засгийн газрын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Байнгын хорооны хуралдаанд оролцсон гишүүдийн олонхи санал нэгтэйгээр дэмжсэн болно. Хуулийн төслийн эхний зүйлд “эдийн засгийн ач холбогдол бүхий томоохон асуудлыг хэрэгжүүлэх  арга хэмжээг зааж болно” гэсэн тодотгол хийх нь зүйтэй гэж үзлээ. 

Төслийн талаар Улсын Их Хурлын гишүүдээс гаргасан зарчмын зөрүүтэй өөр санал байхгүй тул төслийн эхний хэлэлцүүлгийг хамт хийж эхний хэлэлцүүлгээр батлах саналыг Байнгын хорооноос  оруулж байна.

Засгийн газрын тухай хуульд нэмэлт, өөрчлөлт оруулах тухай хуулийн төслийн талаар Эдийн засгийн байнгын хорооноос гаргасан санал дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа 

Ц.Нямдорж:  Энхболд гишүүнд баярлалаа. Байнгын хорооны дүгнэлттэй холбогдуулж асуулттай гишүүн байна уу? 

Г.Адъяа:  Сая энэ  Засгийн газрын тухай хуульд өөрчлөлт оруулахтай холбогдуулаад  Улсын Их Хурлын гишүүн Сүхбаатар, ерөнхийд нь Жаргалсайхан гишүүн ч  бас санал нэгтэй байх шиг байна. Хуульд  өөрчлөлт оруулах энэ шаардлага юу байна вэ гэдэг дээр саналтай байх шиг байна.  Ялангуяа өөрсдийнхөө тодорхой буруу үйлдлийг дарахын тулд тэгээд дагуулаад хууль оруулж ирдэг практик ингээд  тогтох юм уу гэдэг асуудал зарчмын асуудал л даа. Тийм учраас энэ дээр Эдийн засгийн байнгын хороо ямар дүгнэлттэй байгаа юм бэ? 

Ц.Дамиран: Баярлалаа.  Үндсэн чиглэлийг хэлэлцэх эсэх асуудлыг ярьж байх үед Раднаа болон бусад гишүүд яг энэ Засгийн газраас өргөн мэдүүлсэн Үндсэн чиглэл бол өнөөдрийн мөрдөж байгаа Улсын Их Хурлын хууль, Засгийн газрын хуулийн заалтуудыг зөрчиж байна гэсэн асуудлыг дэвшүүлэн тавьсан. Ингээд яг Үндсэн чиглэлийн нэгдүгээр хэлэлцүүлгийг хийх гэж байхад Засгийн газраас энэ хуулийг өргөн барьсан юм. Байнгын хороон дээр бид нар энэ талаар нэлээн их өргөн санал шүүмжлэл явагдаж ярьсан.   Засгийн газрын өнөөдрийн мөрдөж байгаа хуулийн заалтан дээр тухайн жилд хэрэгжүүлэх арга хэмжээг хариуцах эзэн, хугацаатай нь тодорхой болгоно гэдэг заалтыг жишээлбэл Очирхүү гишүүн ингэж тайлбарлаж байсан. 2000-2004 онд  Эдийн засгийн байнгын хорооны даргаар ажиллаж байх үед бидэнтэй хамтран ажилладаг олон улсын санхүүгийн байгууллага, тухайлбал Олон улсын Валютын сан,  Дэлхийн банк, Азийн хөгжлийн банк гээд бусад донорууд ерөөсөө Монгол Улс ойрын хэдэн жилдээ  тухайн жилд яг нийгэм, эдийн засгийнхаа салбаруудад ямар ямар зорилтыг тавьж байна вэ гэдгийг ард түмэндээ болон  доноруудад ил тод байхын тулд Үндсэн чиглэлийг тодорхой болгож байх ёстой гэсэн энэ шаардлагын дагуу бид нар  тэр Алтанхуяг сайдын хэлээд байгаа нүсэр гээд байгаа тэр 400 гаруй заалттай зорилтуудыг хугацаатай, эзэнтэй нь тавьж өгдөг байсан. 

Засгийн газар энэ удаад гол гол тоогоор илэрхийлсэн  үзүүлэлтүүдийг оруулж ирсэн. Бид нар  Засгийн газрын тогтоол ярьж байгаад одоо санал хураалгах гэж байгаа,  шалгуур үзүүлэлт гэсний дараа эдийн засаг, нийгмийн хөгжлийн шийдвэрлэх томоохон арга хэмжээг энэ Үндсэн чиглэлд тусгана гэсэн саналын томъёоллыг тарааж байгаа. Хэрвээ энэ томъёолол батлагдах юм бол бид нар Засгийн газраас өргөн мэдүүлсэн нийгэм, эдийн засгийн үндсэн чиглэлийн гол гол критер, тоон үзүүлэлтүүдийг батлахаас гадна, энэ цэнхэр номын 69 дүгээр хуудаснаас хойш салбараар тавьсан зорилт гээд бичсэн байгаа. Тухайлбал 2006 онд бид нар  ийм юм  хийнэ, 2008 оны хандлага нь ийм байна гээд бүр ингээд бичсэн байна. Жишээлбэл, би ганц нэг юм хэлье. Энэ дээр   зам тээврийн салбарт л гэхэд 2006 онд  Чойр-Замын-Үүдийн чиглэлийн 448 км замын барилгын ажлыг эхэлнэ. Кувейтын сангийн зээлийн мөнгөөр  Эрдэнэт-Булган, Уньтын чиглэлийн 146 км замыг тавина. Дотоодын хөрөнгийн эх үүсвэрээр  Улаангом, Хандгайтын 58 км- замыг тавина. Цэнхэрийн голын 60 м гүүрийг барина гээд бүр тодорхой бичсэн. Үйлдвэрийн салбарт гэхэд, жижиг, дунд үйлдвэрийг хөгжүүлэхэд ийм ийм арга хэмжээ авна гээд 69 дүгээр хуудаснаас хойш бичсэн байгаа юм.

Хэрвээ бид нар Засгийн газрын өргөн мэдүүлсэн энэ хуулиар баталчих юм бол энэ Үндсэн чиглэлд дурдсан 69 дүгээр хуудаснаас хойш  бичсэн  Засгийн газрын тухайн жилдээ тавигдах зорилтууд ямар ч ач холбогдолгүй болчих юм, үүнийг батлахгүй байна гээд. Тийм учраас хэрвээ  Эдийн засгийн   байнгын хорооноос оруулсан энэ саналыг дэмжвэл бид Үндсэн чиглэлийг хоёр асуудлаар батлах нь зүйтэй гэсэн ийм байр суурин дээр байгаа юм. Өөрөөр хэлбэл хоёрдугаар хэлэлцүүлгийн үед, ерөөсөө нэгдүгээр хавсралтаар  Үндсэн чиглэл буюу 69 дүгээр хуудаснаас хойш байгаа гол гол зорилтуудыг бичээд батлаад өгье. Яагаад гэвэл эргээд Засгийн газартай хариуцлага тооцоход амар. Хоёрдугаар асуултаар нь, энэ Засгийн газраас өргөн мэдүүлсэн үндсэн гол гол тоон үзүүлэлтүүдийг нь батлаад өгье. Энэ дээр нь нэмээд, МАХН-ын бүлгээс гаргасан ажлын байрыг нэмэгдүүлэхтэй холбогдсон он оноор гарсан маш тодорхой саналууд ирсэн байгаа. Содномцэрэн гишүүний гаргасан маш тодорхой санал байгаа. Хөдөө аж ахуйн салбарт 2006,2007, 2008 онуудад ийм ийм зорилтууд тавина, дотоодынхоо гурилын хэрэгцээний тэдэн хувийг нь хангана, хүнсний ногооны тэдэн хувийг хангана ч гэдэг юм уу, тодорхой зорилтууд тавьсан байгаа.  Түүнийг нь бид нар хэлэлцэж байгаад  ингээд батлаад өгчихвөл болох юм байна гэсэн  байдлаар эхлээд ямар ч байсан тогтоолыг нь батлаад өгье. Хэрвээ  энэ Эдийн засгийн байнгын хорооноос оруулж ирсэн нэмэлт заалт буюу эдийн засаг, нийгмийн  хөгжлийн шийдвэрлэх томоохон арга хэмжээ гэдэг үгийг нэмчихвэл энэ цаашаа эвтэйхэн явчих юм билээ гэж үзсэн юм. Баярлалаа.

Д.Ганхуяг:  Өнөөгийн Сангийн яамны  цаг хугацаанд шахагдсан байдлыг хүндэтгэж үзэж байна л даа. Гэхдээ өөрөөр хэлбэл дараахь үндэслэлээр дараахь хоёр асуудалтай санал нэгдэж байна уу гэж асуумаар байна.

Нэгдүгээрт, ер нь татвар З үндсэн үүрэгтэй.  Төсвийн орлого бүрдүүлэлт, Эдийн засагтаа ямар дарамт болж байна вэ? нөгөө талаас бүгдээрээ татвар төлж байна уу? үгүй юу? Шударга байна уу? үгүй юу гээд энэ утгаараа үндсэн чиглэл гээд байгаа юмнаас өмнө   татварын тогтолцооны асуудлыг жил болгон улс орон хэлэлцэж байна. Тийм учраас сая Жаргалсайхан гишүүн ч хэлж байсан. Эхлээд өөрөөр хэлбэл орлого олох юмаа, төлдөг хүмүүсийнхээ байдлыг, байж байгаа хууль нь болж байна уу? үгүй юу гэдгийг үзэхгүйгээр  зөвхөн зарахыгаа хэлэлцдэг, энэ бол угаасаа  утгагүй асуудал юм.   Тийм учраас энэ чиглэлд  өөрчлөлт оруулах уу? үгүй юу? Оруулах бодолтой байна уу? ямар байна вэ? 

Нөгөө талаас бид мэдэж байгаа. Өнөөдөр   төрийн менежмент гэдэг бол тэр чигээрээ шинжлэх ухаан болчихоод байгаа. Тэгээд тэндээс харж байхад үндсэн чиглэл гэсэн үг бол бол байхгүй байгаа. Зөвхөн Төрийн бодлогын   гэсэн ийм хууль, ийм шинжлэх ухаан гарчихсан байна. Тэгээд өөрөөр хэлбэл энэ төрийн бодлогын тухай хууль гэж байгаад тэр  бодлогод ямар асуудлыг төрийн бодлогын асуудал гэж үзэх юм бэ? тэгээд хэрэгжүүлээд түүнийгээ дүгнэдэг, шинжилгээ хийдэг ийм хууль байгаа шүү дээ. Тийм учраас   ийм юм байхгүй, тэгээд хийсэн бүтээсэн гээд яваад байдаг. Зарим нь ч үнэхээр бодлогын  асуудал байгаа ч юм уу, үгүй ч юм уу. Жишээлбэл хөдөө нэг суманд барих сургуулийн асуудлыг төрийн бодлогын асуудал гээд хэлэлцээд сууж байна. Тийм учраас энэ байдлаасаа дэлхий нийтээс хоцрогдсон энэ байдлаасаа салах хэрэгтэй байна.  Энэ дээр үүнийг хүлээж авах уу? үгүй юу гэдэг. Сая бол  Жаргалсайхан гишүүн ажил хэрэгч санал тавьсан. Энэ 1О хэдэн жил ингээд  яваад ирлээ. Улс орны нүүр царай ямар байна, өөрөөр хэлбэл бидний үйл ажиллагаа ямар байна вэ? яг түүнтэй  пропорциор байгаа.  Үүнийг хүлээж авах уу? үгүй юу гэдэг тийм санал тавьж байна.

Ц.Дамиран:  Ганхуяг гишүүний асуултад хариулъя. Үндсэн хуулийн  хорин тавдугаар зүйлийн 7-д заасан байгаа юм. Улсын  Их Хурлын бүрэн эрхэд төрийн санхүү, зээл, албан татвар, мөнгөний бодлого, улсын эдийн засаг, нийгмийн хөгжлийн үндсэн чиглэлийг тодорхойлж, Засгийн  газрын үйл ажиллагааны хөтөлбөр, улсын төсөв, түүний гүйцэтгэлийн тайланг батална гэж ийм хууль байгаа. Засгийн газрын хуулийн 25 дугаар зүйлд дараагийн жилийн Засгийн газраас хэрэгжүүлэх эдийн засаг, нийгмийн салбарт тавих зорилтыг тодорхой эзэн, хугацаатай нь тодорхой болгож оруулж ирээд батлуулж байна гэсэн ийм заалтууд байгаа юм. Тийм учраас энэ Үндсэн чиглэл яригдаад байгаа юм.

Д.Ганхуяг: Бид нэг юм ярихаар Олон улсын валютын сан, эсхүл Үндсэн хууль гэчихээд. Жишээлбэл, Герман гэхэд Үндсэн хуулиндаа өнөөдрийн нийгмийн, эдийн засгийн хөгжил  маш их хурдацтай  байна. Тийм учраас өөрөөр хэлбэл бага сага гарцаа бүхий юмыг өөрчлөлт оруулаад Герман гэхэд ЗО хэдэн удаа  оруулсан байгаа.  Тийм учраас бид нар бас үүнийг анхаарах шаардлагатай  юм биш үү. Өөрөөр хэлбэл Үндсэн чиглэл гэсэн төрийн бодлогын  ийм шинжлэх ухаан хаана байна вэ? үүнийг  өөрөөр хэлбэл тодруулах хэрэгтэй байхаа, үүнийг Эдийн засгийн байнгын хорооны зүгээс энэ чиглэлд нь хууль санаачилж ажиллавал яасан юм бэ? үүндээ ингээд уягдаад байгаад байж болохгүй шүү дээ.

Ц.Дамиран: Тэгэхээр зэрэг бид нар энэ тухайн жилийн Үндсэн чиглэлийг  бүрэн эрхийн хугацаанд  ажиллах Засгийн газрын батлагдсан хөтөлбөрийн үндсэн хүрээнд хийж байгаа.  Улс орны  хэмжээний  ерөнхий хөгжлийн  бодлогыг бид нар парламент батлах ёстой.  Бид нар хэд хэдэн том баримт бичгийг баталсан байгаа. Тухайлбал,  Монгол Улсын хөгжлийн стратеги,  Бүсчилсэн хөгжлийн үзэл баримтлал ч гэдэг юм уу,  ийм том том баримт  бичгүүдийг тогтвортой хөгжлийн үзэл баримтлал гээд ингээд баталсан байгаа шүү дээ. Магадгүй өнөөдөр  парламент дахиад энэ  баталсан бичиг баримтаа  Монгол Улсын хөгжлийн ойрын болон хэтийн  ирээдүйг тодорхойлсон  стратегийн том баримт бичиг баталъя гэдэг юм бол санаачилж болно, болохгүй юм байхгүй. Түрүүчийн батлагдсан баримт бичгээ боловсронгуй болгоод дахиад батлахад болохгүй юм байхгүй л дээ, тодруулаад. Энэ бол тухайн чиглэлийн Үндсэн чиглэл юм байгаа. Магадгүй 2О, ЗО, 4О жилийн   дараа  хөгжлийг тодорхойлох стратегийн баримт бичгийг баталж болно.  Гэхдээ саяны миний хэлдэг  гол гол  хөгжлийн стратегийг тодорхойлсон баримт бичгүүд байгаа гэж хэлж болно.

Б.Батбаяр:  Ийм байгаа юм. Би бол энэ Үндсэн чиглэл гэдэг чинь ёстой чухал юм гэж ойлгоод байгаа юм. Улс орны хөгжлийн чигийг заагч, нэг ёсондоо алтан гадас гэж ойлгож байгаа зөв үү.  Тийм шүү дээ.  4-5 жилийн хугацаанд хийх ажлаа төлөвлөгөөд ингээд оруулаад энэ замаар замнаад явах ёстой гэж ингэж ойлгож байгаа. Тэгсэн чинь би Сүхбаатар гишүүнээс л асуумаар байна.  Манай Сүхбаатар гишүүн болохоор ерөөсөө Үндсэн чиглэл хэрэггүй, ийм юм байхгүй гээд  ингээд сая баахан ярилаа. Тэгэхээр энэ байхгүй гэдэг чинь үнэн юм уу, гишүүн ээ, тэгж болох юм уу гэдгийг асуумаар байна. Үндсэн чиглэлгүй  явна гэдэг чинь юу гэсэн  үг вэ? хаашаа явахаа мэдэхгүй, юунд хүрэхээ мэдэхгүй ингэж явж болдог юм уу гэж би Сүхбаатар гишүүнээс асуумаар байна. 

Д.Одбаяр:  Аливаа этгээд  гэмт  хэрэг үйлдчихээд тэр гэмт хэрэг үйлдэгдэж байх үеийн эрүүгийн хууль нь одоо  гэмт хэргийг эцэслэн шийдээгүй үед  эрүүгийн шинэ хууль батлагдсан нөхцөлд  аль илүү хөнгөнийг нь  авна ч гэдэг юм уу, тухайн хэрэг шийдэхдээ, иймэрхүү юм байдаг л даа. Эрүүгийн талаасаа бол.

Тэгэхээр энэ Үндсэн чиглэлийг оруулж ирэхдээ хуучин хуулиараа хийчихээд, түүндээ тохируулаад шинэ хууль батлуулна гэдэг бол манай эрүүгийн энэ практикт их хохиролтой, их хортой.  Барууны орнуудын хуульд хортой модны жимс гэдэг эрх зүйн онол байдаг. Энэ болохгүй.  Тийм учраас  хуулийг нь баталбал баталж  өгөөд тэгээд үүндээ тохируулаад дахиад тэр номоор нь оруулж ирэхгүй бол иймэрхүү практик тогтоовол энэ цаашдаа явахгүй. Тэгээд дураараа нэг юм хийчихдээ, түүндээ тохируулаад  хуулиа  өөрчлөөд байдаг ийм  жишиг тогтоно, үүнийг Байнгын хороон дээр ярьсан юм уу, үгүй юм уу? яагаад ингээд Байнгын хороо шийдсэн юм бэ? нэгдүгээрт.

Хоёрдугаарт, Засгийн газрын хуульд энэ өөрчлөлтийг оруулахдаа хамгийн гол хоёр үгийг анзаарахгүй байгаа юм. Нэгдүгээрт, хөтөлбөр гэдгийг тухайн Засгийн газар  бүрэн эрхийнхээ хүрээ гэдэг нэг ийм түлхүүр үг байгаа. Хоёрдугаарт, одоо өөрчлөх гээд байгаа  Гуравдугаар өгүүлбэр дотор чинь  Засгийн газраас тухайн жилд гэдэг  үг байгаа. Энэ гол хоёр түлхүүр үгээр хөтөлбөр, Үндсэн чиглэл хоёр ялгагдаж байгаа юм. Тэгтэл өнөөдөр энд  түлхүүр үгийг нь оруулахгүйгээр ийм төсөл оруулаад ирэхээр доторхи үгийг нь та бүхэн сайн нарийн үзэх юм бол Дамиран дарга сая тэгж байна, нэг их ялгаагүй дээ гэж, ер нь ингээд болно доо гэж. Тийм биш, доторхи үгийг нь үзэх юм бол Үндсэн чиглэл, хөтөлбөр хоёр нэг их ялгаагүй юм болчихож байгаа юм.  Жил жилд гээд ярьж байна. Яг хуульд оруулж байгаа өөрчлөлт  бол тэр гол түлхүүр үг байхгүй ийм байдлаар оруулж ирчихээд үүнийг зөв гэж Байнгын хороо үзэж байна уу? Ийм практик тогтоочихоод дараа нь үүндээ тохируулж дараа дараагийн ажлаа хийгээд явахад болно гэж үзээд байна уу? ямар учиртай юм бэ? 

Ер нь хуультай, дүрэмтэй байя гэж яриад, юм болохоор хууль ярихдаа их сүрхий, хуулиа баръя гээд. Ер нь энэ улс чинь хууль, дүрэм гэж  ярьсаар  байгаад сүүлдээ  хууль ч үгүй, дүрэм ч үгүй болох гээд байгаа юм уу? ийм байж болохгүй ээ. Тийм учраас үүнийгээ  Байнгын хороо юу гэж үзэж байна вэ?  Уг нь хуулийг нь батлаад дахиж юмыг нь оруулах боломж цаг хугацааны хувьд байгаа шүү дээ. Баярлалаа.

Ц.Сүхбаатар:  Миний асуусан асуултыг хүртэл ойлгохгүй гишүүн байдаг л юм байна л даа. Би тэр алтан гадас байна уу? мөнгөн гадас байна уу хэрэгтэй, хэрэггүй тухай яриагүй шүү дээ. Үндсэн чиглэл байх ёстой. Үндсэн чиглэлийг аль болох хууль зүйн дагуу батлахын төлөө байна. Үндсэн чиглэлийг яаж өргөн барих, ямар хэлбэрийн жаягтай байх тухай Засгийн газрын хуульд заасан заалт байна. Энэ заалтыг зөрчөөд Улсын Их Хурлын гишүүд өнөөдөр хууль зөрчсөн Үндсэн хууль хэлэлцээд байна. Тэгтэл зөрчсөн хуулиа зөв гэж батлуулахын тулд дахиад шинэ хууль батлаад ирсэн нь зохимжгүй байна гэдгийг сая Одбаяр гишүүн хэллээ. Ийм зохимжгүй байдал байж болохгүй ээ. Тийм учраас одоо шинэчилж  юм тогтоох гэж байгаа юм бол энэ шинэчилсэн хуулийнхаа төслийг 2007 оны төсөв дээрээ ярья. 2006 оны одоо энэ тулгамдсан асуудал гэж Үндсэн чиглэлээ нарийн авч үзэхгүйгээр төсөв рүүгээ орох чинь хэцүү шүү дээ. Тийм учраас хуучин журмаараа хэлэлцэж болдоггүй юм уу? 

Тийм учраас одоо гэнэт орж ирээд хэлэлцэх гээд  байгаа энэ будлиулаад байгаа хуулиа хойшлуулаач ээ, Засгийн газар татаад аваач ээ. Бид одоогийн мөрдөж байгаа Засгийн газрынхаа хуулийн дагуу Үндсэн чиглэлээ хэлэлцье гэсэн ийм л санал асуулт тавьсан шүү дээ.

Ц.Дамиран: Байнгын хороон дээр ч яригдсан. Энэ үндсэн чиглэлийг хэлэлцэх эсэх асуудлыг ярихад нэлээн олон гишүүн энэ асуудлыг хөндсөн. Үнэхээр Засгийн газар хариуцлагагүй хандсан.  Жирийн үгээр хэлбэл их том толгой гаргасан  байгаа юм.  Бид нар  2005 оны 1 сарын З-ны өдөр 02 тоот билүү, 04 тоот тогтоол гаргасан. Үндсэн чиглэлийг боловсронгуй болгох талаар асуудал боловсруулж Их Хурлаар оруул гэж. Гэтэл Үндсэн чиглэлийг оруулж ирэхдээ   өнөөдрийн мөрдөж байгаа хуулиар биш, энэ сүүлд оруулж ирсэн тогтоолын заалтын дагуу хийсэн, хууль зөрчсөн ийм Үндсэн чиглэл оруулж ирсэн. Гэтэл бид Үндсэн чиглэл, төсвийг 12 сарын 1-ний дотор батлах ёстой. Тэгэхгүй бол энэ Улсын Их Хурал тарна шүү дээ. Тэгж нэг ярьсан чинь явцын дунд ороод ирсэн. Тэгээд бид нар  Байнгын хороон дээр яаж ярьсан юм бэ гэхээр ерөөсөө энэ тогтоолыг нь батлаад өгье. Тэгэхдээ тогтоолдоо саяны миний хэлдэг тэр заалтыг нэмбэл гол гол үзүүлэлтийг нь нэгдүгээр хавсралтаар батлаад өгье. Дараагийн хавсралтаар нь тэр ард дурдсан байгаа  тухайн салбарт, тухайн жилд тавих зорилтуудыг нь энэ бичсэн юугий нь тодруулаад, дээр нь  энэ Байнгын хорооны гишүүдийн гаргасан саналыг нэмээд, ингээд хоёр асуудлаар батлаад өгье.  Тэгвэл ойлгомжтой болно.  Засгийн газрын өргөн мэдүүлсэн энэ төслөөр З хуудас хэдэн тоо батлаад өгчихвөл бид нартай хамтран ажилладаг донорууд болон олон улсын санхүүгийн байгууллагаас та нарын Үндсэн чиглэлээ  ард түмэндээ яг дараагийн жилд  юу  хийх гээд байгаа юм бэ гэдгээ тодорхой болгоо, энэ нь ойрын хэдэн жилдээ Монголд ач холбогдолтой хэрэгтэй гэдэг энэ заавар өгсөөр байтал бид нар хэдэн тоо батлаад   халтвардаж болохгүй шүү дээ.  Ний нуугүй хэлэхэд  бидний өөрийнхөө байгуулсан Засгийн газрыг  чангархаад яахав дээ. Хамтраад  ажиллая,   энэ  мөрдөж байгаа хуулинд өөрчлөлт оруулаад тэгээд гол гол үзүүлэлтээс нь гадна, тэр ард тавьсан гол гол зорилтуудыг гишүүдийнхээ  саналыг нэмээд батлаад өгье гэсэн ийм л байдлаар Байнгын хороон дээр ярьсан юм. Хамаагүй, гишүүд энэ Үндсэн чиглэл болон тогтоолыг буцаагаад хуучин өнөөдрийн мөрдөж байгаа хуулиар хийнэ гэвэл тэр  400 гаруй арга хэмжээг бүр ард нь хариуцах хугацаа, эзэнтэй нь тавиад ингээд баталвал болохгүй юм байхгүй л дээ.

Гэхдээ ноднин  бид нар яг энэ үед ярьж байсан, жаахан цэгцэлье, үүнийг замбараатай болгоё, гол гол макро үзүүлэлтээ юм уу, хүрэх түвшингээ тоон үзүүлэлтээр батлаад өгье. Энэ Засгийн газар асуудал болгож ир гээд тогтоолоор даалгавар өгсөн. Засгийн газар хамгийн гол нь хугацаа алдсан байгаа юм. Үүнийг бүр 7 сард юм уу, 6 сард асуудал оруулж ирээд өөрчлөлт оруулсан бол болохоор байсан юм. Үндсэн чиглэлээ барьсан хойно, хэлэлцэх эсэх асуудлыг Байнгын хороон дээр ярих үед асуудал хөндөгдөж байгаа юм, тэгээд Засгийн газар сүүлд нь оруулж ирж байгаа юм. Үнэхээр Засгийн газар энэ дээр хариуцлага алдсан гэдгийг   шударга  хүлээх хэрэгтэй, Алтанхуяг сайд.

Д.Одбаяр: Нэг зүйл байна. Тэгэхээр энэ хууль маань өөрөө Монгол Улсын Засгийн газрын тухай хууль. Энэ бид нарын ярьж байгаа бол Үндсэн чиглэл батлах уу? үгүй юу гэдэгтэйгээ бас нарийн яривал холбоотой биш юм. Энэ Засгийн газрын тухай хуулийн 5 дугаар бүлэг, Засгийн газраас Улсын Их Хурал, Ерөнхийлөгч, Бусад байгууллагатай харилцах гэдэг энэ бүлэг  юм. Тэгэхээр энэ нарийндаа ярих юм бол Төрийн байгуулалтын байнгын хороогоор яригдах ёстой асуудал шүү. Эдийн засгийн  байнгын хороо ингэж орж ирэхгүйгээр тийм юм хүртэл байгаа.

Ц.Нямдорж: Энэ санал байна. 

Манай хуралдааны ажиллагаанд Боловсрол дээд сургуулийн  оюутнууд  ирж ажиглаж байна. Та бүхэнд сурлагын өндөр амжилт  хүсэн ерөөе. Сайн сурч,  эх орондоо хэрэгтэй үйлс бүтээгээрэй. /Алга ташив/

Ингээд гишүүд Байнгын хорооны дүгнэлттэй холбогдуулж асуулт асууж, хариулт авлаа. 

Засгийн газрын энэ үйлдэл бол хариуцлагагүй явдал, нэгдүгээрт. Хоёрдугаарт,  дахин ийм асуудлыг Их Хурал авч хэлэлцэхгүй шүү. Энэ сүүлчийнх. Олон улсын гэрээг Байнгын хороотой зөвшилцөхгүй гарын үсэг зурчихдаг, Үндсэн чиглэл оруулж ирчихээд хойноос нь  хууль зөрчсөн санал  оруулж ирчихээд, хуулийн төсөл хөөж оруулж ирдэг ийм мунгинасан үйл ажиллагааг  цаашдаа Монгол Улсын Засгийн газар  энэ  ажилд байж хэрхэвч таарахгүй. Энэ хоёр асуудал дээр онцгой анхаарч, би дахиад хэллээ шүү. Дахин Их Хурал ийм асуудал хэзээ ч авч хэлэлцэхгүй ээ.  Энэ сүүлчийнх шүү. Байнгын хороо нь дүгнэлт гаргасан учраас. Ер нь бол хавар төсвийн хүрээний мэдэгдэл хэлэлцэж байх үед энэ санал оруулж ирээд батлуулчихаад, тэгээд түүнийхээ дагуу энэ намар үндсэн чиглэлийнхээ асуудлыг оруулаад ирэх байсан шүү дээ. Тэгж амжаагүй. Уг нь боловсруулж ядаад байх том асуудал биш, ердөө 4-5 үгийн л асуудал байгаа шүү дээ. Энэ дээр Засгийн газар хатуу дүгнэлт хийгээрэй. 

Ингээд санал хураая. 42 гишүүний ирц байна. Санал хураая.

Байнгын хорооноос  энэ хуулийн төслийг хэлэлцье гэсэн санал ирсэн байна. Энэ саналыг дэмжье гэсэн санал хураалт явуулъя.

Зөвшөөрсөн 
25

Татгалзсан 

15

Бүгд 


40


62.5 хувийн саналаар дэмжигдлээ.

Байнгын хорооны гаргасан анхны хэлэлцүүлгийг хамтад нь явуулъя гэсэн горимын саналыг дэмжье.

Зөвшөөрсөн 
24

Татгалзсан 

15

Бүгд 


39


61.5 хувийн саналаар дэмжигдлээ.

Анхны хэлэлцүүлгээр нь баталъя гэсэн горимын саналыг дэмжье.

Зөвшөөрсөн 
31

Татгалзсан 

9

Бүгд 


40


77.5 хувийн саналаар дэмжигдлээ.

Төслийн 1 дүгээр зүйлийн “шалгуур үзүүлэлт” гэсний дараа “эдийн засаг, нийгмийн хөгжлийн шийдвэрлэх томоохон арга хэмжээг” гэж нэмэх гэсэн Эдийн засгийн байнгын  хорооны  дэмжсэн саналыг дэмжье.

Зөвшөөрсөн 
27

Татгалзсан 

13

Бүгд 


40


67.5 хувийн саналаар дэмжигдлээ.

Хуулийн төслийг бүхэлд нь баталъя.

Зөвшөөрсөн 
30

Татгалзсан 

10

Бүгд 


40


75.0 хувийн саналаар батлагдлаа.

Гишүүдийн санаа зовоод дахин дахин яриад байгаа Жаргалсайхан болон бусад гишүүдийн асуудал байна. Ер нь энэ төсөв хэлэлцдэг, Үндсэн чиглэл хэлэлцдэг энэ ажлаа сайжруулъя гэж, энэ асуудлыг Татварын багц хуулиудыг хэлэлцэх үед гишүүд онцгойлон анхаарч сайн яриарай. Аль болохоор хуучин хуулиар төсөв батлагдаж байгаа учраас Татварын хуулийн хэлэлцүүлгийг шахаж яаруулах шаардлагагүй гэж бодогдож байна. Тодорхой тодорхой асуудал дээр Их Хурал нэгбүрчлэн анхаарал хандуулах асуудал байх шиг. Жишээ нь бид нүүрсээр юу хийж, ямар баялаг босгож чадах юм бэ? зэсгийг нь яах юм бэ? малын ашиг шимийг яах юм бэ гээд ингээд тодорхой асуудал руу Улсын Их Хурал гүнзгий орж  үүнийгээ сайн судалдаг, энэ дээрээ зөв шийдэл гаргаж чаддаг ийм хэлбэр рүү орох хэрэгтэй юм шиг байна билээ. Байнгын хороодын дарга нар, Бадамдамдин дарга, Дамиран дарга нар энэ хуулиудын төслийг хэлэлцүүлэхдээ үүнийг нь онцгой яриарай. Өөр ямар бололцоонууд байна вэ? Чин үнэнийг хэлэхэд 15 жил төсөв баталдаг, зохиодог арга ийм л хэлбэрээр явж ирсэн. Сангийн яам төсөв зохиодог, Засгийн газар хэлэлцээд дэмждэг, Их Хурал зарчмын  том асуудал ярилгүй тойруулж байгаад баталдаг. Энэ нь ч буруу биш. Яагаад вэ гэвэл нэг л эдийн засагтай юм чинь.  

Асуудлын хамгийн гол нь том асуудал руу гүнзгий  орж чаддаггүй, Их Хурал  энд л асуудал байгаад байх шиг байна. Үүнийгээ  асуудлаа  хэлэлцэж байх үедээ  их сайн тал талаас нь ярилцаж, жишээ нь түрүүн  Жаргалсайхан гишүүний яриад байсан мал аж ахуйн чиглэлээр Монгол Улсын эдийн засагт ямар боломж бий болгож болох вэ? ямар бололцоо байна вэ гэдгийг сайн ярья. Үүнийгээ хуулийн хэлэлцүүлгийн үеэр сайн яриарай. 

Уг асуудлыг 16 цаг 20 минутад хэлэлцэж дууслаа.

Гурав. Монгол Улсын эдийн засаг, нийгмийг 2006 онд хөгжүүлэх үндсэн чиглэл батлах тухай Улсын Их Хурлын тогтоолын төсөл /Анхны хэлэлцүүлэг/

Байнгын хороодын болон бүлгийн саналыг сонсоё.

Байгаль орчны байнгын хорооны дүгнэлтийг Улсын Их Хурлын гишүүн Ч.Раднаа танилцуулна.

Ч.Раднаа: Монгол Улсын Засгийн газраас Улсын Их Хуралд өргөн мэдүүлсэн Монгол Улсын эдийн засаг, нийгмийг 2006-2008 онд хөгжүүлэх үндсэн чиглэлийг батлах тухай Улсын Их Хурлын тогтоолын төслийн анхны хэлэлцүүлгийг Байгаль орчны байнгын хороо 2005 оны 10 дугаар сарын 25-ны өдрийн хуралдаанаараа хэлэлцээд зарчмын хувьд дэмжиж дараахи санал, дүгнэлтийг  Улсын Их хурлын нэгдсэн хуралдаанд оруулж   байна. Үүнд:

 
1.  Үндсэн чиглэлийн төслийг боловсруулахдаа Монгол Улсын Засгийн газрын тухай хуулийн 26.7-г зөрчиж зорилтоо хэрэгжүүлэх тодорхой ажил, арга хэмжээг тусгалгүйгээр боловсруулсан байна.

 2.  Засгийн газрын үйл ажиллагааны хөтөлбөрт орсон зорилтуудыг хэрэгжүүлэх талаар хугацааны хувьд тусгагдах зайлшгүй шаардлагатай асуудлууд бүрэн, тодорхой тусгагдаагүй байна.

 
3. Үндсэн чиглэлийн төсөлд тусгагдсан зарим зорилтуудыг хэрэгжүүлэх хөрөнгийн эх үүсвэрийг 2006 оны төсвийн төсөлд тусгаж, уялдуулах арга хэмжээ хангалтгүй авагдсан байна гэж үзлээ. 

  
Иймд Монгол Улсын эдийн засаг, нийгмийг 2006-2008 онд хөгжүүлэх Үндсэн чиглэлийн төслийг Монгол Улсын Засгийн газрын тухай хуульд нийцүүлэн боловсруулах, Засгийн газрын үйл ажиллагааны хөтөлбөрийн зарим асуудлуудыг нэмж тусгах, мөн үндсэн чиглэлийн зорилтуудыг хэрэгжүүлэхэд шаардлагатай хөрөнгийн эх үүсвэрийн асуудлыг 2006 оны төсвийн төсөлд тусгах арга хэмжээ авах нь зүйтэй гэж үзэж байна.


 Хэрвээ Улсын Их Хурал Үндсэн чиглэлийн төслийг энэ хэлбэрээр нь батлахаар шийдвэл Улсын Их Хурлын тогтоолын төслийн 3-т “Монгол Улсын эдийн засаг, нийгмийг 2006-2008 онд хөгжүүлэх Үндсэн чиглэлийн зорилтыг хэрэгжүүлэх талаар зохион байгуулах ажил, арга хэмжээ, гүйцэтгэх хугацаа, хариуцах эзэнг тодорхой тусгасан төлөвлөгөөг боловсруулж  Улсын Их Хуралд 2006 оны 1 дүгээр сард багтаан өргөн барьж батлуулан, хэрэгжүүлэх ажлыг яаралтай эхлүүлэхийг Засгийн газар /Ц.Элбэгдорж/-т даалгасугай” гэсэн заалт нэмэх,

  
- Үндсэн чиглэлийн байгаль орчны хэсэгт дараах заалтыг тусгах нь зүйтэй гэж үзэж байна.  Үүнд :

     Байгалийн нөөцийн хамгаалалт, ашиглалт, эзэмшилтийн талаар орон нутгийн иргэдийн хариуцлага, эрх, үүргийг өндөржүүлэх, байгалийг  байнгын эзэмшил, тордолт, хараа хяналттай болгон орон нутгийн хүн амд түшиглэсэн байгалийн нөөцийн менежментийг бүрдүүлэх арга хэмжээ авах,

-УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ, Х.Баттулга, Ж.Гүррагчаа нарын цөлжилттэй тэмцэх ажлыг эрчимжүүлж усжуулах талбайн хэмжээ, ургамалжуулсан газрыг нэмэгдүүлэх, ойжуулалтын ажлын хүрээг өргөжүүлж   арчилгаа, хамгаалалтыг нь сайжруулах, энэ чиглэлээр гадаад, дотоодын хөрөнгө оруулалтыг нэмэгдүүлэх, гадаргын усны нөөцийг зохистой ашиглах, гол, горхины эхийг ойжуулан тэжээгдлийг сайжруулах, усны хайгуул судалгааны ажлыг нэмэгдүүлэх, түүнчлэн хөрөнгө оруулалтын зохих хэсгийг хөдөөг худагжуулах, бэлчээрийг усжуулах арга хэмжээнд чиглүүлэх,  Засгийн газрын үйл ажиллагааны хөтөлбөрт тусгагдсаны дагуу нийслэлийн тулгамдсан асуудлын нэг болох агаарын бохирдлыг дорвитой бууруулах талаар тодорхой, үр дүн өгөхүйц зорилтыг үндсэн чиглэлд тусгаж, шаардагдах хөрөнгийг төлөвлөх нь зүйтэй гэсэн саналыг Байнгын хороо дэмжсэн болохыг тэмдэглэж байна.

 -Мөн Засгийн газрын үйл ажиллагааны хөтөлбөрт тусгагдсаны дагуу байгаль экологийн тэнцлийг хангахад онцгой ач холбогдол бүхий газруудыг тусгай хамгаалалтад авч, тусгай хамгаалалттай газар нутгийн сүлжээг өргөжүүлэх ажлыг эрчимжүүлэх , биологийн төрөл зүйлийг хамгаалах, ялангуяа мазаалай мэт ховор, нэн ховор амьтныг хамгаалах, генфондыг нь хадгалах ,  өсгөн үржүүлэх, говь, хээрийн бүсийн түлшний асуудлыг шийдвэрлэх, сэргээгдэх эрчим хүчийг ашиглах, орон нутгийн зарим нүүрсний ордуудыг ашиглуулахад дэмжлэг туслалцаа үзүүлэх чиглэлээр тодорхой зорилтыг тусгаж зардлыг төлөвлөх тухай УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ нарын илэрхийлсэн саналыг тус Байнгын хороо дэмжсэн болно.

 УИХ-ын дарга, эрхэм гишүүд ээ,

  Монгол Улсын эдийн засаг, нийгмийг 2006-2008 онд хөгжүүлэх үндсэн чиглэлийг батлах тухай УИХ-ын тогтоолын төслийн талаар тус Байнгын хорооноос гаргасан санал, дүгнэлтийг хэлэлцэн шийдвэрлэж  өгөхийг хүсье.

Анхаарал тавьсанд баярлалаа.

 
Ц.Нямдорж: Баярлалаа. Үндсэн чиглэлийн талаар Мэдээлэл, харилцаа холбоо, технологийн байнгын хорооны дүгнэлтийг Улсын Их Хурлын гишүүн З.Энхболд танилцуулна. 

З.Энхболд:
Улсын Их Хурлын дарга, эрхэм гишүүд ээ

Монгол Улсын Засгийн газраас Улсын Их Хуралд өргөн мэдүүлсэн Монгол Улсын эдийн засаг, нийгмийг 2006 онд хөгжүүлэх үндсэн чиглэлийг батлах тухай Улсын Их Хурлын тогтоолын төслийн анхны хэлэлцүүлэгийг Мэдээлэл харилцаа холбоо, технологийн хөгжлийн байнгын хороо 2005 оны 10 дугаар сарын 25-ны өдрийн хуралдаанаараа хэлэлцээд гаргасан санал, дүгнэлтийг Та бүхэнд танилцуулья. 


Улсын Их Хурлын гишүүн Р.Амаржаргал, Н.Баяртсайхан нар 40-55 насны иргэдийг ажлын байраар хангах хөтөлбөр боловсруулах, Улаанбаатар хотод ахмадын нийтийн байр барьж, нийгмийн халамжийн үйлчилгээнд хамруулах, Улсын Их Хурлын гишүүн Н.Баяртсайхан төрийн захиргааны байгууллагуудын бүтэц, зохион байгуулалтын өөрчлөлт хийх, яам, агентлагийн тоог цөөрүүлэх, хөдөө орон нутагт очиж ажиллах багш, эмч, мэргэжилтнүүдийг урамшуулах, орон байраар хангах, Улсын Их Хурлын гишүүн Ц.Сүхбаатар төвийн бүсийн харилцаа холбоо, мэдээллийн сүлжээг сайжруулах, Улсын Их Хурлын гишүүн Д.Тэрбишдагва Улаанбаатар хотын   Жаргалант, Гачуурт, Баянхошуу зэрэг алслагдсан суурин газруудад хөдөлгөөнт холбоо, телевизийн найдвартай үйлчилгээгээр хангах зэрэг Улсын Их Хурлын гишүүдээс гаргасан саналуудыг Байнгын хорооны хуралдаанд оролцсон гишүүдийн олонхи нь дэмжсэн болно. 


Улсын Их Хурлын гишүүн Ц.Сүхбаатар бүх сургуулиудыг сургалтын компьютерээр хангах санал гаргасныг Байнгын хорооны хуралдаанд оролцсон гишүүдийн олонхи нь дэмжээгүй болно. 


Монгол Улсын эдийн засаг, нийгмийг 2006 онд хөгжүүлэх үндсэн чиглэлийн төслийн талаар Мэдээлэл, харилцаа холбоо, технологийн хөгжлийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

Ц.Нямдорж: Баярлалаа. Нийгмийн бодлогын байнгын хорооны дүгнэлтийг Улсын Их Хурлын гишүүн Б.Мөнхтуяа танилцуулна.  

              Б.Мөнхтуяа:   Улсын Их Хурлын дарга, эрхэм гишүүд ээ.

Нийгмийн бодлогын байнгын хороо 2005  оны 10 дугаар  сарын 25-ны   өдрийн хуралдаанаараа   Монгол Улсын Засгийн газраас  Улсын Их Хуралд өргөн мэдүүлсэн ” Монгол Улсын эдийн засаг, нийгмийг 2006-2008 онд хөгжүүлэх үндсэн чиглэлийг батлах тухай “ УИХ-ын тогтоолын төслийн анхны хэлэлцүүлгийг хийгээд   дараахь  санал , дүгнэлтийг гаргаж байна.  

Нэг. Монгол Улсын Засгийн газраас өргөн барьсан ” Монгол Улсын эдийн засаг, нийгмийг 2006-2008 онд хөгжүүлэх үндсэн чиглэлийг батлах тухай” УИХ-ын тогтоолын төсөлд нийгмийн бодлогын хүрээнд тухайлбал ,  Эрүүл мэндийн салбарт 6, Нийгмийн хамгааллын салбарт буюу Хүн амын хөгжлийн оновчтой бодлогыг хэрэгжүүлэх, айл өрхийн хуримтлал бий болгох, Нийгмийн даатгал, халамж үйлчилгээний чанар , хүртээмжийг нэмэгдүүлэх, Хөдөлмөр эрхлэлтийг дэмжих  асуудлаар 30 гаруй үндсэн зорилтыг дэвшүүлж , тэдгээрийг хэрэгжүүлэх арга замыг тодорхойлсон нь нийгмийн амьдралын тулгамдсан асуудлыг шийдвэрлэхэд тодорхой  хувь нэмэр оруулна гэж үзэж байна.

Хоёр. “Нийгмийн хамгааллын  салбарын стратегийн баримт бичиг”-т тусгагдсан бодлогын шинэчлэлийн зорилтын дагуу эрх зүйн шинэчлэлтийг хийж , холбогдох хууль тогтоомжид 2005-2006 онд багтаан  нэмэлт, өөрчлөлт оруулах . 

Гурав.Тэтгэврийн шинэчлэлийг дэс дараатай хэрэгжүүлэх, тэтгэврийн   зөрүүг ойртуулах, цалин, тэтгэврийг  нэмэгдүүлэх , тэтгэвэр бодох аргачлалыг боловсронгуй болгох асуудлаар Засгийн газар иж бүрэн хандаж, тооцоо , судалгаа хийж Yндсэн чиглэлд энэ талаар тусгах  нь зүйтэй гэж үзэв.

Дөрөв.УИХ-ын гишүүн С.Ламбаа 2005 онд батлагдсан Тамхины хяналтын тухай хуулийн дагуу Эрүүл мэндийг дэмжих санг байгуулах , ядуурлын төвшинг жил бүр тодорхой хувиар бууруулах , хүрэх төвшинг тодорхой тусгах , хуулийн дагуу “Гэр бүлийн хүчирхийлэлтэй тэмцэх асуудлаар хөтөлбөр боловсруулах,  УИХ-ын гишүүн Б.Бат-Эрдэнэ сумдад соёл , спортын  төв барьж байгуулах, УИХ-ын гишүүн Р.Раш говийн бүсэд ажиллах сэхээтнүүдийн ажиллах амьдрах талаар  бодлого боловсруулан хэрэгжүүлэх, хөдөөгийн иргэдийн усан хангамж, чанарыг  сайжруулах,   УИХ-ын гишүүн Г.Адъяа Эрдэнэт хотын инженерийн шугам сүлжээ, усан хангамжийг шинэчлэх асуудлыг  тогтоолд тусгаж өгөх талаар саналаа илэрхийлсэн болно. 

Эдгээр гишүүдийн саналыг Байнгын хороо дэмжсэн болно.

Тав.Байнгын хорооны гишүүд Монгол Улсын тухайн жилийн төсвийн тухай хуулийн төслийг хэлэлцэхийн өмнө  тухайн оны эдийн засаг ,нийгмийг хөгжүүлэх үндсэн чиглэлийн төслийг хэлэлцэж байх журамд шилжих нь зүйтэй гэж үзэж байсныг тэмдэглэж байна. 

УИХ-ын дарга , эрхэм гишүүдээ

Тус хорооноос ”Монгол Улсын эдийн засаг, нийгмийг 2006-2008 онд хөгжүүлэх үндсэн чиглэлийг батлах тухай“ УИХ-ын тогтоолын төслийн талаар  гаргасан санал, дүгнэлтийг хэлэлцэн зохих шийдвэр гаргаж өгөхийг хүсэж байна.

Улсын Их Хурлын  гишүүдээс гаргасан бөгөөд Байнгын хороогоор дэмжигдсэн зарчмын зөрүүтэй саналын томъёоллыг хавсаргав.

Анхаарал тавьсанд баярлалаа.


Ц.Нямдорж: Баярлалаа. Үндсэн чиглэлийн талаар Төрийн байгуулалтын байнгын хорооны дүгнэлтийг Улсын Их Хурлын гишүүн Д.Дондог танилцуулна. 
Д.Дондог: Улсын Их Хурлын дарга, эрхэм гишүүдээ!

Монгол Улсын эдийн засаг, нийгмийг 2006 онд хөгжүүлэх үндсэн чиглэлийг батлах тухай Улсын Их Хурлын тогтоолын төслийн анхны хэлэлцүүлгийг Төрийн байгуулалтын байнгын хорооны 2005 оны 10 дугаар сарын   26-ны өдрийн хуралдаанаар хийлээ. 


Байнгын хорооны хуралдаанаар тогтоолын төслийг хэлэлцэх явцад Улсын Их Хурлын гишүүд Засаг захиргааны шинэчилсэн хуваарийн хувилбарыг бүсчилсэн хөгжлийн бодлогод тулгуурлан боловсруулах, энэ ажилд Азийн Хөгжлийн Банкнаас үзүүлэх тусламжийг ашиглах; “Сайн засаглал” хөтөлбөрийг хэрэгжүүлж яам, агентлагын бүтэц, орон тоог хянаж, удирдлагын зардлыг хямдруулах, төрийн албаны хүнд суртал, чирэгдлийг багасгаж, боловсон хүчний чадавхыг сайжруулах; Төрийн захиргааны орон нутгийн байгууллагын, ялангуяа сумдын Засаг даргын Тамгын газрын байрыг засварлах, тэнд ажиллагсадын ажлын байрны нөхцөл болон төрийн албан хаагчдын тогтвор суурьшилыг сайжруулах зэрэг саналуудыг гаргасан болно. Мөн Боловсрол, соёл, шинжлэх ухааны байнгын хорооноос гаргасан хүсэлтийн дагуу Ерөнхий боловсролын сургуулийн суурь боловсролын хамран сургалтын цэвэр жинг жил бүр ахиулж, 2008 он гэхэд 92.0 хувьд хүргэж, ядуу өрхийн болон хөгжлийн бэрхшээлтэй хүүхдийг сургуульд хамруулах боломж, нөхцлийг өргөжүүлж, хамран сургалтын хэмжээг нэмэгдүүлэх тухай саналыг дэмжиж  үндсэн чиглэлд тусгахаар шийдвэрлэлээ. 


Төрийн байгуулалтын байнгын хорооны хуралдаанд оролцсон гишүүд Монгол Улсын эдийн засаг, нийгмийг 2006 онд хөгжүүлэх үндсэн чиглэлийг батлах тухай Улсын Их Хурлын тогтоолын төслийн анхны хэлэлцүүлэг хийхийг санал нэгтэй дэмжсэн болно.


Улсын Их Хурлын эрхэм гишүүдээ!


Монгол Улсын эдийн засаг, нийгмийг 2006 онд хөгжүүлэх үндсэн чиглэлийг батлах тухай УИХ-ын тогтоолын төслийн анхны хэлэлцүүлэг хийсэн талаар Байнгын хорооноос гаргасан санал дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 


Ц.Нямдорж: Үндсэн чиглэлийн талаар УИХ дахь Бүлгийн дүгнэлтийг УИХ-ын гишүүн Т.Бадамжунай танилцуулна.

Т.Бадамжунай:  УИХ-ын дарга аа! УИХ-ын эрхэм гишүүд ээ!

Эдийн засаг, нийгмийг хөгжүүлэх үндсэн чиглэл нь улс орны хөгжлийн үзэл баримтлал, стратеги Засгийн газрын үйл ажиллагааны хөтөлбөрт тусгагдсан эдийн засаг, нийгмийн зорилтыг хэрэгжүүлэхэд тухайн жилд төрөөс баримтлах бодлогыг тодорхойлсон чухал баримт бичиг бөгөөд Засгийн газраас тухайн жилд хэрэгжүүлэх зорилт, авах арга хэмжээ, хариуцах эзэн, хугацааг үндсэн чиглэлд тодорхойлж өгсөн байхаар Засгийн газрын тухай хуульд заасан байдаг.

2005 оны 9 дүгээр сарын 29-нд Засгийн газраас Улсын Их Хуралд өргөн мэдүүлсэн Монгол Улсын эдийн засаг, нийгмийг хөгжүүлэх үндсэн чиглэлийн төсөл нь 2006-2008 онд буюу Засгийн газрын бүрэн эрхийн үлдсэн хугацаанд хэрэгжүүлэх зорилт, үйл ажиллагааны үндсэн чиглэлийг хураангуй байдлаар тусгасан байна. Энэ нь хүчин төгөлдөр үйлчилж байгаа Засгийн газрын тухай хуулийн 26 дугаар зүйлийн 7 дахь хэсгийн заалттай зөрчилдөж байгаа төдийгүй Улсын Их Хурлын тогтоол нь Yндсэн хууль, бусад хуульд нийцсэн байх хуулийн шаардлагыг хангаагүй байна.

Эдийн засаг, нийгмийн үндсэн чиглэлийг олон улсын түгээмэл туршлага, жишигт нийцүүлэх шаардлагаар агуулга, бүтцийн хувьд өөрчилж болох боловч уг асуудлыг хууль зүйн дагуу УИХ-д оруулж шийдвэрлүүлэх зайлшгүй шаардлагатай.

Гэтэл Эдийн засаг, нийгмийн хөгжлийн 2006-2008 оны үндсэн чиглэлийг УИХ-д өргөн мэдүүлснээс хойш 1 сарын дараа, Байнгын хороодоор анхны хэлэлцүүлэг хийж дууссан үед Засгийн газрын тухай хуулийн үндсэн чиглэлтэй холбогдох заалтад өөрчлөлт оруулах тухай хуулийн төслийг УИХ-д өргөн мэдүүлж байна.

Энэ мэтчилэн Yндсэн хууль, бусад хуульд нийцээгүй, дутуу боловсруулагдсан хууль, шийдвэрийн төслийг УИХ-д өргөн мэдүүлэх явдал цөөнгүй гарч байгааг Засгийн газар болон хууль санаачлагчид дүгнэлт хийх цаг нь хэдийнэ болсон гэж УИХ дахь МАХН-ын бүлэг үзэж байна.

Эдийн засаг, нийгмийн хөгжлийн 2006-2008 оны үндсэн чиглэлд тусгагдсан зорилт, үйл ажиллагааны үндсэн чиглэл нь хэт ерөнхий, зохион байгуулах ажил, арга хэмжээ нь тодорхой бус, хэрэгжих баталгаа багатай байна.

Хэрвээ УИХ-аас Засгийн газрын тухай хуульд холбогдох өөрчлөлтийг оруулж үндсэн чиглэлийг өргөн баригдсан төслийн хэлбэрээр батлахад хүрвэл Монгол Улсын эдийн засаг, нийгмийг 2006-2008 онд хөгжүүлэх үндсэн чиглэлийн хэрэгжилтийг хангаж баталгаажуулах арга хэмжээний төлөвлөгөөг нэмж боловсруулан 2006 оны 1 дүгээр сард багтаан УИХ-д өргөн мэдүүлж батлуулахыг Засгийн газарт үүрэг болгох нь зүйтэй гэж манай намын бүлэг үзэж байна.

Монгол Улсын эдийн засаг, нийгмийг хөгжүүлэх үндсэн чиглэлийн төсөлд дараах асуудлуудыг нэмж тусгах саналыг УИХ-ын чуулганы нэгдсэн хуралдаанд оруулж байна.

Нэг. Бэлчээр усжуулах, худаг шинээр гаргахад шаардагдах хөрөнгийн хэмжээг тодорхой хэмжээгээр нэмэгдүүлэх, малын халдварт өвчнөөс урьдчилан сэргийлэх талаар авах арга хэмжээг тодорхойлох. Тухайлбал, малын халдварт өвчний эсрэг вакциныг өөрийн эх оронд үйлдвэрлэх технологийг бий болгох;

Хоёр. Нийгмийн салбарт цалин, тэтгэвэр, тэтгэмжийг нэмэгдүүлэх, тэтгэврийн зөрүүг ойртуулах талаар тодорхой заалт нэмж тусгах;

Гурав. Бүсүүдийн төвийг хөгжүүлэх хөрөнгийн эх үүсвэрийг жил бүрийн улсын төсөвт тусгаж, мэргэжлийн сургалт, үйлдвэрлэлийн төвийг бүсүүдэд шинээр байгуулж, сургалтын тоног төхөөрөмжөөр хангах, мэргэжилтэй ажилчид бэлтгэх асуудлыг он оноор нь тодорхойлох;

Дөрөв. Нийслэл болон төв суурин газруудын захын гэр хорооллын цахилгаан, дулаан, цэвэр усны хангамжийг сайжруулах, агаарын бохирдлыг бууруулах, эрчим хүчний үр ашгийг дээшлүүлэх зорилгоор нийслэлийн Баянхошуу-Ханын материалын үйлдвэр, Шархад, Яармагийн хорооллыг дулааны төвлөрсөн шугамд холбох, 110 кВт-ын 2 дэд өртөөг өргөтгөх, гэр хорооллын гурван мянгаас доошгүй айлыг цахилгааны шугамд холбох, нийслэлийн дэд бүтцийг сайжруулах арга хэмжээг авч, шаардагдах хөрөнгийг улсын төсөвт нэмж тусгах;

Тав. Иргэдийн орон сууцны ахуй хангамжийг сайжруулах чиглэлээр тодорхой арга хэмжээг төрөлжүүлэн, шинээр барих орон сууцны тоо, инженерийн байгууламжийг аймаг, хотоор нь тодорхой тусгаж өгөх;

Зургаа. Арван долоон аймгийн 102 сумын төвийн усыг зөөлрүүлэх, цэнгэгжүүлэх тоног төхөөрөмж суурилуулан хүн амыг стандартын шаардлагад нийцсэн усаар хангах;

Долоо. Аймаг, хотын цэвэрлэх байгууламжуудын үйл ажиллагааг сэргээн засварлахтай холбогдсон асуудлыг нэмж тусгах;

Найм. 2006 онд хөдөө аж ахуйн салбарт 10362, уул уурхай, боловсруулах болон жижиг, дунд үйлдвэр, худалдаа, үйлчилгээний салбарт 32600, барилга, хот байгуулалт, нийтийн аж ахуйн үйлчилгээний салбарт 5500, зам, тээвэр, холбоо, аялал жуулчлалын салбарт 1599, улсын хэмжээгээр нийт 50061 ажлын байрыг шинээр бий болгох;

Ес. Эдийн засгийн чөлөөт бүсүүдийн үйл ажиллагааг эхлүүлэхэд онцгой анхаарч 2006 онд авч хэрэгжүүлэх арга хэмжээг төсөлд нэмж тусгаж өгөх.

УИХ-ын эрхэм гишүүд ээ! 

Монгол Улсын эдийн засаг, нийгмийг хөгжүүлэх үндсэн чиглэлийн төслийн талаарх УИХ дахь МАХН-ын бүлгийн дүгнэлт, саналыг хэлэлцэн баталж өгөхийг Та бүхнээс хүсье. 

Анхаарал тавьсанд баярлалаа.

Ц.Нямдорж: Баярлалаа. Үндсэн чиглэлийн талаар Эдийн засгийн байнгын хорооны дүгнэлтийг Улсын Их Хурлын гишүүн Р.Буд танилцуулна. 

Р.Буд: Засгийн газраас 2005 оны 9 дүгээр сарын 30-нд өргөн мэдүүлсэн  “Монгол Улсын эдийн засаг нийгмийг  хөгжүүлэх үндсэн чиглэлийн ” төслийг хэлэлцэх асуудлыг 10 дугаар сарын 20-ны өдрийн нэгдсэн хуралдаанаар хэлэлцэн шийдвэрлэж эхний хэлэлцүүлэгт бэлтгүүлэхээр Байнгын хороодод шилжүүлсэн билээ. 

Эдийн засгийн байнгын хороо 10 дугаар сарын 31-ний адрийн хуралдаанаараа   “Монгол Улсын эдийн засаг нийгмийг  хөгжүүлэх үндсэн чиглэлийн ” төслийн эхний хэлэлцүүлгийг хийж,  уг төслийн талаар Аюулгүй байдал, гадаад бодлогын, Байгал орчны, Боловсрол, соёл, шинжлэх ухааны, Дэд бүтцийн, Мэдээлэл, харилцаа холбоо, технологийн хөгжлийн, Нийгмийн бодлогын,  Төрийн байгуулалтын болон  Хүнс, хөдөө аж ахуйн байнгын хорооноос гаргасан зарчмын зөрүүтэй саналууд болон Эдийн засгийн байнгын хорооны хуралдаан дээр Монгол Улсын Ерөнхийлөгч болон Улсын Их Хурлын гишүүдээс гаргасан саналыг нэг бүрчлэн хэлэлцээд дараах санал, дүгнэлтийг оруулж байна. 

Төслийн Нэг дэх зорилтын Эдийн засгийн бодит өсөлтийг 2006 онд 10 хувьд хүргэхээр өөрчлөлт оруулах тухай Ерөнхийлөгчийн санал, төслийн хавсралтын 1 дүгээр бүлгийн 5-д заасан “Гадаад худалдаа, эдийн засгийн харилцааг өргөжүүлж, экспортод гаргах бүтээгдэхүүний нэр төрлийг олшруулан, экспортыг нэмэгдүүлнэ” гэсэн зорилтын хүрэх түвшнийг 2006 онд 53 хувь, 2007 онд 56 хувь, 2008 онд 59 хувь гэж тус тус өөрчлөх тухай УИХ-ын гишүүн З.Энхболд,  төсөлд  “1.2.5. Хүнс хөдөө аж ахуй гэсэн бүлэг”  нэмэх тухай    УИХ-ын гишүүн Ч.Содномцэрэнгийн саналыг Байнгын хорооны хуралд оролцсон гишүүдийн олонхи дэмжсэн болно.  

Мөн төслийн 2.3.1- ” Ядуурлын түвшинг Нийгмийн бодлогын байнгын хороо жил тутам 2.5 хувиар буюу 2006 оны эцэст 28,6 хувьд хүргэхээр өөрчлөлт гаргасан. Энэ саналыг Эдийн засгийн байнгын хороо төсөл санаачлагчтай санал солилцсоны үндсэн дээр   “2006 онд 35 хувь, 2007 онд 33.5, , 2008 оны эцэст  31.8 хувьд хүргэж бууруулахаар. “  өөрчлөх нь илүү  бодитой болно гэж үзлээ. 

Түүнчлэн ахмадуудад зориулсан ажлын байр бий болгох,  Говийн болон нийслэлээс алслагдсан  аймаг сумдын  эмч, багш нарын тогтвор суурьшлыг сайжруулахын тулд бүсийн нэмэгдэл олгох арга хэмжээ авч хэрэгжүүлэх, “2006 онд 45.0 мянган  шинээр бий болгох,   2006, 2007, 2008 онуудад тус бүр 10.000 айлын сууц барих эсвэл цэвэр бохир усны шугамд холбох нөхцөлийг бүрдүүлэх, Ерөнхий боловсролын сургуулийн суурь боловсролын хамран сургалтын жинг жил бүр 0.2 хувиар нэмэгдүүлж, 2008 он гэхэд 92.0 хувьд хүргэх,  Засаг захиргааны хуваарийн бүсчилсэн хөгжлийн бодлогод тулгуурласан хувилбарыг боловсруулах, яам, агентлагийн бүтэц, орон тоог хянаж, удирдлагын зардлыг хямдруулах талаар гишүүдээс гаргасан саналыг Байнгын хорооны хуралд оролцсон гишүүдийн олонхи дэмжиж төсөлд тусгахаар саналаа оруулж байна.  Зарчмын зөрүүтнй саналын томъёоллыг тараасан болно. 


Улсын Их Хурлын эрхэм гишүүд ээ!


“Монгол Улсын эдийн засаг нийгмийг  хөгжүүлэх үндсэн чиглэлийн ” төслийн талаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Ц.Нямдорж: Буд гишүүнд баярлалаа. Байнгын хороо, МАХН-ын бүлгийн дүгнэлттэй холбогдуулаад асуулт асуух гишүүн байвал асууя.


А.Бакей:  Ядуурлыг бууруулах ажлын байр бий болгохтой холбоотой зорилтууд Үндсэн чиглэлд хүрэх түвшин нь бүрхэг тусгагдсан байна. Жишээлбэл, нийт хүн амд  ядуучуудын эзлэх хувь  2008 оны түвшинд 36.1-ээс бага байна гээд, одоо бол 36.1 байгаа.  Тэгэхээр  ийм хүрэх түвшингийн үзүүлэлтүүдийг тодотгож өгч болохгүй байсан юм уу. Одоо байгаа нь 36 хувийн ядуурал, одоо 2008 оны түвшинд мөн хэвээрээ байх байдлаар тусгагджээ. Энэ талаар юу гэж бодож байна вэ? 


Хоёрдугаарт, ажлын байр  бий болгох талаар МАХН-ын бүлгээс нийтдээ 50 гаруй мянган ажлын байрыг шинээр бий болгоно гэсэн байна. Энэ бол эдийн засгийн үндэслэл байна уу? Ийм зорилт дэвшүүлэх? Үндсэн чиглэлд тусгагдаад бодитой хэрэгжих боломж байна уу гэсэн хоёр дахь асуулт. 


Гуравдугаарт, энэ Засгийн газарт маш олон хөтөлбөрүүд байгаа. Салбараар ч гэсэн олон хөтөлбөрүүд байгаа. Гэтэл Үндсэн чиглэлд зарим салбарын  хөтөлбөрийг онцолж авч үзээд тийм  хөтөлбөрийг хэрэгжүүлнэ гэсэн ийм  зорилт дэвшүүлсэн мөртлөө зарим салбарын хөтөлбөрийг огт орхигдуулсан байна. Тэгэхээр энэ хөтөлбөр чинь өөрөө олон  зорилт, үйл ажиллагаа, арга хэмжээг багтаасан том баримт бичиг байдаг. Тэгэхээр үүнийг алагчлаад тусгах нь зөв юм уу, буруу  юм уу, энэ талаар ямар бодолтой байна вэ гэсэн ийм З асуулт байна.


Ц.Дамиран:  Эдийн засгийн байнгын хороон дээр Үндсэн чиглэлийг ярихад ажлын байрыг нэмэгдүүлэх, жижиг дунд үйлдвэрийг  хөгжүүлэх,  ажилгүйдлийг бууруулах чиглэлээр тодорхой саналууд гарсан. Тухайлбал нэр бүхий гишүүд хүний хөгжил, нийгмийн салбар гэсэн  хэсэгт  2006 онд  45 мянгаас доошгүй ажлын байр бий болгоё гэдэг санал хураалт явагдаад дэмжлэг авсан. Сая МАХН-ын бүлгийн дүгнэлтэнд 50 мянга ажлын байрыг бий болгоё гэсэн ийм санал ирж байна. 


Тийм учраас хоёрдугаар хэлэлцүүлгийн явцад ажлын байрыг  нэмэгдүүлэх, ямар ч байсан 45 мянгаас доошгүй, 50 мянга гаруй ажлын байр бий болгох юм байна гэж ойлгож болно. Энэ нь Засгийн газраас өргөн мэдүүлсэн ажилгүйдлийг бууруулах энэ түвшнээс арай өндөр хувьтай болж нэмэгдэнэ, нэгд.


Хоёрдугаарт, Засгийн газрын хөтөлбөрүүдийн талаар үнэхээр зарим салбарын хөтөлбөрүүдийг  нэлээн тодорхой бичээд, заримыг нь бүрхэгдүүлсэн ийм асуудлууд байгаа. Үүнийг тодруулах талаар Байнгын хорооны гишүүд, Байнгын хороон дээр саналаа хэлсэн. Хоёрдугаар хэлэлцүүлгийн явцад үүнийг тодруулж, мөн МАХН-ын  дүгнэлтэнд түрүүчийн Засгийн газрын үед болон улсын хэмжээнд мөрдөгдөх томоохон хөтөлбөрүүдийг хэрэгжүүлэх талаар тодорхой тусгаж өгөх нь зүйтэй гэсэн санал байгаа. Үүнийг бид нар хоёрдугаар хэлэлцүүлгийн үед тодорхой авч үзнэ.


Нэгдүгээр хэлэлцүүлгийн явцад энд тодорхой саналууд гарсан, гишүүд энэ санал хураалтанд орсон. Цаашдаа хоёрдугаар хэлэлцүүлгийн явцад тодруулж болох байх гэж бодож байна.


Ц.Нямдорж: Дамиран гишүүн ээ.  Ядуурлыг 36 хувь байсныг 31 хувьд хүргэнэ гэсэн юм болж байгаа юм байна, он оноор нь төлөвлөөд, Бакей гишүүн тэгж асуугаад байна. Энэ чинь болж байна уу гэж. Яагаад гэвэл  4 жилийн эцэст ядуурлын түвшин  31 хувьд барина гэсэн ийм л зорилт болчих гээд байна. Гэтэл Ерөнхий сайд ядууралтай дайн зарлаад дуусах гэж байсан чинь Их Хурал 31 хувь дээр байлга гэсэн учраас болсонгүй гэвэл яана? Ингэж л  наадах чинь нөгөө тийшээгээ явна шүү дээ.


Ц.Дамиран: Үнэхээр энэ зорилтын амьжиргааны түвшнээс доошгуур орлоготой иргэдийн хувийг бууруулах гэдэг дээр нийт хүн амын ядуучуудын эзлэх хувь буурсан байх гэдэг дээр Засгийн газар тодорхой санал оруулж ирээгүй.  2005 оны байдлаар бол 36.1 хувь гэчихээд 2006, 2007 оныхыг тоо тавиагүй орхисон. 2008 онд 36.1-ээс бага л байна гэсэн болохоос 30 хувь юм уу, 26 хувь юм уу, хэдэн хувь болох нь тодорхой биш байгаа юм. Ийм учраас хоёрдугаар хэлэлцүүлгийн явцад үүнийг тодруулж оруулъя гэсэн ийм л бодлоготой байгаа.


Ц.Нямдорж: Сайн бодоорой.


Э.Бат-Үүл: Би уг нь Төсвийн байнгын хорооны даргаас асуумаар байсан, Төсвийн байнгын хорооны дарга яачихав? Тэгэхээр Эдийн засгийн байнгын хорооны даргаас асууя. Үнэхээр  өмнө нь Үндсэн чиглэл орж ирж байхад Улсын Их Хурлын гишүүдээс шүүмжлэл гарч байсан л даа. Нээрээ ч  Засгийн газар асуудлыг тийм маягаар оруулж ирж байсан. Харин Засгийн газар тэр шүүмжлэлийг хүлээж авсан байдлаар оруулж ирэхдээ бас ч их дутуу хийсэн юм болов уу гэж. Өөрөөр хэлбэл, төсөв дээр жишээ нь мөнгөний ханшийг тэд байлгана, инфляцийг тэд байлгана,  ажилгүйдлийн түвшин тэд гэж ярьж байгаа чинь бол уг нь төсвийн төсөл дээр яригдаж байх ёстой асуудал шүү дээ.


Нийгэм,  эдийн засгийн үндэслэл гэхээр ирэх жилүүдэд тавьж байгаа, жишээ нь Монгол Улсын Засгийн газрын зүгээс тодорхой, өөрөөр хэлбэл Монгол Улсын эдийн засгийг өрсөлдөх чадвартай болгоно гэсэн ийм тодорхой зорилт дэвшүүлж тавьж байгаа тухай л уг нь бид нар ярих ёстой гэж  ийм шүүмжлэлүүд гарч байсан, энэ нь их зөв байсан юм. Тэгээд Төсвийн байнгын хорооны даргаас л үүнийг Төсвийн байнгын хороон дээр хэлэлцэхэд энэ зарчмын саналууд тусгагдаж чадсан уу гэж асуух байсан,  одоо Дамиран даргаас л асууя.


Улсын Их Хуралд  асуудал оруулж ирүүлэхдээ толгой ирүүлж оруулж ирээд байгаа юм.  Яг  тодорхой юу шийдэх гээд байна вэ гэдгээсээ илүү  Жаргалсайхан гишүүний түрүүний хэлдгээр л баахан түүнийг тэгнэ, үүнийг ингэнэ гэсэн юм орж ирээд байдаг. Үүний тухай асуумаар байна. 


МАХН-ын бүлгийн  дүгнэлтээс асууя. 8 дугаар зүйл дээр 2006 онд хөдөө аж ахуйн салбарт 1362 гэсэн яс тоо байгаа юм. Уул уурхай, боловсруулах болон жижиг дунд үйлдвэр, худалдааны үйлчилгээнд 32600 гэх мэтчилэнгээр улсын хэмжээгээр нийт  50061 ажлын байрыг шинээр бий болгоно гэж байгаа юм. Энэ ямар тооцоогоор ингэж гарав? Энэ яс тоонууд? 50061 байхдаа ч яахав дээ?


Ц.Нямдорж: Бүр 1599 ч байгаа наана чинь?


Э.Бат-Үүл: ямар айхтар нарийвчлалтай хийсэн тооцоо вэ?  яаж хийсэн тооцоо юм бэ? 


Ц.Нямдорж: 1599 бол бүр точный


Ц.Дамиран:  Тэгэхээр нийгэм, эдийн засгийг хөгжүүлэх  үндсэн чиглэлд үнэхээр эдийн засгийн талаар тавьсан гол гол зорилтуудыг тодорхойлох ёстой юм. Үүнийг төсвөөр  тодорхойлох боломжгүй. Угаасаа Улсын Их Хурлын хууль дээр Төсвийн байнгын хорооны үүрэг ийм л байгаа шүү дээ. Төсвийн нэгдсэн гүйцэтгэл хяналт, төрийн санхүү, зээл тусламжийн зарцуулалт,   үр ашгийн албан татварын бодлого, гадаад орон олон улсын  санхүүгийн байгууллагатай байгуулсан гэрээ, Улсын Их Хурлын төсөв гэсэн ийм л Төсвийн байнгын хорооны үндсэн  гол үүрэг  байгаа. Эдийн засгийн байнгын хорооны үүрэг бол эдийн засаг, нийгмийн хөгжлийн үндсэн  чиглэл, эдийн засгийн гадаад, дотоод бодлого, бүсчилсэн хөгжил, мөнгөний бодлого гээд гол нь Эдийн засгийн  үйл ажиллагааны  хамрагдах хүрээний ажилд ордог.


Энэ Үндсэн чиглэл дээр  үнэхээр эдийн засгийн салбарт тавигдаж байгаа нийгэм, эдийн засгийн  салбаруудад тавигдаж байгаа гол үндсэн  зорилтуудыг тоон үзүүлэлт болон  гол гол хэрэгжих  арга хэмжээнүүдийг үндсэн чиглэлдээ  тусгаж өгөх нь зүйтэй, өнөөдрийн хуулиар явж байгаа юм.


МАХН-ын бүлгийн саналын 8 дугаар зүйл дээр их тодорхой тоо тавьсан байна, ямар учиртай юм бэ гэж байна. Намын бүлэг дээр  Үндсэн чиглэлийг З удаа хэлэлцсэн юм.  Тэгээд хоёр дахь удаагийн хэлэлцүүлэг дээр бид нар ажлын хэсгийг намын бүлгээс гаргасан юм. Тухайлбал ажлын байрыг бий болгохтой холбогдуулж ажлын хэсэг гарч ажилласан. Ажлын хэсгээс яг тэр 50061 гэдэг тэр юуг салбар салбараар нь гаргасан тооцоо байгаа юм. Түүнийг би Бат-Үүл гишүүнд  өгье.  Ажлын хэсгээс гаргасан тоо байгаа.


Ц.Нямдорж:  Гишүүд, шүүмжилж байгаа юм биш. Ерөнхийдөө энэ төрийн бодлогын баримт бичигт янз бүрийн тоо тавихдаа тал бүрээс нь бодож шүүмжлэлд өртөхгүй  хэлбэрээр асуудалд хандах аргыг бүлэг ч ялгаагүй, Байнгын хороо, Их Хурал ч ялгаагүй анхаарч ажиллах хэрэгтэй. Тэр талаас нь  зөв хандаж  байх шаардлагатай. 1500 орчим ажлын байрыг аялал жуулчлалын салбарт бий болгоно гэвэл ойлгомжтой. 1599 гэхээр хэтэрхий нарийвчлалтай болчихож байгаа юм. 1-ээр нэмээд 1600 болгож болноо, тэгэхээр ийм  юман дээр аль аль талдаа анхаарч байя.


Б.Эрдэнэсүрэн:  Баярлалаа. Хоёр тодруулах асуудал байна.   Суурь боловсролын хамран сургалтын хувь 92 хувь гэдгийг Байнгын хорооны дүгнэлтэнд Байнгын хороо дэмжсэн гэж гарсан мөртлөө зарчмын зөрүүтэй саналд дэмжээгүй гээд бичсэн шиг байна, энэ алдаа болсон юм шиг байна, түүнийг тодруулж асуух гэсэн юм.  Энэ цаад учир нь бол Үндсэн чиглэл 94 хувь хүргэнэ гэж орж ирсэн юм. Тэгэхдээ Боловсрол, соёл, шинжлэх ухааны яамныхан тооцоо хийгээд анх яамнаасаа санал оруулаагүй юм билээ. 91.2 хувь байгаа одоо хамран сургалтын хувь, үнэхээр үүнийг 94.5 хувь хүргэх бололцоогүй, яг ийм тоо яагаад орчихов гээд ийм тооцоо хийгээд тэгээд  жилд 0.2 хувиар өсөхөд 92 хувиас цааш гарахгүй гэсэн ийм тооцоо санал ирүүлсэн учраас энд орсон юм. Энэ бол дэмжээгүй биш, дэмжсэн байгаа байх, бичлэгийн алдаа болов уу гэж бодож байна. Үүнийг тодруулах гэсэн юм, нэгд.


Хоёрдугаарт,  Ерөнхий боловсролын сургуулийг 12 жилийн сургалтын тогтолцоонд шилжих тухай саналыг манай Байнгын хороо дэмжээгүй, үндсэн чиглэлээс хасах саналтай байгаа юм. Эдийн засгийн байнгын хороо тэр манай саналыг дэмжээгүй байх юм, энэ ямар тооцоо байгаа юм бол. Одоо  11, 12 жилд шилжинэ гэдэг чинь цаана нь их хэцүү юм байгаа шүү дээ. Хөдөөгийн малчдын 6 настай хүүхдийг авчирч дотуур байранд  байлгах тухай асуудал, нэмэлт дотуур байрны тухай асуудал, нэмэгдэл хичээлийн байр, багшийн байр, сурах бичиг гээд их олон зардал байгаа. Тэгээд энэ зардлыг болно гэж Эдийн засгийн байнгын хороо үзээд одоо энэ саналыг дэмжихгүй байгаа юм уу? Эсхүл ямар учиртай юм бол? Ер нь манай улсад 2008 оноос эхлээд Ерөнхий боловсролын сургуульд  суралцагчдын тоо 10 хувиар буурч байгаа юм. Түүнээс хойш тогтмол 15-20 хүртэл хувиар дандаа бууралт байгаа юм. Тийм учраас хүүхдийн тоо буурч байгаа үед нь  12 жилд шилжихээс хүүхдийн бууралт буураагүй үед  заавал нэмэгдэл зардал гарч шилжих шаардлагагүй гэсэн ийм байр суурьтай байгаа юм. Энэ ямар учиртай юм бол тайлбарлаж өгөхгүй юу? 


Ц.Дамиран:  Байнгын хороон дээр санал хураагаад Засгийн газраас өргөн мэдүүлсэн энэ төслийг заасан тоог 2 хувиар бууруулж 92 хувь гэж  ухарсан ийм үзүүлэлт байна гээд дэмжээгүй юм. Ерөнхийлөгчөөс хөдөөд 92 хувь, хотод 98 хувьд хүргэе гэсэн ийм санал  дэмжигдсэн. Тийм байхаа, манай  төсвийнхөн хэл дээ? Ийм санал хураалт явуулсан юм. Ухрах боломжгүй гэсэн байдлаар Байнгын хороо дэмжээгүй юм.


Н.Энхбаяр:  Суурь боловсролын хамрагдалтын хувийн энэ 2008 оны төсөлд 94.5 хувь гэсэн  хувийг  Боловсролын яамнаас манайд албан ёсоор ирүүлсэн тоо байгаа. Гэтэл Байнгын хороон дээр гарсан 92.8 гэсэн хувийг Боловсролын яам сүүлд нь албан бус байдлаар  яам өөрөө хоёр өөр тоо гаргаж ирээд байгаа юм. Бид нар анх ирсэн санал 94.5-аар явж байгаа юм.  Ерөнхийлөгчийн Тамгын газарт өгөхдөө өөр тоо өгсөн юм билээ. 


Ц.Дамиран:  12 жилийн сургалтын  юмыг дэмжсэн дээ, яагаад дэмжээгүй гэж орсон юм бол? Цэрэндулам аа протоколд үз дээ. 


Ц.Нямдорж: Дэмжсэн юм уу, дэмжээгүй юм уу? 


Г.Цэрэндулам: Дэмжээгүй гэж байна. 


Ц.Нямдорж: Дэмжээгүй юм байна, яагаад дэмжээгүй юм бэ? 


Ц.Дамиран:  Энэ дээр Засгийн газар тодорхой үндэслэлтэй, яг төрийн бодлого боловсруулахад өндөр  мэргэжлийн   экспертүүд ажиллаж байгаа,  хүмүүс нь гаргаад ирсэн тоог Нийгмийн бодлогын байнгын хороо ямар үндэслэлээр ийм тоо тавьж байгаа юм бэ? Ухарсан ийм үзүүлэлт гаргаж болохгүй. Тийм учраас Засгийн газраас оруулж ирснийг дэмжих ёстой гэсэн байдлаар манай Байнгын хорооныхон үзсэн шүү дээ.


Ц.Нямдорж: Наана чинь Боловсролын байнгын хороо маш тодорхой  санал гаргасан юм байна шүү дээ. 2008 оноос эхлээд сургуульд  элсэх хүүхдийн тоо цөөрөх учраас энд нь тааруулаад тэр үеэс нь эхлээд  12 жилийн тогтолцоонд шилжье гэсэн тооцоо хийсэн юм байна л даа.


Ц.Дамиран: Шилжихгүй гэсэн тооцоо хийсэн.


Ц.Нямдорж: Та хоёр хоорондоо сайн яриад ав. 


Ц.Дамиран: 2007 онд 12 жилийн тогтолцоонд шилжихийг хасахаар танай Байнгын хороо оруулж ирж байгаа юм.


Ц.Нямдорж: Хоёр Байнгын хорооны дарга нар уулзаад учир зүйгээ олоорой.


Горимын санал байна. 17.40 цаг хүртэл санал хураагаад өнөөдөр  завсарлая. Завсарлагагүй ажиллаж байгаа учраас. Маргааш өглөө үргэлжлүүлээд саналаа хураагаад явья.


О.Энхсайхан: Өнгөрсөн  онд  улсын төсвийн  төсөлд Хөвсгөл аймгийн Цагаан-Уул сумыг 15 квт-ын цахилгаан эрчим хүчинд холбоно гэж Үндсэн чиглэлд тусгаж өгсөн. Одоо техникийн алдаа гарсан юм уу, яасан юм бэ? Энэ жилийнхэд байхгүй байна. Би төсвийн төсөл хэлэлцсэн цагаас хойш энэ асуудлыг байнга ярьж байгаа. Одоо алдаа гарсан байнаа, засна гэсэн. Одоо өнөөдөр засагдаагүй байна. Үүнийг засч өгөөд, миний 100 сая төгрөгт оруулчихгүйхэн шиг шийдээд өгчих боломж байдаггүй юу? Энэ аргыг шийдвэрлэж өгөөч. Танаас болоогүй байх л даа. Энэ Эрчим хүчний сайдаас ч  болоогүй байх, техникийн алдаа гарсан гэж ойлгоод байгаа. 


Тийм учраас өнгөрсөн жил тусчихсан, Их Хурал соёрхон баталчихсан энэ зүйлийг  тусгаад өгөх боломж байна уу? үүнийг тусгаад өгөөч гэж би асууж байна, гуйж байна.


Ц.Дамиран: 2005 оны эдийн засаг, нийгмийг хөгжүүлэх үндсэн чиглэлийг ярихад, мөн улсын төсөв дээр ч гэсэн саяны Энхсайхан гишүүний ярьдаг асуудал уг нь орсон юм. Энэ жилд Засгийн газраас өргөн мэдүүлсэн төсөл дээр аль аль нь байхгүй хаягдчихаад байгаа юм. Тийм учраас үүнийг хоёрдугаар хэлэлцүүлгийн үед тодорхой санал байдаг юм бол  Засгийн газар болон холбогдох  эрчим хүчний яамнаас тодруулж байгаад, эх үүсвэргүй учраас бас хэцүү юмаа. Төсөвтөө оруулж ирээгүй. Уг нь  2005 оны Үндсэн чиглэлд байгаа, байсан.  2005 оны төсөвт байсан юм, уг нь. Эхлүүлэхгүй манайхан чинь уг нь ийм шүү дээ.  Төсөвт хийчихдэг, тендер зарлалгүй байсаар байгаад өнгөрчихдөг ийм л юм болдог.


Ц.Нямдорж: Энэ асуудал хэлэлцэж эхлэх үед л Энхсайхан гишүүн Цагаан-Уул гээд л сууж байсан. Та нар ийм ийм учиртай юм болсон юм байна гэдгийг маш тодорхой хариултыг өгчихгүй яасан юм бэ?  Сангийн яам яасан юм бэ? Энхбаяр юу болсон юм бэ хариул. Гишүүдийн гаргаж байгаа санал нэг бүрийг судалж үзээд хариу өг гэж хэлсэн байхаа, хаана байна вэ? тэр хариулт


Н.Алтанхуяг: Очирхүү сайд хариу өгөөгүй юм уу?  Очирхүү сайд мэднэ л дээ. 


Ц.Нямдорж: Санал хураалт явуулъя, гишүүд ээ. Дэгийн дагуу  санал тус бүрийг уншиж санал хураалгах ёстой, Үндсэн чиглэлийн талаар гарсан саналыг. Ингээд би  уншъя.

Ц.Нямдорж:  Макро эдийн засгийн үндсэн тэнцвэр, өсөлт

Монгол Улсын Ерөнхийлөгчийн гаргасан, Энэ бүлгийн эхний зорилтод “Дотоодын нийт бүтээгдэхүүний өсөлтийг 2006 онд 6.3 хувьд хүргэх” гэснийг 10 хувьд хүргэхээр өөрчлөлт оруулах гэсэн Эдийн засгийн байнгын хорооны дэмжсэн саналыг дэмжье. 


Зөвшөөрсөн 24


Татгалзсан 
17


Бүгд 

41



58.5 хувийн саналаар дэмжигдлээ.

Улсын Их Хурлын гишүүн З.Энхболдын гаргасан, 1 дүгээр бүлгийн 5-д заасан “дотоодын нийт бүтээгдэхүүнд экспортын эзлэх хувь 2006 онд 51.8, 2007 онд 52.70, 2008 онд 53.30” гэснийг “2006 онд 53 хувь, 2007 онд 56 хувь, 2008 онд 59 хувь” гэж тус тус өөрчлөх  гэсэн Эдийн засгийн байнгын хороо, Аюулгүй байдал, гадаад бодлогын байнгын хороод дэмжсэн саналыг дэмжье.


Зөвшөөрсөн 33


Татгалзсан 
9


Бүгд 

42



78.6 хувийн саналаар дэмжигдлээ.

Эдийн засгийн өсөлтийг дэмжих салбарын бодлого

Улсын Их Хурлын гишүүн Ч.Содномцэрэнгийн гаргасан, Энэ бүлэгт дараах агуулгатай “Хүнс хөдөө аж ахуй гэсэн багц зорилт” нэмэх гэсэн Эдийн засгийн,  Хүнс, хөдөө аж ахуйн байнгын хороод дэмжсэн саналыг дэмжье.

Зөвшөөрсөн 33


Татгалзсан 
10


Бүгд 

43



76.7 хувийн саналаар дэмжигдлээ.

Улсын Их Хурлын гишүүн Ч.Содномцэрэн, Ц.Сүхбаатар нарын гаргасан, Төслийн 1.2-т “Дунд хугацаанд бодит эдийн засгийн хөгжлийг дэмжих чиглэлүүд гэсэн бүлэгт “Мах, сүү, гурил, үр тарианы үйлдвэрлэлийг татварын бодлогоор дэмжих замаар эдгээр төрлийн хүнсний бүтээгдэхүүнээр дотоодын хэрэгцээгээ хангах.” гэж нэмэх гэсэн  Эдийн засгийн,  Хүнс, хөдөө аж ахуйн байнгын хороод дэмжсэн саналыг дэмжье.

Зөвшөөрсөн 29


Татгалзсан 
14


Бүгд 

43



67.4 хувийн саналаар дэмжигдлээ.

УИХ-ын гишүүн З.Энхболдын гаргасан, Төслийн хавсралтын “Эдийн засгийн өсөлтийг дэмжих салбарын бодлого”-ын талаарх 2 дугаар бүлгийн 18 дугаар  заалтыг дараах байдлаар тодорхой зорилттой болгож тоо тавих 

	Үзүүлэлт
	Хэмжих нэгж
	2006 он
	2007
	2008

	Нийт суурин телефон хэрэглэгчийн тоо
	мян.шир
	165.4
	162.9
	162.9

	Нийт үүрэн телефон хэрэглэгчийн тоо
	мян.шир
	640.3
	720.5
	756.0

	Холбооны салбарын орлого
	сая. төг 
	128747.3
	142566.5
	154570.0

	Интернетийн үйлчилгээ эрхэлдэг цэгийн тоо
	Шир
	120
	120
	120


 Мэдээлэл, харилцааны технологийг эзэмшсэн 5000 мэргэжилтэн бэлтгэх гэж нэмэх гэсэн  Эдийн засгийн байнгын хороо дэмжсэн, Аюулгүй байдал, гадаад бодлогын байнгын хороо дэмжээгүй саналыг дэмжье.

Зөвшөөрсөн 25


Татгалзсан 
18


Бүгд 

43



58.1 хувийн саналаар дэмжигдлээ.


Улсын Их Хурлын гишүүн Д.Ганхуягийн гаргасан, Төсөлд “Эх орны түүхий  эдэд тулгуурлан өргөн хэрэглээний болон хүнсний боловсруулах үйлдвэрийг дэмжиж хөгжүүлэх бодлого хэрэгжүүлнэ.” гэсэн заалт нэмэх гэсэн Эдийн засгийн байнгын хороо дэмжсэн саналыг дэмжье.

Зөвшөөрсөн 36


Татгалзсан 
7


Бүгд 

43



83.7 хувийн саналаар дэмжигдлээ.

Улсын Их Хурлын гишүүн Д.Ганхуягийн гаргасан, Төсөлд “Улаанбаатар-Эрдэнэт- Дарханы дэд бүтэц бүхий бүс нутагт фермерийн аж ахуйг төвлөрүүлэн хөгжүүлж 45-аас дээш насны хүмүүсийг ажлын байртай болгох.” гэсэн заалт нэмэх гэсэн Эдийн засгийн байнгын хороо дэмжсэн саналыг дэмжье.

Зөвшөөрсөн 27


Татгалзсан 
15


Бүгд 

42



64.3 хувийн саналаар дэмжигдлээ.

Улсын Их Хурлын гишүүн Ч.Авдайн гаргасан, Монгол Улсын Засгийн газрын “Чацаргана” хөтөлбөр боловсруулж 2006 оноос хэрэгжүүлэх. Хөтөлбөрийг хэрэгжүүлж, 2008 он гэхэд 1500-2500 хүний ажлын байр бий болгох. Санхүүжилтийг хувийн хэвшилд тулгуурлан шийдвэрлэх  гэсэн заалт нэмэх гэсэн Эдийн засгийн байнгын хороо дэмжсэн саналыг дэмжье.

Зөвшөөрсөн 34


Татгалзсан 
9


Бүгд 

43



79.1 хувийн саналаар дэмжигдлээ.

УИХ-ын гишүүн Ч.Раднаа, Л.Пүрэвдорж, Б.Бат-Эрдэнэ нарын гаргасан, Энэ бүлэгт “Говь, хээрийн бүсийн түлшний асуудлыг шийдвэрлэх ажлын хүрээнд  сэргээгдэх эрчим хүч болон орон нутгийн зарим нүүрсний ордыг ашиглахад дэмжлэг туслалцаа үзүүлнэ.” гэсэн заалт нэмэх гэсэн Байгаль орчны байнгын хороо дэмжсэн, Эдийн засгийн байнгын хороо дэмжээгүй саналыг дэмжье.

Зөвшөөрсөн 15


Татгалзсан 
28


Бүгд 

43



65.1 хувийн саналаар дэмжигдлээ.

Улсын Их Хурлын гишүүн Ц.Сүхбаатарын гаргасан, Энэ бүлэгт “Зам гүүр зэрэг томоохон байгууламжийг  эргэж төлөгдөх зээлийн нөхцөлөөр хувийн хэвшлийн  хөрөнгөөр барих ажлыг хэрэгжүүлнэ. Тухайлбал: Улаанбаатар- Эрдэнэсантын хатуу хучилттай замыг шинэчилэх.”  гэсэн  Эдийн засгийн байнгын хороо дэмжсэн саналыг дэмжье.

Зөвшөөрсөн 35


Татгалзсан 
8


Бүгд 

43



81.4 хувийн саналаар дэмжигдлээ.

Улсын Их Хурлын гишүүн Б.Мөнхтуяагийн гаргасан, Энэ бүлэгт “Түлш эрчим хүчний салбарын бодлого: Дулааны алдагдлыг багасгах зорилгоор орчин үеийн шинэ технологи, материалыг нэвтрүүлэх зорилт тавьж ажиллана гэсэн Эдийн засгийн болон  Дэд бүтцийн байнгын хороодын дэмжсэн саналыг дэмжье.

Зөвшөөрсөн 33


Татгалзсан 
10


Бүгд 

43



76.7 хувийн саналаар дэмжигдлээ.

Улсын Их Хурлын гишүүн Р.Рашийн гаргасан, Энэ бүлэгт дараахь заалт нэмэх “Төмөр замын  тээврийн салбарт дараах  арга хэмжээг хэрэгжүүлэхээр төсөлд тусгах. Үүнд:

        -
Төмөр замын эрх зүйн орчныг шинэчилж, өмчийн олон хэлбэрт шилжүүлэх,

шинээр ашиглах ашигт малтмалын орд газруудад төмөр зам барих хөтөлбөр боловсруулах, хайгуул- төслийн ажлуудыг гүйцэтгэх

-төмөр зөмыг цахилгаанжуулах, авто хориглолоор тоноглох судалгаа, шинжилгээний ажил гүйцэтгэх

-төмөр замын одоогийн сүлжээний нэвтрүүлэх, боловсруулах чадварыг өсгөх, хөдлөх бүрэлдэхүүний паркийг нэмэгдүүлэх, зүтгүүр, вагоны засварын бааз, технологийг сайжруулах.”  гэсэн  Эдийн засгийн, Дэд бүтцийн байнгын хороо дэмжсэн саналыг дэмжье.

Зөвшөөрсөн 30


Татгалзсан 
13


Бүгд 

43



69.8 хувийн саналаар дэмжигдлээ.

Улсын Их Хурлын гишүүн Ц.Сүхбаатарын гаргасан, Энэ бүлэгт Төвийн бүсийн харилцаа холбоо, мэдээллийн сүлжээг сайжруулж шинэчлэх арга хэмжээ авах гэсэн

Эдийн засгийн болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.

Зөвшөөрсөн 33


Татгалзсан 
10


Бүгд 

43



76.7 хувийн саналаар дэмжигдлээ.

Улсын Их Хурлын гишүүн Д.Тэрбишдагвын гаргасан,  Энэ бүлэгт Улаанбаатар хотын захын хороо, алслагдсан сууриныг  /Жаргалант, Гачуурт, Баянхошуу гэх мэт/, хөдөлгөөнт холбоо, телевизийн найдвартай үйлчилгээгээр хангах арга хэмжээ авах гэсэн  Эдийн засгийн болон Мэдээлэл, харилцаа холбоо, технологийн хөгжлийн байнгын хороодын  дэмжсэн саналыг дэмжье.

Зөвшөөрсөн 31


Татгалзсан 
12


Бүгд 

43



72.1 хувийн саналаар дэмжигдлээ.

Улсын Их Хурал дахь МАХН-ын бүлгийн гаргасан, Нийслэл болон төв суурин газруудын захын гэр хорооллын цахилгаан дулаан,  цэвэр усны хангамжийг сайжруулах, агаарын бохирдлыг бууруулах, эрчим хүчний үр ашгийг дээшлүүлэх зорилгоор нийслэлийн Баянхошуу-Ханын материалын үйлдвэр, Шархад, Яармагын хорооллыг дулааны төвлөрсөн шугамд холбох, 110 кВт-ын 2 дэд өртөөг өргөтгөх, гэр хорооллын гурван мянгаас доошгүй айлыг цахилгааны шугамд холбох, нийслэлийн дэд бүтцийг сайжруулах арга хэмжээг авч, шаардагдах хөрөнгийг улсын төсөвт нэмж тусгах гэсэн саналыг дэмжье.


Уг саналыг тус тусад нь салгаж санал хураалгая гэсэн Улсын Их Хурлын гишүүн Р.Гончигдоржийн саналыг дэмжье.

Зөвшөөрсөн 12


Татгалзсан 
31


Бүгд 

43



72.1 хувийн саналаар дэмжигдсэнгүй.


Санал дэмжигдээгүй учраас уг саналыг бүхэлд нь дэмжье.

Зөвшөөрсөн 34


Татгалзсан 
10


Бүгд 

44



77.3 хувийн саналаар дэмжигдлээ.

Улсын Их Хурал дахь МАХН-ын бүлгийн гаргасан, Иргэдийн орон сууцны ахуй хангамжийг сайжруулах чиглэлээр тодорхой арга хэмжээг төрөлжүүлэн, шинээр барих орон сууцны тоо, инженерийн байгууламжийг аймаг хотоор нь тодорхой тусгаж өгөх гэсэн саналыг дэмжье.

Зөвшөөрсөн 33


Татгалзсан 
11


Бүгд 

44



75.0 хувийн саналаар дэмжигдлээ.

УИХ –ын гишүүн Ц.Батаа, А.Мурат, Ц.Жаргал нарын гаргасан, Энэ бүлэгт “Томоохон аж ахуйнуудад их хүчин чадалтай 100 трактор нийлүүлэх боломжийг судлаж шийдвэрлэх.” гэсэн заалт нэмэх гэсэн  Хүнс, хөдөө аж ахуйн байнгын хороо дэмжсэн, Эдийн засгийн байнгын хороо дэмжээгүй саналыг дэмжье.

Зөвшөөрсөн 27


Татгалзсан 
17


Бүгд 

44



61.4 хувийн саналаар дэмжигдсэнгүй.

Улсын Их Хурлын гишүүн Ч.Содномцэрэн, А.Цанжид нарын гаргасан, Энэ бүлэгт “ Шүлхий өвчний оношлуур, вакцины туршилт, судалгааны  ажлыг хийж, дотооддоо үйлдвэрлэх арга хэмжээ авч хэрэгжүүлнэ” гэж нэмэх гэсэн Эдийн засгийн болон  Боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн 35


Татгалзсан 
9


Бүгд 

44



79.5 хувийн саналаар дэмжигдлээ.

Улсын Их Хурлын МАХН-ын бүлгийн  гаргасан, Аймаг, хотын цэвэрлэх байгууламжуудын үйл ажиллагааг сэргээн засварлахтай холбогдсон асуудлыг нэмж тусгах гэсэн саналыг дэмжье.

Зөвшөөрсөн 32


Татгалзсан 
13


Бүгд 

45



71.1 хувийн саналаар дэмжигдлээ.


Бүлэг З. Хүний хөгжил, нийгмийн салбар

Эхний зорилтын  “нийт хүн амд ядуучуудын эзлэх хувийг 2008 онд 36.1” гэснийг  ”Ядуурлын түвшнийг 2006 онд 35, 2007 онд 33.5,  2008 оны эцэст  31.8 хувьд хүргэж бууруулахаар.“  өөрчлөх гэсэн  Эдийн засгийн байнгын хороо дэмжсэн саналыг дэмжье.  

Зөвшөөрсөн 30


Татгалзсан 
16


Бүгд 

46



65.2 хувийн саналаар дэмжигдлээ.

 Улсын Их Хурал дахь МАХН-ын бүлгийн гаргасан, Нийгмийн салбарт цалин тэтгэвэр, тэтгэмжийг нэмэгдүүлэх, тэтгэврийн зөрүүг ойртуулах талаар тодорхой заалт нэмж тусгах гэсэн саналыг дэмжье.

Зөвшөөрсөн 39


Татгалзсан 
7


Бүгд 

46



84.8 хувийн саналаар дэмжигдлээ.

УИХ-ын гишүүн Н.Баяртсайхан, Р.Буд, Р.Раш, Т.Ганди, Д.Одхүү,  Ч.Содномцэрэн нарын гаргасан,  Энэ бүлэгт  “Говийн болон нийслэлээс алслагдсан  аймаг сумдын  эмч, багш нарын тогтвор суурьшлыг сайжруулахын тулд бүсийн нэмэгдэл олгох арга хэмжээ  хэрэгжүүлэх.” гэж нэмэх гэсэн Эдийн засгийн, Нийгмийн бодлогын, Мэдээлэл, харилцаа  холбоо, технологийн хөгжлийн байнгын хороод дэмжсэн саналыг дэмжье.

Зөвшөөрсөн 36


Татгалзсан 
10


Бүгд 

46



78.3 хувийн саналаар дэмжигдлээ.

Улсын Их Хурлын гишүүн Д.Идэвхтэний гаргасан, Энэ бүлэгт  дараахь заалт нэмэх:

 “2006 онд 45.0 мянган  шинээр бий болгоно:

аж үйлдвэр, худалдааны салбарт   

15.0 мянга

хүнс, хөдөө аж ахуйн салбарт         

10.0 мянга

барилгын салбарт


    

10.0 мянга

зам тээвэр, аялал жуулчлалын салбарт 
 3.5 мянга

эрүүл мэнд, боловсрол, банк санхүүгийн зэрэг үйлчилгээний салбарт 4.5 мянга

бусад салбарт




2.0 мянга” 


Улсын Их Хурлын гишүүн Д.Идэвхтэн эхний гаргасан саналаа татаж, хажуугийн саналаар санал хураалгахаар болов.


Хажуугийн санал:  Улсын Их Хурал дахь МАХН-ын бүлгийн гаргасан, 2006 онд Хөдөө аж ахуйн салбарт 10362, Уул уурхай, боловсруулах болон жижиг дунд үйлдвэр, худалдаа үйлчилгээний салбарт 32600, Барилга хот байгуулалт, нийтийн аж ахуйн үйлчилгээний салбарт 5500, Зам тээвэр, холбоо, аялал жуулчлалын салбарт  1599,  улсын хэмжээгээр нийт 50061  ажлын байрыг шинээр бий болгох гэсэн саналыг дэмжье.

Зөвшөөрсөн 30


Татгалзсан 
15


Бүгд 

45



66.7 хувийн саналаар дэмжигдлээ.

Улсын Их Хурлын гишүүн З.Энхболдын гаргасан, Энэ бүлгийн 29 дүгээр заалтыг тодорхой тоотой болгож, “2006, 2007, 2008 онуудад тус бүр 10.000 айлын сууц барих” эсвэл “цэвэр бохир усны шугамд холбох нөхцөлийг бүрдүүлэх” гэж өөрчлөх гэсэн  Эдийн засгийн болон Аюулгүй байдал, гадаад бодлогын байнгын хороо дэмжсэн саналыг дэмжье.

Зөвшөөрсөн 36


Татгалзсан 
10


Бүгд 

46



78.3 хувийн саналаар дэмжигдлээ.

Улсын Их Хурлын гишүүн С.Ламбаа, Т.Ганди нарын гаргасан, Энэ бүлэгт  “Архи, тамхины онцгой татварын тодорхой хувиар Эрүүл мэндийг дэмжих сан байгуулж ажиллуулна.” гэж нэмэх  гэсэн Эдийн засгийн болон  Нийгмийн бодлогын байнгын хороо дэмжсэн саналыг дэмжье.

Зөвшөөрсөн 29


Татгалзсан 
17


Бүгд 

46



63.0 хувийн саналаар дэмжигдлээ.

Улсын Их Хурлын гишүүн Б.Жаргалсайханы гаргасан, Энэ бүлэгт  “Жилд нэг удаа хүн амын эрүүл мэндийн үзлэг хийх сан байгуулж бүх хүн амыг эрүүл мэндийн үзлэгт хамруулах.” гэсэн заалт нэмэх гэсэн  Эдийн засгийн байнгын хороо дэмжсэн саналыг дэмжье.

Зөвшөөрсөн 26


Татгалзсан 
20


Бүгд 

46



56.5 хувийн саналаар дэмжигдлээ.

Улсын Их Хурлын гишүүн Р.Раш гаргасан, Энэ бүлэгт ”Сумын төв, хөдөөгийн малчдын ундны усны цэвэршүүлэлт, хангамжийг сайжруулах, нутгийн чанартай зарим рашаан, худаг шандыг сэргээх, хамгаалалтад авах.” гэж нэмэх гэсэн Эдийн засгийн  болон Нийгмийн бодлогын байнгын хороо дэмжсэн саналыг дэмжье.

Хажуугийн санал: МАХН-ын бүлгийн гаргасан, Арван долоон аймгийн 102 сумын төвийн усыг зөөлрүүлэх, цэнгэгжүүлэх тоног төхөөрөмж суурилуулан хүн амыг стандартын шаардлагад нийцсэн усаар хангах.

Зөвшөөрсөн 15


Татгалзсан 
30


Бүгд 

45





66.8 хувийн саналаар МАХН-ын бүлгийн  санал дэмжигдлээ.

Хуралдаан 17 цаг 45 минутад  дуусав. 

Соронзон хальснаас буулгасан:

ХУРАЛДААНЫ НАРИЙН БИЧГИЙН ДАРГА Д.ЦЭНДСҮРЭН
